
Ka tukotekeko ku mitwe gyaffe kaakati. Mukama, tukuŋŋaanye nate olw'okusaba. Era tulowooza 
ekiseera, mu nnaku ez'edda, bonna bwe baakuŋŋaniranga e Siiro okufuna omukisa gwa Mukama. Era kati, 
leero, tukuŋŋaanye wano okuwulira Ekigambo Kyo.

Era nga bwe tubadde tusomako mu kitundu kino eky'Ekyawandiikibwa, nti Omwana gw'Endiga Ye 
Yekka eyali Asobola okubembula Obubonero oba okubusumulula. Era tusaba leero, nga bwe tulowooza ku 
Kabonero kano akakulu Akoomukaaga, tusaba, Kitaffe Ow'omu Ggulu, nti Omwana gw'Endiga 
Anaakatubembulira olwa leero. Olw'ekyo, tuli wano okukategeera. Era nga bwe wataali muntu yenna ku 
nsi, oba mu Ggulu, eyali asaanidde, Omwana gw'Endiga Yekka Ye Yasangibwa ng'Asaanidde.

N'olw'ekyo tusaba Oyo Asaanidde Ajje Atubembulire Akabonero leero tulyoke tulengereko ewala. 
Kitaffe, tukkiriza, nti kijja kutuyamba; mu lunaku luno olw'akazigizigi, olukutte, olw'onoonefu lwe tulimu; 
ajja kutuyamba n'okutuzzaamu amaanyi. Tukakasa kati nti tulaba ekisa mu maaso Go. Twewaayo, 
n'Ekigambo, gy'Oli, mu Linnya lya Yesu Kristo. Amiina.

Muyinza okutuulako. Musiibyeyo mutya, ab'emikwano. Kya mukisa munene okuba wano nate olunaku 
lwaleero, okubeera mu lukunngaana lwa Mukama. Nkeereyeemu. Nnagenze bugenzi mu . . . mpitiddwa 
mangu, olw'omusajja eyabadde afa, mmemba wa kkanisa eno; nnyina ali, manyanga ajjanga wano. 
Baŋŋambye nti omulenzi afa katikati. Bwe ntyo nze — ne ŋŋendayo okulaba a — ekisiikirize ky'omusajja 
afa, ng'afa, omusajja alinga mu myaka gyange. Era mu kaseera katono nnyo, nnalabye omusajja 
ng'ayimirira ku bigere bye, ng'atendereza Mukama.

Era n'olw'ekyo, Katonda, bwe tunaaba abeetegefu okwatula ebibi byaffe era ne tukola ekyo ekituufu, 
ne tusaba okusaasirwa, ne tumukoowoola, Katonda Mwetegefu era Alindiridde okukituwa. Era, kati, 
mmanyi nti ebbugumu lingi muno leero. Era — era ki . . . Nedda, nsuubira ebbugumu liweddemu. Era — 
era tu . . . Olunaku lwa jjo nneetegerezza, oba olwaleero, luno lwe lunaku lwange olwomusanvu mu 
kisenge wano nga tewali masannyalasaze, ttaala z'amasannyalaze, mulaba; nga nsoma era nga nsaba 
Katonda okubembula Obubonero buno.

Kati wabaddewo bangi abaawandiise, mu bibuuzo ebyo eggu- . . . oba jjo byabadde, ng'okusinga, si 
bibuuzo. Kwabadde kwagala kusabirwa okw'okuwonyezebwa, mu ngeri eyo; baayagadde twongereyo 
olunaku olulala, okubeera ne . . . okubeera n'olukuŋŋaana olw'okuwonyezebwa ku mmande. N'olw'ekyo 
nze — nze — nnandyagadde, nsobola, ddala nze nnandyagadde okukikola bwe kiba ng'ekyo kwe — kwe 
kwagala kw'abantu ekyo bajja kukikola. Muyinza okukirowoozaako ne muntengeeze, naye bwe muba 
mwagala okusigala tusabire abalwadde. Kubanga, ekiseera kino kyonna nkiwaddeyo, ddala, eri Obubonero 
buno, era siyinza kuvaawo olw'Obubonero. Kale muyinza okukirowoozaako, era ne mukisabira, 
oluvannyuma mummanyise.

Kati, nja kukikola, Mukama ng'Ayagadde, nnyinza. Nzirako kugenda Albuquerque, New Mexico, era 
olwo lujja kuba — kati nnaku ntono ezisigaddeyo. Kyokka nnina okugenda eka olw'omulimu gw'okutegeka 
olukunngaana, mu Arizona. Kale, n'olw'ekyo, olwo, bwe kunaaba nga kwe kwagala kwa Mukama! 
Mukisabire nange bwe ntyo, olwo tujja kweyongera okukimanyaako oluvannyumako. Nnaakakitegeera.

Kati ndaba . . . Ogenda n'oyogera ku ndwadde, ne zijja, olaba. Ndaba omukyala ono atudde wano 
wennyini. Bwe watabaawo kimuyamba, wano tagenda kulwawo. Kale, n'olw'ekyo, labayo, tu — tusaba 
busabi nti Katonda Akikole. Eyo y'ensonga lwaki muli wano, okuva eyo gye muvudde. Kale, mulabe, e — 
Omwoyo Omutukuvu Amanyi byonna, olaba. Bw'Atyo Naye, mulabe, ngezezzaako ekiseera kino 
okukiwaayo olw'Obubonero, kubanga ekyo kye twakitegekera, mukiraba. Naye oba waliwo e . . .

Bameka abali wano nga balwadde, mu buli ngeri, nga bazze kusabirwa? Ka tulabe emikono gyammwe, 
wonna, buli wamu.Oh, abange! Hum! Kale, bameka abalowooza nti ekyo bwe kyandibadde, era nti kwe 
kwagala kwa Mukama, okusigala tubeere ne kino, olunaku lwa mmande, tusabire abalwadde, tubeere 
n'olukuŋŋaana olw'okuwonyezebwa olunaku lwa mmande? Ekyo mwandyagadde okukikola? Munaakikola? 
Kale, Mukama bw'Anaaba Ayagadde, olwo tujja kukikola. Olaba? Tujja — tujja kuba n'olukunngaana 
olw'okusabira abalwadde, ku lunaku lwokusatu, oba ku ssande, manyanga . . . olunaku lwa mmande, 
tusabire abalwadde.

Kati, nsuubira ekyo tekitaataaganya bantu abo be nzirayo nabo, nga tuddayo mu Arizona. 
Ow'oluganda Norman, waliwo w'ali wano? Ekyo kitaataaganya enteekateeka yo, Ow'oluganda Norman, 
ekintu kyonna? [Ow'oluganda Gene Norman addamu, “Nedda.” — Omuk.] Ow'oluganda Fred nammwe 
abalala, ekyo bwe kiri? [Abalala baddamu, “Kale.”] Mukiraba? Ky'ekyo, Kale. Kale, Mukama ng'Ayagadde, 
olunaku lwa mmande tujja kusabira balwadde, olunaku lumu lwokka olutegekeddwa olw'ekyo, wonna, 
kusabira busabizi balwadde. Kati, olwo tewajja kuba bya Bubonero nate. Mukama singa Abembule 
Obubonero buno, olwo olunaku lwa mmande, tusabire abalwadde.

Kati,  oh,  mazima,  kino  mbadde  nkinyumirwa  nnyo,  eky'okuweereza  Mukama  ku  Kino!  Kino6

mukinyumiddwa, okubembulwa kw'Obubonero? [Ekibiina kiddamu, “Amiina!” — Omuk.] Kati, kati okwogera 
okuva mu Kabonero Akookutaano oba . . . manyanga, Akabonero Akoomukaaga. Kati ekyo kiva mu — 
olunyiriri olw'e 12 olw'essuula ey'o 6, okutuuka ku y'e 17. Ke kamu ku Bubonero obuwanvu. Ekyo kye kimu 
ku bintu ebibaawo wano.

Era kati e . . .Okuyitako katono mu by'olunaku lwa jjo, okwongera okukinyweza, buli kiseera. Kati, 
ogamba, nze — nange, waliwo ne kye njagala okwogera. Mu kasanduuko ako, nnasanzeemu, ebintu bina 
oba bitaano ebikulu ennyo gye ndi. Nnagambiddwa nti . . . Era ddala njagala okwetonda. Entambi 
kweziri? Olutambi kweluli? Njagala okwetondera baweereza bannange nammwe abantu abali wano.

Bagamba, jjuuzi bwe nnali njogera ku — ku Eriya, mu kiseera ekyo bwe baali . . . Yalowooza nti ye 
yekka ye yali agenda okuba mu Kukwakkulibwa, oba ye yekka eyali agenda okulokoka. Nna — nnagamba, 
lusanvu mu kifo ky'akasanvu. Bwe kiri ekyo? [Ekibiina kigamba, “Yee.” — Omuk.] Kale, mazima 
munsonyiwe olw'ekyo, bannange. Nze — nze — nnali nkimanyi okusinga awo. Kwali kuwubwa buwubwa, 
kubanga mmanyi nti kaali kasanvu. Ssaakyogera bwogezi bulungi. Nze . . . Era nze — Mbeebaza.

Era ekyo kitegeeza nti . . .

Ndi musanyufu okuba nti mwekkaanya bye njogera. Olwo, ne mulaba, ekyo ki . . . kubanga, kiri, ka — 
kasanvu. Nkirinako obuwandiiko bwa mirundi ebiri oba esatu, obugamba, “Ow'oluganda Branham, nsuubira 
wawubiddwa.” Nti era, “Tebaali kasanvu mu kifo ky'olusanvu?”

Kati nnalowoozezza, “Ddala ssaagambye lusanvu.” Mukiraba? Ekyo, kati olwo nze . . . Billy . . . Kati 
olwo nze, omanyi, olwo ne nkwata akapapula akalala. Era ne kagamba, “Ow'oluganda Branham, wabadde 
. . . nkakasa wagambye lusanvu.”

Omuntu omu yagambye, “Ow'oluganda Branham, okwo kwabadde ku — kwolesebwa kwa mwoyo nti 
— nti wagenda kubaawo ekifaananyi, kati n'oba ng'okigeraageranya n'olusanvu . . .?” Abantu kibateeka 
ku bunkenke, bwe mulowooza ku bintu bino, mukiraba. Nange kimmala, okunteeka, ku bunkenke.

Waliwo ekintu ekyabaddewo olwaleero Akabonero kano bwe kaabikkuddwa, ne kiba nti nnabadde 
nnina okufuluma ntambuletambuleko mu lujja, okwetooloolatooloolamu, katono mu lujja. Ky'ekyo. 
Kyabuzeeko katono okummalamu omukka. Mulaba? N'olw'ekyo ggwe, wali owulidde ku bunkenke? Oh, 
abange! Mukiraba? abange! Mukiraba? Ekintu ekirala, ndaba, mwesigamidde ddala ku bye njogera. Era 
Katonda Agenda kunvunaana olw'ebyo bye mbabuulira. Olaba? Kale n'olw'ekyo nte — nteekwa okuba 
omukakafu ddala, olaba, olw'ebintu bino, kubanga kino ye — ekiseera kikulu nnyo kye tulimu.

Nnabadde ndowooza ku lukunngaana olw'okusabira abalwadde olw'olunaku olwa mmande. 
Ow'oluganda Neville, ekyo tekirina we kinaayonoonera nteekateeka yo? [Ow'oluganda Neville addamu, 
“Wadde n'akatono. Nja kubeera wano.” — Omuk.] Ow'oluganda Neville omwagalwa! Mbagamba, waliwo 
lwe baakoze, nsuubira, awo ne boonoona entegeka. E . . . Mazima ddala, mbabuulire, oyo — mukwano 
gwange nfiirabulago.

9

Tabernacle kati ezimbiddwa era erina ebisenge bya Sunday school na buli kintu kyonna, 
bitegekeddwa bulungi wano. Era abamu ku mmwe aba wano okumpi, mu Jeffersonville, bwe muba 
mwagala okujja mu kkanisa, mulina ekifo ekirungi, ekifo awookujja, ebisenge bya Sunday school. 
Abasomesa abalungi, n'Owooluganda Neville ali wano, olw'okuyigiriza okw'abakulu, era omusumba ddala. 
Ekyo sikyogera kumuwaanawaana, naye kisingako akamuli okukamutonera kati okusinga okutwala 
ekisaaganda ng'afudde. Kati ow'oluganda — ow'oluganda Neville, namumanya nga nkyali mulenzi. Na kati 
takyukangako. Akyali Orman Neville, ddala nga bwe yabeeranga.

Nzijukira bwe nnakyalanga. Era yali wa kisa nnyo n'okunsaba n'ansaba okubuulirira ku kituuti kye bwe 
yali akyali mubuulizi Omumethodist wano mu kibuga. Twabeeranga n'okukungaana okulungi eyo mu 
Clarksville, e . . . Ndowooza yayitibwanga Howard Park, Harrison Avenue Methodist Church. 
Mwannyinaffe Neville, nsuubira ateekwa okuba nga eyo gye yakusanga, eyo. Eyo, kubanga mme- . . .

Nnakomawo wano, ne nngamba ekkanisa wano, nti “Oyo ye . . . Oyo y'omu ku basajja abasingayo 
obulungi! Era olumu ku nnaku zino nngenda kumubatiza mu Linnya lya Mukama Yesu.” Kyabaawo. Ali 
wano. Era kati mukwano gwange, atanva ku lusegere. Omuntu ow'ekitiibwa bw'atyo! Bulijjo ayimiriddenga 
nange ddala nga . . . kumpi ddala nga bw'asobola. Kyonna kye ŋŋamba, abeerera ddala nange 
n'atanvaako. Era ne bwe yali nga yaakajja, mu kiseera ekyo yali tannategeera Bubaka, naye yabukkiriza, 
n'asigalira ddala nabwo. Ekyo kya kitiibwa era eky'omuwendo eri ow'oluganda bw'atyo. Siyinza 
kumwogerako bimala. Era kati Mukama Amuwe omukisa. Kale.

Kati, okwejjukanyaamu katono ku bya jjo olweggulo, mu kubembula Akabonero Akookutaano. 
Tetugenda kubiyitamu byonna leero, wabula okuddayooko okusobola okufuna a — Akabonero 
Akookutaano.

Kati, twalabye nti waaliwo omulabe wa Kristo eyatuula ku mbalaasi, n'amalira mu maanyi, ag'emirundi



3Akabonero Akoomukaaga

esatu. Gonna ne geegatta wamu, ne gafuukamu ekintu kimu ne gatambulira ku mbalaasi eya kyenvu, 
“Kufa,” ne gagenda mu bunnya obutakoma, mu kubula , gye gaava. Era olwo ne tulaba bwe . . . 
Ebyawandiikibwa bigamba nti, “Omulabe bw'ajja ng'amataba, Omwoyo wa Katonda Ayimusa eddaala 
okumulwanyisa.”

Era twakirabidde ddala nga kikakasibwa mu Kigambo eggulo, kuba waaliwo ebiramu bina ebya — 
ebyaddangamu eri e — emirundi ena omuvuzi w'embalaasi ono gye yavaayo. Era buli mulundi yavuganga 
mbalaasi ya njawulo, embalaasi enjeru, n'azzaako embalaasi emmyufu, n'embalaasi enzirugavu, olwo 
n'asembyayo embalaasi eya kyenvu. Twazudde, langi ezo, kye zaali ne kye zaakola. Olwo ne tuzitwala 
mu mirembe gy'amakanisa, era ebyo byennyini bye zaakola, ddala ddala.

N'olw'ekyo, mulaba, Ekigambo kya Katonda bwe kikwatagana awamu, ekyo kitegeeza nti kituufu, 
olaba. Ddala. Nzikiriza, nti buli kintu ekituukagana n'Ekigambo kya Katonda lubeerera eba “amiina.” 
Mukiraba?

Kati, ng'omuntu omu bwe yagamba nti baafuna okwolesebwa, ne bagamba nti kwatuukirira. Oh, 
baamanya nti kwava wa Mukama, kubanga kwajja n'amaanyi mangi. Kale, okwolesebwa kuyinza okuba 
okulungi. Naye bwe kutaba wamu na Kigambo, nga kukontana n'Ekigambo, olwo tekuba kutuufu. Olaba?

Kati, bayinza okuba nga weebali, ab'oluganda oba bannyinaffe Abamormon. Era kati, osanga baafuna 
n'ezimu ku ntambi zino. Ssaagala kugamba nti . . . Abamu ku bantu abasingayo obulungi nze naawe be 
twandyagadde okusisinkana, be ba — bali mu Bamormon; ekikula ky'abantu ekirungi. Era e — nnabbi 
waabwe, Joseph Smith, Abamethodist gwe battira wano mu Illinois, mu lugendo lwabwe. Kale kati e — 
omusajja oyo omulungi, n'okwolesebwa, simubuusabuusa n'akatono, wabula kye yafuna mu kwolesebwa. 
Nzikiriza nti yali muntu mwesimbu. Naye okwolesebwa kwe yafuna kwali kukontana n'Ebyawandiikibwa. 
Olaba? N'olw'ekyo, baalina okufuna Bayibuli y'Abamormon, oku — okukikola. Mukiraba? Ku lwange, kye 
Kino wano. Kye kino. Eyo y'ensonga, Kigambo. Ky'ekyo. Olaba?

Lumu, o — o — omuweereza yajja wano ng'ava mu ggwanga eddala, na . . . ne mmulaba ng'alina e 
— e . . . nga yeevuga mu mmotoka, n'oyo ataali . . . ne — n'omukyala. Ne bajja mu lukunngaana. 
Nakizuula nti, baali batambulidde ennaku bbiri oba ssatu, omusajja n'omukazi, mu lukunngaana, okujja mu 
lukunngaana, bombi. Kyokka omukazi yali afumbiddwako emirundi ng'esatu oba ena. Omuweereza ono 
n'alinnya waggulu mu wooteeri we nnali. N'adduka okujja we nnali n'ansika mu mukono. Ne mmusika mu 
mukono, nga nnyimiridde nga bwe njogera naye.

Ne mmugamba, nti, “Bw'onaafunayo akaseera, nnaayogerako naawe mu kisenge kyange katono?”

N'anziramu, “Ddala, Ow'oluganda Branham.”

Nnamutwala mu kisenge. Omuweereza ne mmugamba, nti, “Levirandi, ssebo, oli mugenyi mu ggwanga 
lino,” Nti era, “Naye omukyala ono nga wa lulango.” Era, “E . . . N'ova eyo yonna mu kifo bwe kityo, n'ojja 
mu kifo bwe kiti?”

Ko ye, “Yee, ssebo.”

Ne mmugamba, “Totya nti ekyo kiyinza o . . . Sikubuusabuusa, naye tolowooza nti ekyo kyoleka 
ekifaananyi ekibi nga ggwe omuweereza? Tolowooza nti tusaanye okulaga eky'okulabirako ekisinga ku 
ekyo?”

N'anziramu, “Oh, omukyala ono mukkiriza.” Ne mmugamba, “Si — Ekyo sikibuusabuusa.” Kyokka ne 
mmugamba, “Naye, ow'oluganda, ekintu ekikiriko kiri nti, buli muntu yenna amulaba nga si mukkiriza, 
olaba, abalaba ky'okola.” Nti era, “Nsuubira wandyegenderezza. Ekyo kiba ku waaluganda na 
waaluganda.”

Ko ye . . . Ne nngamba, “Omukyala yaakafumbirwa emirundi ena oba etaano kati.”

N'anziramu, “Yee, ekyo nkimanyi.”

Nti, “Omanyi, nze — nze . . .” Ne mmugamba, ekyo mu kkanisa yo eka temukiyigiriza, mukikola, 
olw'ekyo?“ Bw'atyo n'addamu, ”Nedda. Naye,“ nti, ”omanyi, ow'oluganda Branham, nnakifunako 
okwolesebwa.“ Ko nze, ”Kale, ekyo kirungi.“ Ne nngamba . . . N'anngamba ”Kikuyisa bubi? Nti era, 
Ndowooza nsobola okukugololamu katono ku njigiriza yo ku ekyo.“ Ko nze, ”Kale.“ Na . . . Ne nngamba, 
”Nze — nze — nnaasanyuka

okukimanya, ssebo.“ N'agamba, ”Kale,“ era, omanyi, mu kwolesebwa kuno,” n'agamba, “nnali 
nneebase.” Ko nze, “Yee.” Nkirabye, olwo, kyali kirooto. Olaba?

N'anngamba, “Mu — mukyala wange,” nti, “abaddenga14

abeera  n'omusajja  omulala,“  nti  era,  ng'ambuzaabuza.”  Era,  “Awo  n'ajja  gye  ndi,  n'anngamba,  'Oh,

mukwano, nsonyiwa, nsonyiwa!'

Nti era, 'Nze — nze — nze — nsonyiwa nnakikola. Okuva kati n'okweyongerayo nja kuba mwesigwa.'“

N'agamba, “Olw'okuba nnali mmwagala nnyo, ne mmusonyiwa ne mmugamba, 'Kale.'”

N'agamba, “Olwo . . .N'agamba, ”Omanyi? Olwo nnafuna amakulu g'okwolesebwa kuno.“ Era, ”Oyo ye 
yali omukazi.“ N'agamba, ”Mazima, abadde mufumbo, era — n'ebirala, n'emirundi gino gyonna.“

N'agamba, nti, “Kirungi ye okufumbirwa, kubanga Mukama Yamwagala nnyo. Asobola okufumbirwa 
emirundi gyonna gy'ayagala, bwa'aba . . .” Ne mmugamba, “Okwolesebwa kwo kwali kulungi nnyo, naye 
wano kwava mu kkubo eryategekebwa.” Nti era, “Ekyo kikyamu, olaba. Ekyo tewandikikoze.” Kale ekyo . . 
. Olaba?

Naye bw'olaba Ebyawandiikibwa, ekikwataganira ddala n'Ebyawandiikibwa, kikifuula lubeerera 
ekigenda mu maaso we bikwataganira. Ebyawandiikibwa, kino kiva wano, kiri wali kijja ne kiyingiramu 
bulungi ne kigiirayo ddala ekifaananyi kyonna kiba nga okujjuza akakunizo, ddala. Onoonya ekyo 
ekigiiramu ddala. Tewaliiwo kirala kyonna kikigyamu. Olwo ekifaananyi oba okifunira ddala. Era waliwo 
Omu Yekka ekyo Asobola okukikola, ng'Oyo gwe Mwana gw'Endiga, era Oyo gwe tutunuulidde.

Naye tulaba nti bano, omuvuzi w'embalaasi ono, yali muvuzi omu eyali ku mbalaasi zino. Era 
twamunoonyerezza, ne tulaba kye yakola na buli kimu, ne tulabira ddala kye yakola, eyo mu mirembe 
gy'ekkanisa. Kati bwe yafulumira ku nsolo emu n'abaako ebintu by'akola, twakiraba nti walingawo 
eyatumibwa okwannganga bye yakola.

Waaliwo eyatumibwa olw'omulembe ogwasooka, ogw'omwana gw'endiga . . . ogw'empologoma. 
Ng'ekyo ky'Ekigambo, Kristo, Yennyini. Ekyaddako yali nte nnume, ekiseera eky'emirembe egy'ekizikiza, e 
— bwe — ekkanisa bwe yeetegeka era ng'ekkiriza ebiyiiye mu kifo ky'Ekigambo.

Kati jjukira, ekintu kyonna kisimbiddwa ku bintu bibiri: ekimu, mulabe wa Kristo; ekirala, ekya Kristo. 
Kikyali kintu kye kimu ne leero. Tewali Bakulisitaayo ba kitundu. Tewali mutamiivu ategeera bulungi; tewali 
binyonyi biddugavu ng'ate byeru, nedda, nedda; tewaliiwo mwonoonyi mutuukirivu. nedda. Nedda. Ku 
bibiri oba mwonoonyi oba mutuukirivu. Olaba?

Tewaliwo abeera mu makkati. Ku bibiri oba mulokole oba si mulokole. Ku bibiri oba wajjuzibwa 
Omwoyo Omutukuvu oba tojjuzibwanga na Mwoyo Mutukuvu. Si nsonga okyamuukiridde emirundi emeka, 
bw'oba tojjuzibwanga n'Omwoyo Omutukuvu, Takujjulanga. Olaba? Era bw'oba wamujjuzibwa, obulamu 
bwo bumulaga. Omutuukirako ddala. Olaba? Tewaliiwo ayinza kukibuulira mulala. Bakiraba, olaba, kubanga 
kabonero.

Kati, ne tulaba ensolo ezo, engeri gye zaatambulamu ku buli mulundi. Emu yasindikibwa mu 
buweereza bwayo, mu maanyi ag'eby'obufuzi, okugatta wamu, amaanyi ag'eby'eddiini — n'amaanyi 
ag'eby'obufuzi. Twalaba nti, Katonda Yasindika amaanyi Ge okugannganga. Tuddirayo ddala ne tulaba 
omulembe gw'ekkanisa kye gwali, ne tutunulayo; ng'eyo, gwali ddala bwe gutyo.

17

Era ne tulaba, omulembe omulala nga gujja, omulabe n'asindika omulabe wa Kristo mu linnya 
ly'eddiini, wansi w'Erinnya lya Kristo, wansi w'erinnya ly'Ekkanisa. Yee, ssebo. Era, yafulumira mu linnya 
lya kkanisa. “Eyo ye yali Ekkanisa yennyini,” bwe yagamba. Olaba? Omulabe wa Kristo afaananira ddala 
Obukulisitaayo bwennyini, n'okutuusa, Bayibuli bwe yagamba nti, “Alirimba buli kintu ekitaayawulibwa.”

Ky'ekyo. Bayibuli egamba nti, “Mu nnaku ezisembayo, buli kintu ekitaayawulibwa, Abalonde.” Egamba, 
“Abalonde!” Kati, omuntu yenna, atwale ekigambo ekyo akuddizzeeyo ddala, ojja kulaba kye kitegeeza. 
Kigamba, “Abalonde, abaayawulibwa.” Olaba? Kiririmba buli oyo yenna erinnya lye eritaali mu Kitabo 
ky'Obulamu eky'Omwana gw'Endiga okuva ku kutondebwa kw'ensi.

18

Omwana gw'Endiga bwe Yattibwa, amannya gaateekebwa mu Kitabo. Olwa leero Ayimiridde mu Kifo 
Ekitukuvu, mu Kitiibwa, ng'Omuwolereza, ng'Awolereza buli emu ku mmeeme ezo ezirina amannya gaazo 
mu Kitabo ekyo. Era tewali amanyi linnya eryo wabula Ye. Ye y'Alina Ekitabo ekyo mu mukono Gwe, Era 
y'Amanyi. Oyo asembayo bw'aliyingira, olwo ennaku Ze ez'okuwolereza ziriba ziweddeko. Olwo Ajja 
okubanja by'Abadde Awolereza. Kati Akola omulimu gw'Omununuzi w'omu Lulyo; era Avaayo Okutwala 
Ababe.

Oh, abange! Ekyo kyalitadde buli Mukulistaayo mu — okwekebera, n'okuwanika emikono gye eri 
Katonda, n'agamba, “Ai, Mukama, nnongoosa! Kebera obulamu bwange, era — era nsaba — era ondage 
awo we ndi omubi. Nnyamba nveewo, mangu ddala.” Eraoba nga kizibu omutuukirivu okulokoka, olwo 
omwonoonyi n'atali wa Katonda alibeera wa? Kaseera ka kwekebera.

19

Era bw'onaakigeraageranya, n'oyagala ki . . . n'owa Ekigambo kino. (Kaakati saagala, mubeeko 
ekibuuzokye mumbuuza ku kino, kubanga mujja kumbuusa muntwale ku kirala; ntegeeza, mu kuwandiika 
ebibuuzo  byammwe.  Nsuubira  ebibuuzo  mu  buli  ngeri,  biwedde.)  Kino  ky'ekiseera  eky'okunoonyereza

20

okulamulwa. Ky'ekyo. Kati, ekyo tujja kukifuna mu — mu Makondeere bwe tunaatuuka ku ekyo, wonna 
Mukama lw'Alitusobozesa, oba Ebibya, era tujja kulaba ku kunoonyereza okwo okw'okulamula, 
ng'ebiwoobe tebinnabaawo. Kati — kati tulaba ng'ekyo kituufu. Era ne bamalayika abasatu abaakuba 
ensi, nga boogerera waggulu, nga bwe mumanyi, “Zibasanze! Zibasanze! Zibasanze, abatuula ku nsi!”

Kati tuli mu kiseera eky'ekitalo. Ekiseera ekya . . . Mulaba, ebintu bino bye tulimu kati, bye tuyigako 
kat ikat i ,  b ibeerawo ng'Ekkanisa emaze okugenda, o laba,  ebintu b ino eby'  omu k iseera 
eky'Ekibonyoobonyo. Era nsuubura bikakasiddwa ddala mu buli mutima gwa mukkiriza, nti Ekkanisa eno 
teribeerako mu kiseera kya kibonyoobonyo. Tewaliiwo mu kibonyoobonyo, wooyinza kuteeka Kkanisa eno. 
Nze — Ekkanisa oyinza okugiteekamu, naye si Omugole. Olaba,

21

Omugole abeera agenze. Kubanga, labayo, Omugole, Talina kibi na kimu, tewali kisobola 
kumulwanyisa. Ekisa kya Katonda kimubisseeko. Era ekiggyamu amabala kiggyewo buli kibi kyonna, era 
tekikyajjukirwa nate; si kirala wabula obutukuvu, ng'atuukiridde, mu maaso ga Katonda. Oh, kyetaagisa 
Omugole kukka ku maviivi n'akaabirira Katonda!

Ndowoozezza ku kagero, kati bwe mba sibamalira nnyo biseera, mu bino ebisookerwako. Nna . . . Nze 
— kino nkikola lwa kigendererwa, okuwulira, okutuusa lwe mpulirira ddala Omwoyo, ne ndyoka ntandika. 
Kino kye — kino kintu kya kitiibwa nnyo. Olaba? Ekyo, olaba, ani amanyi ebintu ebyo omwo? Tewali 
mulala wabula Katonda. Era tebirina kubikkulwa, ne bikakasibwa mu Bayibuli nti tebiribikkulwa, okutuusa 
mu nnaku zino. Ekyo bwe kiri ddala. Olaba? Bya — byateeberezebwako; naye kati tuteekeddwa 
okugafunira ddala, Amazima, Amazima agalabisiddwa. Olaba?

22

Weetegereze. Kati, waaliwo e — akawala mu Bugwanjuba, engeri gye kaalina — kaali kaganzizza a — 
Omusajja yali akaganzizza. Ng'omuguzi w'ente, eyali agenzeeyo ku lwa Armour Company. Era — era ne 
baba ne — baalina eky'ekitalo . . . Lumu omukulu yajja, mutabani w'omukulu okuva mu Chicago, era, 
ddala, lubeerera baabambazanga, mu nnyambala ey'Ebugwanjuba. A —abawala eyo, nga bambadde; 
mazima, buli omu yamanya nti ddala yali wa kufumbirwa omulenzi ono, nga bw'omanyi, kubanga ye yali 
mutabani ow'omukungu. Bwe kityo, baayambala mu nnyambala yaabwe ey'ebugwanjuba. Era — era ekyo 
mu Bugwanjuba kye bakola.

23

Baakola ogumu ku mikolo egyo. Ow'oluganda Maguire, nsuubira waali wano kaakati, baamugwikiriza 
eyo wakati mu kyalo nga tali mu ngoye ze ez'Ebugwanjuba, ne bamuteeka mu — mu kkomera. Ne 
bamuwozesa, ne bamutanza, olwo ne bamuleka okugenda okugula ebyambalo eby'Ebugwanjuba. Nnalaba 
abaasigalawo nga batambulatambula awo wonna, nga babagalidde emmundu. Eyo beeyisa mu ngeri ya 
kinnansi. Bagezaako okubeera obulamu obw'ennaku ez'edda, ezaayita. Mukiraba? Kati ate,

24

wano mu Kentucky, mugezaako okubeera mu bulamu obw'ennaku ez'edda ez'ebuvanjuba, ne mu 
Renfro Valley n'awalala. Mwagala okuddayo mu nnaku ez'edda. Ekyo waliwo ekikireeta. Naye bwe 
gutuuka ku kuddayo, okuddayo ku Njiri eyasooka, ekyo temwagala kukikola. Labayo, mwagala kintu kya 
mulembe. Ekyo okugenda okukiraga, olaba, mu — mu . . . waliwo e . . .

Kati kiki ekireetera o — omusajja okukola ekikyamu? Kiki ekimunywesa omwenge n'okweweebuula, 
oba omukazi okusobya? Kiri nti aba agezaako oku . . . Waliwo ekiri mu mukazi, ekirumwa ennyonta. 
Waliwo ekiri mu musajja, ekirumwa ennyonta. Era ne bagezaako okuwonya ennyonta eyo entukuvu 
n'ebintu eby'ensi. Ng'ate, Katonda y'Asaanidde okuwonya ennyonta eyo. Yakukola bw'Atyo, olumwe 
ennyonta. Eyo y'ensonga lwaki waliwo ekikulumya ennyonta. Katonda Yakukola bw'Atyo, olwo ennyonta 
eyo entukuvu ogizze gy'Ali. Olaba? Naye bw'ogezaako okuwonya ennyonta eyo . . . Omuntu ayannganga 
atya ekyo okukikola! Ekyo tolina buyinza kukikola, ng'ogezaako okuwonya ennyonta eyo entukuvu 
ekuleetera okubako ekikulumya ennyonta, era, olwo, n'ogikyusaamu okuba ey'ensi. Tokisobola. Waliwo 
ekintu kimu kyokka ekisobola okuziba ekituli ekyo, ng'Oyo ye Katonda. Era bw'Atyo bwe Yakukola.

25

Kale, a — abawala bano baayambala e — embeera y'ennyambala yaabwe ey'Ebugwanjuba omulenzi 
ono bwe — bwe yajja. Era buli omu ku bo yali mukakafu nti agenda kwefunira mulenzi ono.
26

Waaliwo muganda waabwe bambi awo ku ddundiro, eyali mulekwa, bw'atyo yalinanga okusooka 
okubakolera e — emirimu gyonna. Kubanga baalinanga okulongoosa enjala zaabwe, nga bw'omanyi, era 
nga tebasobola kwoza bintu olw'engalo zaabwe n'ebirala. Ye ye yakolanga emirimu gyonna emizibu.

Kati olwo, ku nkomerero, omulenzi bwe yajja, baafuluma ne bamusisinkana mu nkola ey'edda 
ey'Ebugwanjuba, yali mu kigaali ky'embala asi. Kati bwe baayingira, nga bwe batulisa emmundu zaabwe 
n'ebirala, nga bw'omanyi, era nga beeyisa.

Ku olwo baalina amazina amayitirivu, ku — ku mazina enkola ey'edda, n'abalunzi bonna awo, ne 
bayingirawo n'amazina gaabwe, n'ebirala. Kati, ekintu ekisooka ky'olina okumanya, kale, kino ekyali 
kigenda mu maaso, yali jjubiri, ya nnaku bbiri oba ssatu.

Olwo, lumu, omulenzi ono yafuluma, okutuusa . . . awantu, n'awummuzzaamu ku mazina, n'ava 
awaali  abawala  bano.  N'abaako  kye  yalaba,  bwe  yali  agenda  ku  lugo.  Ne  wavaayo  omuwala,  eyali
27

ayambadde enziina, yali asitudde esseffuliya ng'erimu amazzi, ge yali ayozezzaamu essowaani. Muli 
n'alowooza, “Simulabangako. Simanyi oba avudde wa?” Bwe kityo n'asalawo okugenda ku — ku nnyumba 
abakozi mwe basula, n'agendayo ate n'akomerawo, ku ludda olumu olw'olugo, n'amusisinkana.

Yali mu bigere. N'ayimirira. N'akoteka omutwe gwe. Omuwala yalaba kye yali, n'akwatibwa ensonyi. 
Yamanya ng'omuntu ono wa kitalo. Era yali mwana wa kojja w'abawala bali abalala. Kitaabwe ye yali 
nnampala ku Armour eno bwaguuga, kale ne ba . . . Yeeyongera okutunula wansi. Yaswala olw'okuba mu 
bigere.

Omulenzi n'amubuuza, “Amannya go ggwe ani?” Omuwala n'agamubuulira. Nti era, “Lwaki toli eri ku . . 
. bali abalala gye bali?” Ne yeewolereza.

Kale, olunaku olwaddako, n'amwetegereza nate. Ku nkomerero . . . Omulenzi ng'atudde awo. Nga bali 
awo bagenda mu maaso, n'ebirala. Ye — n'atuula ku lugo n'amulindirira okujja, okuyiwayo amazzi. 
N'amulaba. N'amugamba, nti, “Omanyi lwaki ndi wano?”

28

Omuwala n'amuddamu, “Nedda, ssebo, simanyi.”

Ko ye, “Ekyandeese wano kunoonya mukyala.” Nti era, “Waliwo empisa gye ndabye mu ggwe bali gye 
batalina.” Ne ndowooza ku Kkanisa, mukiraba. N'amubuuza, “Onanfumbirwa?”

N'amuddamu, “Nze? Nze? Si — nze, sisobola kulowooza ku kintu bwe kityo.”

Olaba, oyo ye mutabani w'omukulu. Ye nnannyini w'amakampuni gonna n'amalundiro wonna mu 
ggwanga, na buli kimu, olaba. N'agamba, nti, “Mazima.” N'amugamba, si — sirabyeyo n'omu mu Chicago. 
Nze — njagala mukyala omutuufu.Njagala omukyala alina empisa. Era ekyo kye nnoonya, nkirabye mu 
ggwe.“ N'amubuuza, ”Onanfumbirwa?“ Omuwala n'amuddamu, ”Kale . . .“ Kyamutabula. N'amugamba, 
”Yee.“ Ko omulenzi, ”Kale . . .“ N'amugamba nti ajja kukomawo.

Era, “Kati, ggwe weetegeke, omwaka mulamba okuva leero nja kudda. Kale . . . Era nja kukunona, 
nkujje wano. Toliddayo kukola mirimu bw'oti nate. Nja kukutwala. Nja kugenda mu Chicago, era 
ndikuzimbira amaka g'otolabangako.”

Omuwala n'agamba, “Nze si — sibeerangako na maka. Ndi mulekwa,” bwe yamugamba.

Ko ye, “Nja kukuzimbira amaka, amaka gennyini.” Nti era, “Nja kudda.”

N'asigala ng'amuwuliza, mu kiseera, eky'omwaka.29

Yakola buli kimu kye yasobola okukola, okutereka ssente ezimala ku ddoola emu eya buli lunaku, oba 
kyonna kye yalina n'aziteresa bakama be, okumugulira ekiteeteeyi eky'embaga. Ekifaananyi kyennyini 
eky'Ekkanisa! Olaba? Olaba? Yategeka ekyambalo kye Era, omanyi, bwe yaggyayo ekyambalo kye kino 
eky'embaga, ba — baganda be baagamba, “Kale, mukazi wattu, oli kasiru.

Olowooza omusajja afaanana bw'atyo ayinza okukwesembereza?“ N'addamu, ”Naye yansuubiza.“ Nti 
era, ”Yasuubiza,“ era, ”nzikiriza ekigambo kye.“ ”Oh, yali akusaagisa.“ Ne bagamba, ”Singa yali wa 
kubaako gwatwala, yali wa kutwala omu ku bo.“ Ko omuwala, ”Yee,“ ”Naye nze yansuubiza. 
Nkirindiridde.“ Amiina. Nange, bwe ntyo.

Kale ebbanga ne ligenda nga liyitawo. Ku nkomerero olunaku lwamala ne lutuuka, essaawa gye yalina 
okutuukayo, bw'atyo n'ayambala ekyambalo kye. Kyokka yali tannaba na kumuwuliza.

Naye yamanya nti yali wa kujja. Bw'atyo n'ayambala ekyambalo kye eky'embaga, n'ategeka ebintu. 
Kale, olwo bali kwe kuseka. Kubanga, omukulu ow'oku ntikko yali agenzeeko ewa — ewa nnampala, 
manya — manya oku . .

. Tewaali n'omu ku bawala yali akiwuliddeko, bwe kityo kyali kyama gye bali.

N'ekyo, nakyo. Mazima bwe kiri. Naye omuwala ono, yeesigamira ddala, ku kigambo ky'omulenzi nti 
yali wa kumunona. Kale, baaseka. Ne bakwatagana emikono, ne bazina nga bamwetooloola. Ne bagamba, 
“Oh!” Nga baseka, nga bw'omanyi, bwe batyo, nti era, “Bambi, akasiru kano!” Yayimirira buyimirizi awo, 
nga talina na nsonyi zonna.

30

Yali awo ng'akutte ebimuli bye. Ng'ayambadde n'ekyambalo kye eky'embaga; yali afubye, nga 
bw'omanyi. “Omugole We Yeeteeseteese.” Olaba? Asigala akutte ekimuli kye, ng'alindirira. Baagamba, 
“Kati, nnakugambye nti kikyamu. Olaba, tajja kujja.” N'abaddamu, “Nkyalinayo eddakiika endala ttaano.”

Nti era, “Ajja kuba atuuse.” Oh, baaseka busesi! Ddala mu kiseera essaawa enkadde bwe yakoona 
eddakiika ettaano, ne bawulira embalaasi nga ziguluba, ng'omusenyu gweyiwaayiwa mu bannamuziga. 
Eggaali y'embalaasi n'eyimirira.

N'abuuka n'abavaamu, n'afuluma. N'omulenzi n'abuuka mu ggaali, omuwala n'agwa mu mikono gye. 
Omulenzi n'amugamba, “Mukwano, kati byonna biwedde.” Bw'atyo n'aleka baganda be abakadde ebibiina 
by'amadiini nga batudde awo, batunula. Na — n'agenda mu maka ge, mu Chicago.

Nange, nate, waliwo ekisuubizo ekirala ekinene kye mmanyi. “ŋŋenze okubategekera ekifo; era 
ndikomawo okubanona.” Bayinza okugamba nti tuli balalu. Naye, ow'oluganda, gyendi, katikati, nga 
n'Obubonero buno bubembulwa bwe buti, mu kintu kino eky'Obwakatonda, kumpi mpulira eddoboozi, 
ng'akalimi k'essaawa bwe kakuba okuyingira eyo mu butaggwaawo.

31

Ndaba Malayika oyo awo ng'agamba, nti ku nkomerero y'Obubaka bwa Malayika Owoomusanvu, 
“Ekiseera kiriba kiweddeyo.” Lumu ku nnaku zino Omugole oyo bambi omwesigwa, alibuuka n'agenda mu 
mikono gya Yesu, atwalibwe mu Nnyumba ya Kitaffe. Kati ka tulowooze ku bintu bino nga bwe tugenda 
mu maaso.

Weetegereze obuweereza bw'Empologoma, Ekigambo; ente ennume, enkozi era ssaddaaka; 
obukalabakalaba, bw'abaddaabuluzi; ne — n'omulembe gw'empungu, nga guyingirawo, ng'okwo kwe 
kubikkula n'okukwata ebintu bino n'okubiraga.

32

Era, mu lukunngaana lwa jjo, kati twalabye, ekyama ekikulu ekyabikkulwa n'Akabonero kano, ekyali 
kikontanira ddala n'okutegeera kwange okwasooka. Nga nkisuubira okuba nti bwe kyali.

Emyoyo egyo egiri wansi w'ekyoto nnalinga ngiyita Abakristaayo abattibwa. Naye jjo, lwe 
twakizudde, Mukama Katonda bwe Yatubembulidde Akabonero ako, nga tekisobokera ddala n'akatono. 
Tebaabadde bo. Baba bagenze mu kitiibwa, ku luuyi luli, nga bali eyo.

33

Twakirabye nti baali Bayudaaya abaali ab'okujja mu kiseera, awa . . . Kati okuva mu kuyitibwa, 
okw'abo emitwalo ekkumi-n'ena-mu-enkumi- ennya, kye tugendamu leero n'enkya. Era — era wakati 
w'Akabonero Akoomukaaga n'Akoomusanvu, emitwalo ekkumiena- mu-enkumi-ennya bayitibwa. Kati 
tulaba, nti baali bajulizi abattibwa, naye nga baali teba . . . Baali bambadde ebyambalo ebyeru, kyokka 
n'amannya gaabwe gaali ku Kitabo ky'Obulamu eky'Omwana gw'Endiga. Bwe kityo ne baaweebwa 
ebyambalo ebyeru, buli omu.

Ffe ne tutwala ekyo. Era tewaliiwo mu nsi, kye sikkiriza, okuggyako aba — Abayudaaya abaayita mu 
kiseera ekyaliwo ng'ekibonyoobonyo tekinnatandika. Mu kiseera, eky'olutalo luno olwasembayo, baali . . . 
baalina . . . Balina okukyayibwa buli muntu yenna. Eichman yabatta bukadde na bukadde mu Germany. 
Mwawulira ku kuwozesebwa. Obukadde n'obukadde bw'abantu Abayudaaya, abataalina musango 
battibwa, olw'okuba Abayudaaya; si lwa nsonga ndala yonna.

34

Wano Bayibuli egamba, nti, “Battibwa olw'okutegeeza kwa Katonda kwe baalina, kubanga e — 
Ekigambo kya Katonda, n'okutegeeza kwe baalina.” Kati tukiraba nti Omugole ye yali Ekigambo kya 
Katonda n'okutegeeza kwa Yesu Kristo. Bano tebaalina kutegeeza kwa Yesu Kristo. Era twalabye nga 
Bayibuli egamba, nti, “Isiraeri yonna, Isiraeri abaayawulibwa, balirokoka.” Abaruumi 11. Kati ekyo 
tukimanyi. Era awo emyoyo egyo we tugiraba.

Kati mulaba nga bwe kiri okumpi ennyo. Lwaki kino tekyaliwo okusooka? Kubanga kyali 
tekibangawooko. Kati musobola okukiraba, olaba. Mulaba, Omwoyo Omutukuvu ow'ekitalo, ng'Atuyisa mu 
bintu ebyo nga bibaawo okuyita mu — mu mirembe ne mu biseera. Era kati bibikkulwa, olwo ne 
mutunulayo ne mulaba ng'ago ge Mazima. Awo we kiri.

35

Kati ba — baali abajulizi abattibwa mu kibonyoobonyo, manyanga ekibonyoobinyo ekitono ekya 
Eichman. Kati, kiraga bulazi abajulizi abo ab'omu mitwalo ekkumi-n'ena-mu-enkumi-ennya, be tugendako, 
wakati w'Akabonero Akoomukaaga n'ak'Abonero Akoomusanvu. Mukiraba? Kati Akabonero Akoomusanvu 
kintu kimu bumu, ky'ekyo kyokka, era kino ke, “Ne waba akasiriikiriro mu Ggulu nga kitundu kya ssaawa.” 
Era kati Katonda Yekka ekyo y'Ayinza okukibikkula. Tewali na we kyalagibwako, n'akatono. Olwo lwe 
lunaku lw'enkya. Munsabire.

Kati, tukiraba kati, nga bwe tugenda mu Kabonero Akoomukaaga. Kati Kitaffe ow'omu Ggulu 
Atuyambenga bwe tulambulukuka kati mu Kabonero kano Akoomukaaga. Kati, olunyiriri 12 olw'essuula eyo 
6.

36

Ne ndaba Bwe ya . . . yabembula akabonero akoomukaaga, era, laba, ne waba ekikankano kinene; 
enjuba n'eddugala ng'olugoye olw'ebyoya, n'omwezi gwonna ne guba ng'omusaayi;

N'emmunyeenye ez'omu ggulu ne zigwa ku . . . nsi, ng'omutiini bwe gukunkumula amagu gaagwo, nga 
gunyeenyezebwa empewo ennyingi.

N'eggulu ne liggibwawo ng'omuzingo gw'ekitabo bwe guzingibwa; na buli lusozi n'ekizinga ne 
biggibwawo mu bifo byabyo.

Ne  bakabaka  b'ensi,  n'abalangira,  n'abagagga,  n'abagabe,  n'ab'amaanyi  na  buli  mudd-  .  .  .

n'ow'eddembe, ne beekweka mu mpuku ne mu mayinja ag'oku nsozi;

Awo mwetegerezzaawo? Mubalabe, “abasajja abo ab'amaanyi,” olaba. Baakola ki? “Baafuna omwenge 
gw'obusungu bw'obukaba bw'omwenz i.” Olaba? Ekyo ky'ekibiina kyennyini ekyanywa ku mwenge gwe. 
Olaba?

37

Ne bagamba ensozi n'amayinja nti, Mutugweko, mutukise mu maaso g'oyo atudde ku ntebe, ne mu 
busungu bw'Omwana gw'Endiga:

Kubanga olunaku olukulu olw'obusungu bwe lutuuse; era ani ayinza okuyimirirawo?

Nga nnyanjula ya kitalo ku . . . Labayo, omuvuzi w'embalaasi kati — omuvuzi w'embalaasi ey'ensolo, 
n'Ebiramu ebyayanukulanga, bimalirizza. Olwo, tutwaliddwa, okulaba abajulizi abattibwa nga bali wansi 
wa Nnamulondo. Kati, kino, okuva mu kiseera, Abajulizi bano be Bayudaaya abatuufu abaafiira mu 
kukkiriza okw'Ekikulisitaayo . . . oba mu — mu kukkiriza, kubanga baali tebayinza kuba Bakulisitaayo. 
Jjukira, Katonda Yabaziba amaaso. Era bagenda kuba bazibe okumala ebbanga ggwanvu, okutuusa 
ng'Ekkanisa y'Abaamawanga etwaliddwa. Kubanga, abantu abo bombi Katonda Takolagana nabo mu 
kiseera kye kimu, kubanga kikontanira ddala n'Ekigambo Kye.

38

Jjukira, bulijjo, Akolagana ne Isiraeri ng'eggwanga. Ly'eggwanga lya Isiraeri. Abaamawanga, nga 
ssekinnoomu, “abantu abaggyibwa mu Baamawanga.” Era kyalina okuba, Abaamawanga baalina oku . . . 
okuva mu bantu bonna mu nsi wonna, kale kati, olwo waliwo Omuyudaaya ajja mu ekyo. Olaba. 
Okufaananako nga — ng'Omuwarabu, n'omu Irish, n'Omuyindi, n'abalala, bantu bonna ab'ensi, abakola 
embaga eno ey'Omugole, mukiraba?

39

Naye, kati, olwo bwe kituuka ku kukola ne Isiraeri, mu kitundu kino ekisembayo ekya ssabbiiti 
ey'ensanvu, Akolagana nabo ng'eggwanga, olwo Abaamawanga nga bawedde. Essaawa enaatera 
okutuuka, era osanga kino ki — Olunaku luno lwennyini, Katonda lw'Anaakyukira ddala okuleka 
Abaamawanga, bonna. Bwe kiri! Yakyogera. “Balirinnyirira ebisenge bya Yerusaalemi okutuusa ebiro 
by'Abaamawanga lwe biriggwaako, ng'ebiseera biweddeko.” Yee, ssebo! Kati olwo, “Omugwagwa, asigale 
nga mugwagwa; n'Omutuukirivu asigale nga mutuukirivu.” Olaba?

Tewakyaliwo Musaayi ku ntebe ey'omu — ey'omu — ey'omu watu- . . . mu watukuvu, n'akatono. 
Tewakyali Musaayi nate ku kyoto. Ssaddaaka eggyiddwawo, era tewali kisigaddewo okuggyako omukka 
n'okumyansa n'omusango. Ebyo byennyini bye bifukiddwa wano leero! Olaba,

40

Omwana gw'Endiga Avudde ku . . . Omulimu Gwe ogw'okutabaganya. Omulimu gw'okutabaganya 
guwedde okuva ku Nnamulondo. Era Ekiweebwayo, nga bwe tumugeraageranyirizza ddala, nti ye 
Mununuzi w'omu Lulyo, Omwana gw'Endiga Aliko omusaayi Avaayo. Omwana gw'Endiga Eyattibwa, Aliko 
Omusaayi, Eyattibwa, n'Abetentebwa, Avaayo n'Atoola Ekitabo mu mukono Gwe. Ekyo kitegeeza, nti 
ennaku ziweddeko. Kati Ajja okubanja ekyo ky'Anunudde. Amiina! Ekyo waliwo kye kisindika mu nze!

Kati tulaba nti, Yokaana yagamba, “Nnalaba bwe Yabembula Akabonero Akoomukaaga, waaliwo 
musisi ow'amaanyi.” Olwo obutonde bwonna ne butaataaganyibwa. Olaba? Katonda Abadde Akola ebintu 
ebikulu, ng'okuwonya abalwadde, n'okuzibula amaaso g'abazibe, ng'akola emirimu eminene. Naye tulaba, 
wano, obutonde bwatabulwatabulwa, ddala, obutonde bwonna.

41

Labayo ekyabaawo, “Mu — musisi; enjuba yakwata ekizikiza, n'omwezi ne gutayinza kwaka; 
n'emmunyeenye zaayuuguuma ne zigwa.” Era, kale, buli kimu kyabaawo, mulaba, mu kiseera kyennyini 
Akabonero Akoomukaaga we kabembulirwa. Awo we kibeererawo, amangu ddala lw'okulangirirwa 
kw'abajulizi abo abattibwa, olaba. Olwo abajulizi abo nga bawedde.

Kati mulaba tusemberere ddala essaawa eyo kati. Tuyinza okugenda, ekiseera kyonna, kubanga 
Ekkanisa yeetegese okugenda. Naye jjukira, ebintu bino we biribeererawo, Omugole aliba taliiwo wano. 
Kati jjukira, Omugole aba agenze, Talina kuyitako wadde mu kimu ku ebyo. Kino ky'ekiseera 
ky'ekibonyoobonyo, eky'okulongoosa e — ekkanisa; kimuteekeddwako, akiyitemu, si Omugole. Kabiite we 
Amuggyawo. Yee, ssebo! Omugole, Amaze okumununula. Olaba, kiringa e . . . Okwo kwe kusalawo Kwe, 
Okulonda Kwe mwene, ng'omusajja yenna bwe yeetwalira omugole we. Olaba?

42

Kati, musisi . . . Ka tugeraageranye Ebyawandiikibwa kati. Nze — njagala . . . Mulina ekkalaamu 
n'empapula? Waliwo kye njagala munkolere. Bw'oba oyagala okuwandiika, kino kiwandiike, kubanga 
okuggyako ng'onaatwala entambi.

43

Kati, tu . . . Njagala musome nange, nga bwe muwandiika. Geraageranya Ebyawandiikibwa by'ekintu 
kino ekikulu, kye tugenda okulaba nti ekyama kino ekikulu, ekyama, ekyali w'ansi w'Akabonero 
Akoomukaaga ak'Ekitabo ky'Obununuzi. Kati jjukira, bino byama ebyakwekebwa. Era Obubonero 
omukaaga, bwonna awamu, Kitabo kimu ekikulu, Mizingo mukaaga egizingiddwa obuzingibwa awamu, era 
gyanjuluza Ekitabo kyonna eky'Obununuzi. Bw'etyo ensi yonna bwe yanunulibwa.

Eyo y'ensonga lwaki Yokaana yakaaba, kubanga, singa tewaali yasobola kutoola Kitabo ekyo, 
obutonde bwonna, buli kintu kyali kiwedde. Yandizzeeyo buzzi mu — mu — mu atoms ne mu molecules, 
n'ebirala, n'ekitangaala, era waali tewagenda kusigalawo butonde bwonna, omuntu, oba kyonna. 
Kubanga Adamu yafiirwa obuyinza bw'Ekitabo ekyo. Yabusuula bwe yawuliriza mukazi we, n'omukazi bwe 
yawuliriza ebigambo bya Setaani, mu kifo ky'Ekigambo kya Katonda. Olaba?

44

Obuyinza obwo bwasuulibwa. Olwo, kyali tekiyinza kugenda mu mikono gya Setaani emikyafu, 
eyamukema n'amujja mu kkubo, kale n'olw'ekyo, kyaddayo ewa Nnannyinikyo eyasooka, ng'enkola 
y'endagaano yonna bwe yandibadde, olaba. Kyaddirayo ddala eri Nnyinikyo eyasooka, era oyo nga ye 
Katonda, Omutonzi, Eyakikola. Era y'Akirina.

Kati ogwo omuwendo , obwo bwe bununuzi. Ogwo gwe muwendo ogw'obununuzi, era tewaali muntu 
yenna yali asobola kukikola. Bwe kityo, Yagamba, Yakola amateeka Ge, amateeka Ge ag'Omununuzi 
ow'omu Lulyo. O

45

lwo, ne batayinza kulabawo n'omu. Buli muntu yazaalibwa ng'ayita mu kwegatta kwa mukazi na 
musajja, yazaalibwa kuyita mu kwegomba okw'okwegatta okwo; yali mu kibi ekyasooka, ekya Setaani ne 
Kaawa, bw'atyo yali tayinza kukikola. Mu ye temuli kintu kyonna. Tewaaliwo ppaapa mutukuvu, wadde 
kabona, ddokita mu by'eddiini, kyonna kye yandibadde, tewaaliwo asaanidde. Yali tayinza kuba Malayika, 
kubanga yalina kuba muntu wa mu lulyo. Yali alina kuba muntu. Olwo Katonda Yennyini n'Afuuka ow'Omu 
Lulyo, ng'Ayambala omubiri, okuyita mu kuzaalibwa okw'embeerera. N'Ayiwa Omusaayi Gwe.

Ogwo tegwali musaayi gwa Muyudaaya. Tegwali musaayi gwa Munnaggwanga. Gwali Musaayi gwa 
Katonda. Olaba? Bayibuli egamba, “Twalokolebwa okuyita mu Musaayi gwa Katonda.” Omwana atwala 
musaayi gwa kitaawe. Tukimanyi. Ekintu kyonna ekiri mu busajja kye kivaamu obuweke obukola omusaayi 
(hemoglobin). N'olw'ekyo tulaba nti,

46

Ng'enkoko bw'ebiika eggi; eyinza okubiika eggi, naye empanga, mikwano gwayo, bw'etegirinnyira, 
olwo tegaalulwa. Teribaamu bulamu. Omukazi kyuma buuma ekyaluza ekyetikka eggi. Naye eggi liva . . . 
Akaweke ak'obulamu kava mu musajja. Era, wano, ekisajja ye Yali Katonda Yennyini.

Kyenva nngamba nti, waggulu ye wansi ne — n'ekinene kye kitono. Katonda Yali Mukulu nnyo 
okutuusa lwe Yafuuka, n'asobola okwekolamu akantu akatono, akaweke akatono mu lubuto lw'embeerera. 
Awo we Yeekoleramu obulamu n'omusaayi. Bw'atyo n'Azaalibwa, n'Akuzibwa ku nsi. Era okuva mu 
ntandikwa eyo bw'etyo, etaatabulwamu kirala, omutaali kwegomba kwa kwegatta kwa musajja na 
mukazi, n'akatono.

47

Kati olwo Yawaayo Omusaayi ogwo, kuba Yafuuka ow'olulyo lwaffe. Yali Omununuzi w'omu Lulyo. 
N'Ayiwa Omusaayi ogwo, bwereere. Teyalina kukikola. Yaguweerayo bwereere, okununula. Olwo n'Agenda 
ku kyoto kya Katonda, n'Alindirira awo, Katonda nga bw'Akutte Ekitabo ky'Obununuzi mu mukono Gwe. 
Era Omwana gw'Endiga oyo Aliko omusaayi Ayimiridde ku kyoto eky'ekiweebwayo. Oyo ye Mwana 
gw'Endiga, Ajja okukola obununuzi, nga Awolereza.

Kati olwo, kijja kitya omuntu yenna okugamba nti Malyamu, oba Yusufu, oba omulala yenna 
ow'omubiri oguvunda, nti asobola — asobola okuba omuwolereza! Tosobola kuwolereza okuggyako ng'awo 
waliwo Omusaayi! Yee, ssebo. “Waliwo Omutabaganya omu yekka wakati wa Katonda n'omuntu, era oyo 
ye Kristo Yesu.” Ekyo Ebyawandiikibwa kye bigamba. Wuuyo Ayimiridde, era okutuusa ng'emmeeme 
esembayo emaze okununulibwa; olwo Ajje okubanja e byo by'Anunudde.

48

Oh, nga — nga Kitaffe Oyo wa kitalo! Kati jjukira, kati, lubeerera ngigirizzanga, nti, “Mu kamwa 
k'abajulirwa ababiri oba abasatu, buli kigambo kikakatenga.” Era, Ebyawandiikibwa, okufaananako nga 
bw'otayinza kukwata Kyawandiikibwa kimu n'otabaako ky'okakasa wabula nga waliwo ekintu ekirala 
ekikigenderako. Olaba? Labayo, nnyinza okukwata Ekyawandiikibwa kimu ne ŋŋamba, “Yuda yagenda ne 
yeetuga,” ne nkwata ekirala ne ŋŋamba, “Genda okole ekintu kye kimu.” Olaba? Naye, labayo, tekijja 
kukwatagana n'ekyo ekisigaddewo.

Era nnalowoozezza, nti wansi w'Akabonero kano Akoomukaaga, Omwoyo Omutukuvu bwe 
Yakabembudde, ne ndaba kye kaali, olwo nnalowoozezza nti kijja kuba kintu kirungi ekibiina okukiwa 
ekintu akyawufuko leero. Olaba? Kubanga, kiyinza okuba nga kikooyesa, okumpuliriza obuwuliriza nga 
njogera ekiseera kyonna, bwe ntyo ne ndowooza nti tunaabaako eky'enjawulo kye tukola.

49

Kati mwetegereze. Ekintu kino ekikulu kyasibibwako mu Kitabo eky'ekyama, eky'obununuzi. Kati 
Omwana gw'Endiga y'Akirina mu mukono Gwe, era Agenda kukisumulula. Kati ka tulabe Matayo essuula 
24, Omwana gw'Endiga Yennyini ng'Ayogera. Kati, buli omu amanyi nti Kristo ye nnannyini Kitabo kyonna, 
okusinziira ku ekyo. Naye bino ye — ebigambo bye wano, manya e — okubuulira Kwe eri — eri abantu, 
ddala, eri Abayudaaya.

50

Kati, njagala okwate Ekitabo kyo bw'oti, Matayo 24 ne Okubikkulirwa 6, bw'oti. [Ow'oluganda 
Branham  akwata  Bayibuli  ye  ng'agibikkudde  ku  ssuula  zino  zombi  —  Omu.]  Era  ka  tubeeko  kye
51

tugeraageranya wano katono. Kati, mwekkaanye kino kati, era musobola okuzuula engeri —engeri gye 
kirimu. Mulabe, Omwana gw'Endiga kyalaga wano, ddala mu kifaananyi, ky'Ayogedde wano mu Kigambo. 
Akolera ddala ekyo kyennyini, asobole okukitereeza.

Kati, ekyo — ebyo byonna awo bye bikiriko. Wano . . . Ekimu kiikino, Akyogerako, era wano we 
kibeererawo. Olaba? Kulabisibwa okutuukiridde. Kati, ka tulabe mu ssuula eya 24 ey'Omutukuvu Matayo, 
ne Okubik kulirwa 6, tugeraageranye essuula 24 eya Matayo. Ffenna tumanyi nti eyo ye yali essuula buli 
musomi, buli muntu gy'agendako, oku — okwogera ku kiseera eky'Ekibonyoobonyo. Kiva mu ssuula 24 eya 
Matayo. Era kati ka tu . . .

Ekyo bwe kiri bwe kityo, kati ka . . . Kubanga, tumanyi nti Akabonero kano Akoomukaaga ke 
Kabonero ak'okusala omusango. Ke Kabonero ak'okusala omusango, ky'ekyo kyennyini kye kali. Kati, 
mulabe, tubadde ne — omulabe wa Kristo nga ali ku mbalaasi. Tulabye n'Ekkanisa ng'egenda; kati 
eweddeko, Esituliddwa. Ate ne tulaba abajulizi, ab'omu Bayudaaya eyo, wansi w'ekyoto. Kati wano 
okusala omusango, ku bantu aba . . . Mu musango guno ogw'Ekibonyoobonyo wagenda kuvaayo 
Abayudaaya emitwalo ekkumi-ena-mu-enkumi-ennya abanunuddwa. ŋŋenda kubakakasa nti Bayudaaya, 
so si Abaamawanga. Tebalina we bakwataganako na Mugole, n'akamu. Omugole, Twalaba nti Omugole 
yagenda. Ekyo tolina walala w'oyinza kukiteeka; takomawo nate okutuuka mu ssuula eya 19 ey'Ekitabo 
ky'Ebikolwa by'Abatume.

52

Kati mwetegereze, kubanga, Akabonero Akoomukaaga ke Kabonero ak'okusala omusango 
ak'Ekigambo. Kati, wano, kati leka tutandike ka tusome Omutukuvu Matayo, essuula 24. Kati njagala 
mbeeko wano kye mbawa kye mbadde nnoonya okulaba. Kati, Omutukuvu Matayo okutandikira ku 1 
okutuuka ku 3, kale, we tunaasooka okusoma.

53

Yesu n'Afuluma mu yeekaalu; yali ng'atambula, abayigirizwa be ne bajja okumulaga amazimba ga 
yeekaalu.

Naye n'Addamu n'Abagamba nti, Temulaba bino byonna? Mazima mbagamba nti, Tewalisigala wano 
jjinja . . . eriri ku ngulu ku linnaalyo, eritalisuulibwa wansi.

Kati, era (olunyiriri olw'okusatu.) Bwe yali atudde ku . . . lusozi . . . olwa Zeyituuni, abayigirizwa ne 
bajja gy'ali kyama, ne bagamba nti, Tubuulire, bino we biribeererawo?. . . akabonero ak'okujja kwo bwe 
kaliba, n'ak'emirembe gino okuggwaawo?

Kati ka tukome awo. Ennyiriri zino essatu, mazima ddala, zaatuukirira, ku Lwokubiri olweggulo, nga 4 
Apuli, A.D. 30. Wabula ennyiriri ebbiri ezisooka zaatuukirira olweggulo olwa . . . nga 4 Apuli, A.D. 30, ate 
olunyiriri olwokusatu ne lutuukirira ku lwokubiri akawungeezi ku lunaku lwe lumu, mukiraba?

54

Bajja ku yeekaalu, ne bamubuuza ebintu bino.“Ate kino? Ate kyo kino? Laba Yeekaalu eno ey'ekitalo! 
Si kya kitalo?” Awo n'Ayambuka ku lusozi n'Atuula eyo, olaba.

Nti awo, we Yatandikira; kyali kiseera kya lwaggulo. Kati bwe baatuula, ne bamubuuza, nti, “Waliwo 
ebintu bye twagala okumanyaako.”

Kati weetegereze, wano we — ebibuuzo biibino wano ebisatu Abayudaaya bye baabuuza, 
Abayigirizwa Be. Ebibuuzo bisatu bibuuziddwa. Kati mwekkaanye. “Eki,” okusooka, okusooka, “ekya . . . 
Ebintu bino biribaawo ddi, ddi, 'Tewalibaawo jjinja lisigala ku jjinja linnaalyo'?” Ekibuuzo ekyokubiri. 
“Kabonero ki ak'okujja Kwo?” “N'ak'enkomerero y'ensi?” Mukiraba?

55

Waliwo ebibuuzo bisatu. Kati, awo abantu bangi we bakolera ensobi yaabwe. Olwo ebintu bino 
babiteeka mu mulembe ogumu, kyokka, awo bw'olaba, Ayanukula ebibuuzo bisatu. Ba . . . Kati 
mwekkaanye e — nga kirungi.

Olunyiriri olwokusatu, olaba, akatundu akasembayo, awo mu lunyiriri olwokusatu. “Era kiriba . . .” 
Okusooka, baamuyita okujja wano ku Lusozi lwa Zeyituuni, mu kyama. “Tubuulire, bino we biribeererawo.” 
Ekibuuzo nnamba emu. “N'akabonero ak'okujja kwo?” Ekibuuzo nnamba bbiri. “N'ak'emirembe gino 
okuggwaawo?” Ekibuuzo nnamba ssatu. Mukiraba? Waliwo ebibuuzo eby'enjawulo bisatu ebyabuuzibwa.

Kati, kati njagala mubikkule era mwekkaanye engeri Yesu gy'Ababuulira ku bintu bino. Oh, kirungi 
nnyo! Nze . . . kindeetera . . . Nze — nze — nfuna e . . . Kigambo ki kye twakozesa jjuuzi? [Ekibiina, 
“Okukyamuka.” — Omuk.] Okukyamuka okuva mu kubikkulirwa!

56

Weetegereze. Kati, ka tugende kati mu Kabonero Akasooka aka — ak'Obubonero bw'Ekitabo kino, 
tugeraageranye Akabonero kano Akasooka n'ekibuuzo kino ekisooka. Era n a buli kibuuzo, 
tubigeraageranyize ddala, tulabe oba tebigendera wamu, ddala nga bwe tukoze mu buno bwonna obulala 
nga bubikkulwa, eri emirembe gy'ekkanisa na buli kintu, nga kye kimu. Olwo, Akabonero kaako awo, nga 
kabembuliddwa ddala.

Kati, mwetegereze. Okusooka, kati tugenda kusoma, olwa e . . . “N'addamu n'abagamba . . .” Kati —57

kati olwo na — kati Agenda kutandika okubaanukula, era twagala okubigeraageranya n'Obubonero. Kati 
mwekkaanye. Akabonero Akasooka kwe Okubikkulirwa 6:1 ne 2. Kati tusoma 6:1 ne 2.

Ne — ne ndaba . . . Omwana gw'Endiga bwe yabembula ku bubonero omusanvu ko akamu, ne 
mpulira, ekimu ku biramu ebina nga kyogera ng'eddoboozi ery'okubwatuka nti, Jjangu.

Ne ndaba, era laba embalaasi enjeru: n'oyo atuddeko ng'alina omutego; n'aweebwa engule: n'agenda 
ng'awangula, era awangule. Omuntu ono twamuzudde nga y'ani? [Ekibiina kiddamu,

“Omulabe wa Kristo.” — Omuk.] Omulabe wa Kristo. Matayo 24, kati, 4 ne 5. Yesu n'addamu 
n'abagamba nti — n'abagamba nti, Mulabe omuntu yenna tabakyamyanga. Kubanga bangi abalijja mu 
linnya lyange, nga bagamba nti, Nze Kristo; era balikyamya bangi.

Mukiraba? Omulabe wa Kristo. Ako ke Kabonero. Mukiraba? Mukiraba? Yakyogera wano; kati wano 
babembula Akabonero, era kiikino wano, nga kituukiriridde ddala.
58

Kati, Akabonero Akookubiri, Matayo 24:6, Okubikkulirwa 6:3 ne 4. Kati mwekkaanye, Matayo 24:6. 
Kati ka ndabe kye kigamba.

Muliwulira entalo n'ettutumu ly'entalo: mulabe temweraliikiriranga: kubanga ebintu bino byonna 
tebirirema kubaawo, naye enkomerero ng'ekyali. Kale, Ka tulabe Akabonero Akookubiri, Okubikkulirwa 6:3 
ne . . . Bbiri. Mwekkaanye ky' Agamba kati. Bwe Yabembula Akabonero Akookubiri, ne mpulira ekiramu 
ekyokubiri nga kyogera nti, Jjangu . . . laba.

N'evaayo embalaasi endala eya lukunyu: era oyo

eyali atuddeko n'aweebwa okuggyawo emirembe ku nsi, era battinnganne bokka na bokka: 
n'aweebwa ekitala ekinene.

Ky'ekyo, kyennyini ddala! Oh, njagala nnyo Ekyawandiikibwa kyeyanukulire. Ate mmwe? [Ekibiina 
kiddamu, “Amiina.” — Omuk.] Omwoyo Omutukuvu Kyonna Ye Yakiwandiika, era Asobola okukibikkula. Kati 
ka twetegereze Akabonero Akookusatu. Kati, eno njala. Kati, Matayo 24:7 ne 8. Ka tulabe 7 ne 8, mu 
Matayo.

59

Kubanga eggwanga liritabaala eggwanga, ne kabaka alitabaala kabaka: era walibaawo Enjala, . . . 
kawumpuli, . . . n'ebikankano, mu bifo ebitali bimu.

Naye ebyo byonna lwe lubereberye w'okulumwa.

Olaba, kati mutandise okukitegeerera ddala. Kati, Okubikkulirwa 6, kati tugenda kubikkula Akabonero 
Akookusatu. Kasangibwa mu Okubikkulirwa 6:5 ne 6. Bwe yabembula Akabonero Akookusatu, ne — ne 
mpulira ekiramu ekyokusatu nga kyogera nti, Jjangu olabe. Ne ndaba, era laba, embalaasi enzirugavu; 
n'eyali atuddeko ng'alina ekigera mu mukono gwe.

Ne mpulira ng'eddoboozi wakati w'ebiramu nga lyogera nti, Ekiyi . . . ddinaali . . . Ekiyi ky'enngaano 
kya ddinaali, n'ebiyi bisatu ebya sayiri bya ddinaali; amafutan'omwenge so tobyonoona.

Njala! Mulaba, Akabonero ke kamu kennyini, ekintu kye kyennyini Yesu kye Yayogera.

Kale. Akabonero Akookuna, “kawumpuli” ne “okufa.” Weetegereze, Matayo 24. Tujja kusoma o — 
olunyiriri olwo 8, olwo 7 n'olwo 8, nsuubira kye kiri, ku Kabonero kano Akookuna, bye nnina wano. Kale. 
Kati, kiki kye nsomye wano? Waliwo kye nsomye ekikyamu? Yee, ekyo nkirambyeko. Yee, ky'ekyo. Kati 
tugenda. Kati ka tutandike. Kale, ssebo.

Kati ka tutandikire wano ku lwo 7, ku kano, Akabonero Akookuna; ku 6:7 ne 8, ku kiri ekirala, mu 
Okubikkulirwa. Kati, ka tulabe, olwo 7 n'olwo 8 mu Matayo 24. Kale, kati.
60

Kubanga eggwanga liritabaala eggwanga ne kabaka alitabaala kabaka: walibaawo Enjala, . . . 
kawumpuli, . . . ebikankano, mu bifo ebitali bimu.

Naye ebyo byonna lwe lubereberye lw'okulumwa. Kati Akabonero Akookuna, nga bwe tukasoma 
wano, kaali . . .

Akabonero Akookuna, katandikira ku 7 ne 8, ku kano akalala kati.

Bwe yabembula Akabonero Akookuna, era laba . . . ne mpulira eddoboozi ly'ekiramu ekyokuna nga 
kyogera nti, Jjangu olabe.

Ne ndaba, era laba embalaasi eya kyenvu: . . .

Kati lindako. Kino nnawandiise bukyamu. Ddala. Ddala. Kati mulindeeko katono, kati, 7 ne 8. Kati leka 
tulabe, Matayo 24:7 ne 8. Kati leka tulabe. Ekyo tujja kukifuna. Okwo kwe kubikkula, okwokusatu, si bwe
61

kiri? [Ekibiina kiddamu, “Amiina.” — Omuk.] Matayo 24:7 ne 8. Munsonyiwe. Kati, ekyo kiggulawo enkuba . 
. . manyanga enjala, kiggulawo enjala.

Kale. Kati, “ebikankano” ne “okufa.” Yee, ssebo. Kati tukigendeko, 7 ne 8. Kati, ako ke kajja ok'okuba 
Akabonero Akookuna. “Ka tulabe we tujja Akabonero Akookuna. Bwe yabembula Akabonero Akookuna . . 
.” Yee, oyo ye yali atudde ku mbalaasi eya kyenvu, “Kufa,” olaba.

Ne — ne ndaba, era, laba embalaasi eya kyenvu n'eyali . . . embalaasi eya kyenvu: n'eyali atuddeko, 
erinnya lye Kufa, ne Magombe n'agenda . . . naye. Ne baweebwa obuyinza ku kitundu ekyoku- . . . 
ebitundu eby'ensi, okutta n'ekitala, n'enjala, n'olumbe, n'ensolo z'ensi. Kati, tulabye, ng'oyo yali “Kufa.”

Kati, Akabonero Akookutaano, Matayo 24: 9-13. Leka ndabe oba kino nnakifunye bulungi, kati, nate. 
Mulaba?
62

Lwe balibawaayo mmwe mubonyaabonyezebwe, balibatta (ky'ekyo): nammwe mulikyayibwa 
amawanga gonna okubalanga erinnya lyange.

Era bwe . . . Mu biro ebyo bangi abaliwannganayo . . . bangi abalyesittala, baliwannganayo, 
balikyawagana.

Ne bannabbi bangi ab'obulimba balijja, era . . . balikyamya bangi.

Era kubanga obujeemu buliyinga obungi, okwagala kw'abasinga obungi kuliwola.

Naye oyo a . . . agumiikiriza okutuuka ku nkomerero, ye alirokolebwa.

Kaakati, tuli ku Kabonero akookutaano kati. Era olwo lwe lunaku lwa jjo, mulaba. “Balibawaayo, 
baliwannganayo,” n'ebirala.

Kaakati, wekkaanye, wano ku kabonero Akoomukaaga; 6:9 okutuuka ku 11. Kati, leka kino tukifune 
Okubikkulirwa 6:9 okutuuka ku 11.
63

Bwe yabembula Akabonero Akookutaano, ne ndaba wansi w'ekyoto emyoyo gyabwe abattibwa 
olw'ekigambo kya Katonda, n'olw'okutegeeza kwe baalina:

Ne boogerera waggulu n'eddoboozi ddene, nga boogera nti, Olituusa wa . . . Mukama, omutukuvu . . 
. ow'amazima, ggwe o . . . obutasala musango n'obutawalana ggwanga olw'omusaayi gwaffe ku bo 
abatuula ku nsi?

Ne baweebwa buli muntu ekyambalo ekyeru; ne bagambibwa, okuwummula nate akaseera katono, 
okutuusa baddu bannaabwe ne baganda baabwe, . . . lwe baliwera, abagenda okuttibwa, nga nabo bwe 
battibwa.

Kati, mulaba, mu Kabonero Akookutaano, tusangawo — tusangawo okuttibwa. Era ne mu 24:9 wano, 
tu . . . okutuuka ku 13, tulaba nti nawo kwali kuttibwa nga balangibwa erinnya lye. “Balibawaayo, era 
balibatta,” n'ebirala. Mulaba, Akabonero ke kamu nga kabikkulwa.

64

Kati, mu Kabonero Akoomukaaga, ke tugendako kati, Matayo 24:29 ne 30. 24, kati tugende ku lwa 
29 ne — ne 30. Ky'ekyo. Kati, tujja kugenda kati, era, ne mu Okubikkulirwa 6:12 okutuuka 17. Ekyo 
kyennyini kye twakamala okusomawo.

Kati, muwulirize kino, kati, Yesu kye Yayogera mu Matayo . . . 29, 24:29 ne 30.

Naye amangu ago oluvannyuma lw'ekibonyoobonyo eky'omu nnaku ezo . . . Ekiki? E . . . 
ekibonyoobonyo kino, ekibonyoobonyo ekitono ekisookawo kye baayitamu wano, olaba. . . . enjuba 
erifuuka ekizikiza, n'omwezi tegulyolesa musana gwagwo, n'emmunyeenye zirigwa okuva mu ggulu, 
n'amaanyi aga . . . mu ggulu galinyeenyezebwa:

Awo we kalirabika akabonero ak'Omwana w'omuntu mu ggulu: n'ebika byonna eby'ensi lwe birikuba 
ebiwoobe, biriraba Omwana w'Omuntu ng'ajja ku bire eby'eggulu n'amaanyi n'ekitiibwa ekinene.

Kati, musome nate mu Okubikkulirwa kati, a — Akabonero Akoomukaaga, kennyini ke tuliko kati.65

Bwe yabembula akabonero akoomukaaga, ne ndaba, ne waba ekikankano ekinene; enjuba n'eddugala 
ng'olugoye (olaba?) olw'ebyoya, n'omwezi gwonna ne guba ng'omusaayi;

N'emmunyeenye ez'omu ggulu ne zigwa ku nsi, ng'omutiini bwe gukunkumula amagu gaagwo, bwe gu 
. . . gunyeenyezebwa empewo ennyingi.

N'eggulu ne liggibwawo ng'omuzingo gw'ekitabo bwe guzingibwa; na buli lusozi n'ekizinga . . . 
biggibwawo mu bifo byabyo.

Ne bakabaka b'ensi n'abalangira, n'abagabe, n'abagagga, n'abaamaanyi, na buli muddu, . . . 
ow'eddembe, ne beekweka mu mpuku . . . mu mayinja ag'oku nsozi.

Ne bagamba ensozi n'amayinja nti, Mutugweko, mutukise amaaso g'oyo atudde ku ntebe, ne mu 
busungu . . . mu busungu bw'Omwana gw'endiga:

Kubanga olunaku olukulu olw'obusungu bwabwe lutuuse; . . . ani ayinza okuyimirirawo?

Kikwataganira ddala, ddayo obikkulire ddala, olabe Yesu kye Yayogera wano kati mu Matayo 24:29. 
Wuliriza. “Oluvannyuma,” lwa bino ebya Eichman n'abalala.
66

Naye amangu ago oluvannyuma lw'ekibonyoobonyo eky'omu nnaku ezo enjuba erifuuka ekizikiza, . . . 
omwezi tegu . . . tegulyolesa musana gwagwo, . . . emmunyeenye zirigwa okuva mu ggulu, . . . amaanyi 
aga . . . mu ggulu galinyeenyezebwa: Kati mwekkaanye.

Awo we kalirabikira akabonero ak'Omwana w'omuntu mu ggulu: era baliraba, era ba . . . olwo ebika 
byonna eby'ensi lwe birikuba ebiwoobe, biriraba Omwana w'Omuntu ng'ajja ku bire eby'eggulu n'amaanyi 
n'ekitiibwa ekinene

Era . . . alituma bamalayika be, n'ebirala, era ne . . . eddobozi ddene ery'ekkondeere, ne . . . nabo 
balikunngaanya abalonde be . . . empewo ennya, . . . okubakunngaanya wamu.

Mulaba, bikwataganira ddala, ng'ogeraageranyizza n'ebyo Yesu bye Yayogera mu Matayo 24, n'ebyo 
Omubikkuzi bye yabikkula wano mu Kabonero Akoomukaaga, by'ebyo byennyini. Yesu Yali Ayogera ku 
kiseera kya kibonyoobonyo. [Ow'oluganda Branham akonkona ku kituuti emirundi esatu — Omuk.] 
Mukiraba?

67

Okusooka, baamubuuza ddi ebintu bino we biribeererawo, yeekaalu lw'eriggibwawo. Ekyo 
Yakyanukula. Ekyaddako kye bamubuuza, ddi ekiseera lwe kirituuka . . . Ekiseera eky'okuttibwa 
okulangibwa Erinnya Lye. Era ne kino lwe kiribeerawo, omulabe wa Kristo bw'aligolokoka; era omulabe wa 
Kristo w'aliggirawo yeekaalu.

Danyeri, nga bwe tugenda okuddayo emabega eyo tuleete Danyeri, bwe yagamba nti, omulangira 
ono alijja. Mmwe abasomi ekyo mukimanyi. Kati alikola ki? Aliggyawo ssaddaaka eya buli lunaku, era 
n'ebyo byonna ebiribeerawo mu kiseera ekyo. Yagamba . . . Danyeri, nga bwe tugenda okuddayo 
emabega eyo tuleete Danyeri, bwe yagamba nti, omulangira ono alijja. Mmwe abasomi ekyo mukimanyi. 
Kati alikola ki? Aliggyawo ssaddaaka eya buli lunaku, era n'ebyo byonna ebiribeerawo mu kiseera ekyo.

68

Yagamba . . . Yesu, naye, wano ng'Akyogerako, yakiggumiza. Yagamba, “Bwe muliraba eky'omuzizo 
ekizikiriza, ekyayogerwako nnabbi Danyeri, nga kiyimiridde mu Kifo Ekitukuvu.” [Ow'oluganda Branham 
akonkona ku kituuti emirundi esatu — Omuk.] Ekyo kye kiki? Omuzikiti gwa Omar, ogwayimirira mu kifo kya 
yeekaalu bwe yamala okwokebwa. Yagamba, “Abo abali ku lusozi . . . Abo abaliba waggulu ku nnyumba, 
tebakkanga wansi okuggyamu ebintu mu nnyumba, oba abo abaliba mu nnimiro, okukomawo. Kubanga 
walibeera ekiseera ekizibu.” Mulaba? Ebintu bino byonna byali bya kubaawo, byonna byabaawo kati ne 
bikakasibwa, mu kubembulwa kw'Akabonero kano Akoomukaaga.

Kati, njagala mwetegereze. Yesu . . . Kati, ku lunaku lw'enkya, ku Kino, Yesu okuyigiriza ku Kabonero 
Akoomusanvu Yakubuuka. Wano tekuliimu. Mwekkaanye, kati agenda mu maaso na ngero, oluvannyuma 
lw'ebyo. Ne Yokaana Akabonero Akoomusanvu yakabuuka. Akoomusanvu, akasembayo, Akabonero 
Akoomusanvu, akagenda okuba ekintu ekikulu. N'okuwandiikibwa tekaawandiikibwa, olaba. Bombi, 
Akoomusanvu baakabuuka. Kati Omubikkuzi, Katonda bwe Yagamba bugambi ne . . . Yokaana yagamba, 
“Ne wabaawo akasiriikiriro mu Ggulu.” Yesuteyakoogerako kigambo na kimu.

69

Kati mwetegereze, tuddeyo ku lunyiriri olwe 12, weetegereze, tewali Kiramu. Olwo lwe lunyiriri olwe 
12, nga tutandika ku Kabonero kaffe, okukalaba nga kabembulwa. Tewali Nsolo, wadde, Ekiramu 
ekiragibwa wano, nga, bwe gwali mu Kabonero Akookutaano. Lwaki? Kino kyabaawo, ku luuyi luli mu 
mulembe gw'Enjiri, mu kiseera ky'Ekibonyoonyo.

Akabonero kano Akoomukaaga ky'ekiseera eky'Ekibonyoobonyo. Ekyo kye kibeerawo. Omugole 
ng'agenze. Mulaba? Tewali Kiramu, oba ekintu kyonna awo okukyogera. Ki . . . Kati, Katonda nga 
takyakolagana na Kkanisa wadde. Emaze okugenda. Awo ng'Akolagana na Isiraeri, olaba. Labayo, luno 
lwe ludda olulala, wano Isiraeri weefunira Obubaka obw'Obwakabaka, ne bannabbi ababiri ab'omu 
Okubikkulirwa 11.

70

Jjukira, Isiraeri ggwanga, omuweereza wa Katonda, eggwanga. Era bwe — bwe — Isiraeri 
bw'enaaleteebwamu, ejja kuba e — nsonga ya ggwanga lyonna. Isiraeri, omulembe gw'obwakabaka, awo 
Dawudi wa . . . Omwana wa Dawudi, w'atuulira ku nnamulondo.

Eyo y'ensonga lwaki omukazi oyo yayogerera waggulu, “Omwana wa Dawudi.” Era Dawudi wa . . . 
Omwana  wa  Dawudi!  Katonda  Yeerayirira  mwene,  eri  Dawudi,  nti  Aliyimusa  Omwana  We  alitwala
71

nnamulondo ye. Eribeera nnamulondo ya lubeerera. Olaba? Teriba na nkomerero. Sulemaani yagyolekera, 
mu kifaananyi, mu yeekaalu. Era wano Yesu Yabagamba, eyo, “Tewalibaawo jjinja lisigala ku jjinja 
linnaalyo.” Naye wano Agezaako okubagamba, eki . . . Akomawo.

“Okomawo ddi?”

“Ebintu bino bigenda kusooka bibeewo nga ssinnadda.” Era biibino wano!

Kati tuli mu kiseera eky'ebibonyoobonyo. Jjukira, obwakabaka bwe buliteekebwa, ku nsi . . . Kati, 
kino kiyinza okubakangamuuko. Naye bwe wabaawo ekibuuzo, mu — mukyayinza okumbuuza; ekibuuzo 
bw'oba oyagala okukireeta, nga biyitiddwa, era nga nnaakakikwatako; bwe kitaba kityo temwakimanya. 
Mu kiseera eky'Emyaka Olukumi, ebeera Isiraeri ng'eggwanga, ebika ekkumi n'ebibiri ng'eggwanga. Naye 
ye Omugole aba ali mu lubiri. Kati ye Nnaabakyala. Afumbiddwa. Era ensi yonna erijja mu kibuga kino, 
Yerusaalemi, n'ereeta ekitiibwa kyayo omwo. “N'emiryango tegiggalwenga e — e — bulijjo, kubanga 
tewalibeerayo kiro.” Olaba Emiryango ginaabanga miggule. “Era ne bakabaka b'ensi.” Okubikkulirwa . . .: 
22, “balireeta ebitiibwa byabwe n'amatendo mu kibuga kino.” naye Omugole ng'ali omwo munda 
n'Omwana gw'Endiga.

Oh, abange! Ekyo musobola okukiraba, omwo! Si . . . Omugole tagenda kuba bweru ng'akola mu 
lusuku lw'emizabbibu. Nedda, ssebo. Ye Mugole. Ye Nnaabakyala wa Kabaka. Bali abalala be bakola 
ebweru eyo , eggwanga, si Omugole. Amiina.

72

Kale. Kati mwetegereze ababaka bano, ababaka bano ab'omu Okubikkulirwa . . .:12, bannabbi bano 
ababiri, bagenda kubuulira, “Obwakabaka butuuse!” olaba? Obwakabaka obw'omu Ggulu bwa kuzimbibwa. 
Bujja kumala, emyaka esatu n'ekitundu egisembayo ekya ssabbiiti ya Danyeri ey'ensanvu, ezaasuubizibwa 
eri Abayudaaya, abantu Be.

Kati jjukira, nti, ekyo okukikakasa, nti kino ky'ekitundu ekisembayo ekya ssabbiiti ya Danyeri 
ey'ensanvu. Nnafunye ekibuuzo eky'enkya ku ekyo. Mukiraba? Kati, ssabbiiti ensanvu zaasuubizibwa, nga 
gye gyali emyaka omusanvu. Era wakati mu ssabbiiti ensanvu, Masiya Yali wa kusalibwako, osobole 
okufuuka ssaddaaka. Yali wa kulagulira emyaka esatu n'ekitundu, olwo asalibweko, olwa ssaddaaka 
ey'abantu. Era wakyaliyo enteekateeka, nti emyaka esatu n'ekitundu gitegekeddwa olwa Isiraeri.

Olwo, Masiya bwe Yasalibwako, Abayudaaya baazibibwa amaaso baleme okulaba nti oyo ye Yali 
Masiya. Kati, olwo, Masiya bwe Yasalibwako, olwo Enjiri n'omulembe ogw'ekisa ne bijja eri Abaamawanga. 
Ne bajja, era Katonda omu n'Amuggya wano ne wali, ne wano ne wali, n'Abateeka wansi w'ababaka; 
wano ne wali, ne wano ne wali, n'Abateeka wansi w'ababaka. N'Asindika omubaka eyasooka, n'abuulira, 
akagombe ne kavuga; nga bwe tunaakikwatako, mu bbanga ttono awo. Kati, olwo, akagombe kaali 
kalangirira lutalo.

73

Akagombe bulijjo kategeeza lutalo. Omubaka, malayika ajja ku nsi, omubaka w'ekiseera, nga Luther, 
ddala ng'omubaka yenna gwe twayogerako. Akola ki? Atuuka; Akabonero ne kabikkulwa, ne kanjuluzibwa; 
akagombe ne kavuga, olutalo ne lulangirirwa, olwo ne bagenda. Olwo omubaka n'afa. Asiba envumbo ku 
ekibinja kino, abayingiziddwa. Olwo ekibonyoobonyo ne kigwa ku abo abaakigaana. Mukiraba? Olwo ne 
kigenda mu maaso, ne bategeka ekibiina, ne bafuna ekibiina ekirala. Ekyo twakakiyitamu.

Olwo, wano ne bavaayo n'amaanyi amalala, olaba, amaanyi amalala, omulembe omulala ogw'ekkanisa, 
obuweereza obulala. Kati, ekyo bw'ekikola, awo Katonda Ajja n'obuweereza Bwe, omulabe wa Kristo 
bw'ajja n'obubwe. Olaba, omulabe ye “okuwakanya.” Bagendera wamu.

74

Waliwo akantu ke njagala mwetegereze. Ddala mu kiseera ekya — Kayini we yajjira ku nsi, ne Aberi 
yajja ku nsi. Njagala mwetegereze, ddala mu kiseera ekya — Kristo we Yajjira ku nsi, ne Yuda yajja ku 
nsi. Awo mu kiseera Kristo we Yaviira mu nsi, ne Yuda yava mu nsi. Mu kiseera o — Omwoyo Omutukuvu 
we Yakkira, n'omwoyo omulabe wa Kristo n'akka. Mu kiseera kyennyini Omwoyo Omutukuvu nga 
Yeebikkula wano mu nnaku ezisembayo, n'omulabe wa Kristo alaga enkola ze, ng'ajjira mu by'obufuzi bino 
n'ebirala. Era mu kiseera kyennyini omulabe wa Kristo w'alabikira ddala mu lwa- . . . mu lwatu, ne 
Katonda Yeeyolekera ddala mu lwatu, okununulira ddala. Olaba, bigendera ddala, ddala wamu. Era 
bitambulira, ddala wamu. Kayini ne Aberi! [Ow'oluganda Branham akuba mu ngalo omulundi gumu — 
Omuk.] Nnamunngoona n'ejjiba, mu lyato! Yuda ne Yesu! Okweyongererayo ddala, oyinza okukyongerayo. 
Ddala . . . .

Wano tulaba Mowabu ne Isiraeri; bombi. Mowabu teryali ggwanga kkaafiiri. Nedda, ssebo! 
Baawangayo ssaddaaka y'emu Isiraeri gye yawangayo. Baasabanga Katonda y'Omu. Ddala ddala. 
Mowabu yali- . . . Yali omu ku bawala ba Luuti eyeebaka ne kitaawe, n'afuna omwana. Era omwana oyo 
yayitibwa Mowabu. Era mu ye mwe mwava olulyo lwa Mowabu, ensi ya Mowabu. kati bwe baalaba 
Isiraeri, muganda waabwe omununule, ng'ajja . . .

75

Baali bannansangwa. Baali ekibiina ky'eddiini kinene. Isiraeri teyalina kibiina kya ddiini; yabeeranga mu 
weema ne wonna we  baagendenga.  Naye  Mowabu  yalina  ab'ebitiibwa,  bakabaka,  n'ebirala.  Era  baalina

Balamu eyo, a — nnabbi ow'obulimba. Baalina bino byonna. Olwo ne bajja okukolimira muganda waabwe 
bambi eyali mu lugendo okugenda mu nsi ensuubize, ng'agenda eri ekisuubizo kye.

Yagenda n'abasaba, “Nnyinza okuyitako mu nsi yammwe? Ente zange bwe zinaanywa amazzi, nja 
kugasasulira. Bwe zinaalya ku muddo, tujja kugusasulira.”

N'abaddamu, “Nedda, tojja kuleeta wano kudda buggya kwa ngeri eyo.” Ky'ekyo. “Togenda kukolera 
wano kintu kyonna kya ngeri eyo.”

Kati laba kye yakola. Yakomerawo ddala mu ngeri ya Yezebbeeri, n'ajjira mu nnabbi oyo ow'obulimba, 
n'aleetera abaana ba Katonda okwonoona . N'afumbiza abakazi Abamowabu mu — mu Isiraeri, n'aleeta 
obwenzi.

76

Era yakola ekintu kye kimu, mu mulembe ogwo gwe gumu, mu lugendo, nga bagenda mu Nsi 
Ensuubize, lwe tuliko. Yakola ki? Nnabbi ow'obulimba yajjira ddala, n'afumbirwa, n'ayingizaawo ekkanisa 
y'Abapulotesitante, n'aleetawo ebibina by'amadiini, ekintu kyennyini kye baakola emabega eyo. 
[Ow'oluganda Branham akoona ku kituuti emirundi ena — Omuk.]

Naye bambi Isiraeri ey'edda yagenda bugenzi mu maaso, mu ngeri y'emu. Yabungeetera mu ddungu 
okumala ebbanga ddene, era abalwanyi abo abakadde bonna baalina okufa, naye ye yagendera ddala 
n'ayingira mu Nsi Ensuubize. Mazima ddala. Yee. Bekkaanye nga bali mu kibinja, nga tebannaba kusomoka 
Yoludaani. Ha-ha! Ekyo nkyagala. Kati tugenda ku mulembe ogwo kati, wano kaakati. Mwetegereze.

Kati tulaba, nti, ekiseera ekisembayo (Nngambye) emyaka esatu n'ekitundu egya ssabbiiti ensanvu 
eza Danyeri. Kati ekyo ka nnyongere okukinnyonnyolako, kubanga wano ndabawo omuntu bulijjo 
abaddenga akyekkaanya, era nja — njagala ntegeerekekere ddala; ng'omuyigiriza. Weetegereze 
essabbiiti ensavu we ziyingirawo. Danyeri bwe yalaba okwolesebwa okw'ekiseera ekijja, n'okukoma 
kw'Abayudaaya, awo n'agamba ssabbiiti nsanvu ezaateekebwawo. Egyo gy'emyaka musanvu; wakati mu 
gyo, kale, Masiya wa kubeera wano, manyanga, alisalibwako, olwa ssaddaaka.

77

Kati, ekyo kyennyini kye kyabeerawo. Olwo, Katonda Atuule mu Baamawanga okutuusa lwe 
lw'alyeggiramu abantu olw'Erinnya Lye. Era amangu ddala ng'ekkanisa y'Abaamawanga emaze 
okuggibwawo, ng'Atutte Ekkanisa. Kati bw'Alikikola, embeerera eyeebase, ekkanisa yennyini . . . Omugole 
agenda. Ekkanisa n'esuulibwa “ebweru mu nzikiza, awali okukaaba, n'okusinda, n'okuluma obujiji.”

Era mu kiseera kye kimu, Ekibonyoobonyo kigwe ku bantu abo. Ekibonyoobonyo nga kigwa, omwo 
bannabbi bano babiri ab'omu Okubikkulirwa 11 bajje, okubabuulira Enjiri. Era bajja kubuulirira ennaku 
lukumi, mu kikumi . . . mu nkaaga. Mukiraba? Kale, bwe kiri ddala, mu nnaku asatu mu mwezi nga kalenda 
entuufu zeerina, giri emyaka esatu n'ekitundu gyennyini. Ekyo ky'ekitundu kya Danyeri eky'ensanvu, 
ekitundu ekisembayo ekya ssabbiiti ey'ensanvu. Olaba?

78

Wano Katonda Takolagana na Isiraeri. Nedda, ssebo. Ow'oluganda yambuuza, gye buvuddeko katono, 
“Nngende e . ..” O — ow'oluganda wano mu kkanisa, ow'oluganda omulungi, era omwagalwa, ng'agamba, 
“Nze — njagala okugenda mu Isiraeri. Nsuubira waliyo okuzuukusibwa.” Waliwo eyaŋŋamba nti, 
“Ow'oluganda Branham, osaanye ogendeko mu Isiraeri mu kiseera kino. Bajja kukiraba.” Labayo, toyinza 
kukikola. Nnayimiririra ddala awo, ne ndowooza . . .

Abayudaaya abo baagamba, “Bwe mba . . . Kale, bwe kiba nga kino, Yesu bw'aba nga ye Masiya,” nti 
era, “kale ka mmulabe bw'Akola akabonero ka nnabbi. Tujja kukkiriza nnabbi waffe, kubanga ekyo bo kye 
— kye balina okuba.” Muli ne ndowooza, “Entegeka ng'eyo.” “Kaakati ka ŋŋende!” Bwe nnatuukayo, awo . 
. . nnali, kale, nnali Cairo. Nga nnina tiketi yange mu ngalo ey'okuntuusa mu Isiraeri. Ne nngamba, “Nze, 
nja kugenda, ndabe oba nga babuuza nti, singa tusobola okulaba akabonero ka nnabbi. Tujja kulaba oba 
banakkiriza Kristo.

Lewi Pethrus, ow'omu kkanisa ya Stockholm, yabaweereza akakadde ka Bayibuli. Abayudaaya abo 
okuyingira! Ekifaananyi mwakiraba. Nkirina ku lutambi wano kaakati oluyitibwa, Ebulayo Eddakiika Ssatu 
Okuwera Ettumbi. Abayudaaya abo nga bajja, okuva mu nsi yonna buli wamu, nga batandika 
okukunngaana.

79

Bungereza bwe yamala okuyingira, mu biseera bya genero Allenby. Mu kitabo ekiyibwa The Decline Of 
The World's War, mu muzingo ogwokubiri, nsuubira mwe kiri. Baawanika, Abatuluuki baawanika. Olwo ne 
baluzzaayo eri Isiraeri, kati libaddenga likula ng'eggwanga, era kati ggwanga lyennyini eryetongodde: 
lirina ssente ezaalyo, ensimbi, bendera, amagye n'ebirala byonna. Olaba?

Era Abayudaaya bano, nga bakomawo ku butaka bwabwe, baali . . . Ekintu ekyasooka, bwe 
baagenda mu Iran, eyo, okubaggyayo, baabuuza . . . Baagamba nti ya . . . Baayagala okubazzaayo mu 
Isiraeri, babawe ensi yaabwe; bazzibweyo mu nsi yaabwe, Palesitina, gye bateekwa okubeera. Kati, 
jjukira, kasita Isiraeri ebeera ebweru ew'ensi eyo, ebeera bweru wa kwagala kwa Katonda; okufaanana 
nga Ibulayimu, eyagiweebwa. Era bwe . . . Baali tebasobola kulinnya nnyonyi eyo. Baali tebalabanga ku

kintu kifaanana bwe kityo. Waaliwo labbi omukadde n'avaayo, n'agamba, “Nnabbi waffe yatugamba, nti, 
Isiraeri bw'eriba eddayo eka, baligendera 'ku biwawaatiro bya mpungu,'” ku nnyonyi, nga baddayo eka.

Wuuyo awo kati, azimbibwa. Omutiini nga guzzibwawo! Amiina! Emmunyeenye ya Dawudi ey'edda 
ey'ensonda omukaaga yeewuuba! “Ennaku z'Abaamawanga ziweddeko, era zijjudde ebikankano!”

Ekiseera ky'Ekibonyoobonyo kituuse! Nnyimiridde ddala wano, Obubonero bubembuddwa, era Ekkanisa 
yeetegese okugenda mu bbanga! Ekibonyoobonyo kizze, olwo Katonda Akka n'Aggyamu emitwalo ekkumi-
n'ena-mu-enkumi-ennya. Amiina!

Awo, oh, kituukiridde! Mulaba Obubonero bwe bukiggyayo kati, olaba, nga bukibikkudde? Kati, gino 
gy'emyaka esatu-n'ekitundu egisembayo eri abantu. N'ekirala, bwe mwetegereza, ky'ekiseera Katonda 
w'Aliyitira Abayudaaya abo emitwalo ekkumi-n'ena-mu-enkumi-ennya, mu myaka gino esatu n'ekitundu 
egisembayo. Labayo, Tannaba kukolagana nabo, n'akatono. Tebannafuna nnabbi. Tebajja kuwuliriza kintu 
kyonna wabula nnabbi. Toyinza kubabuzaabuza. N'olw'ekyo, bagenda kuwuliriza nnabbi, yee, ssebo, 
ky'ekyo. Ekyo, Katonda Yakibagamba ku ntandikwa, ne basigalira ddala nakyo.

Yagamba, “Mukama Katonda wammwe Aliyimusa nnabbi mummwe, afaanana nga nze.” Ekyo Musa 
yakyogera. Era n'agamba, “Oyo gwe muliwulira. Era yenna ataliwulira Nnabbi oyo, alisalibwako mu bantu.” 
Ky'ekyo. Kati, l abayo, amaaso gaabwe gaalina okuzibibwa, si ekyo, bandimutegedde. Mu kifo ky'ekyo, 
baazibibwamu amaaso, ba . . . Ekyo kyaleetera Setaani okubayingiramu, ne bagamba, “Mulaguzi, 
Beeruzebuli. Omusaayi gwe gube ku ffe. Tumanyi taliiko ky'ali.” Mukiraba? Bakitawe ne bazibibwa amaaso.

Eyo y'ensonga lwaki ekibinja kya Eichman n'abo bonna baabatta. Baalina eddembe okuyingirawo; 
Kitaabwe Yennyini bwe Yalina okubaziba amaaso, Asobole okututwala. Ekyo kumpi, kye kisingayo okuba 
ekintu ekyennyamiza mu Byawandiikibwa. Ggwe lowoozaako awo, Abayudaaya, nga bayita Omusaayi gwa 
Kitaabwe Yennyini, Katonda waabwe Yennyini n'Alengejjera mu bbanga, Atonnya omusaayi.

Labayo, “Ne bamukomerera awo,” Bayibuli bw'etyo bwe yagamba. Ebyo bye bigambo ebina ku 
bigambo ebisingayo obukulu. Olabye. “Awo,” e Yerusaalemi, ekibuga ekisingayo obutukuvu mu nsi yonna. 
“Bo,” abantu abasingayo obutukuvu mu nsi yonna. “Baamukomerera,” okufa okusingayo okuba 
okw'ekikambwe mu nsi yonna. “Oyo,”

Omuntu Asingayo obukulu mu nsi yonna. Olaba? Lwaki? Bannaddiini, eddiini esinga okuba ey'ekitalo 
mu nsi yonna, enzikiriza yokka entuufu mu nsi yonna, ng'eyimiridde awo, nga bakomerera Katonda 
Yennyini Bayibuli yaabwe gwe yayogerako nti Alijja. Lwaki tebaayinza kukiraba? Bayibuli etugamba nti 
Katonda Yabaziba amaaso bwe batyo ne batayinza kukiraba. Ba . . .

Yagamba, “Ani mu mmwe ayinza okunnumiriza ekibi?” Mu ngeri endala, “Singa Sikoze ebyo byennyini 
ebyalagulwa nti bye Ndikola, kale mumbuulire.” Ekibi bwe “butakkiriza.” Yakolera ddala ebyo Katonda bye 
Yamugamba, naye tebaasobola kubiraba.

Kati bw'oyogera n'abantu, kiba nga kuyiwa mazzi ku mbaata. Mulaba kye ntegeeza? Kintu 
ekyennyamiza, bw'olaba eggwanga lino, n'abantu engeri gye beeyisaamu, bakakanyavu nnyo era 
bannaddiini! Naye ekyo Omwoyo Omutukuvu Teyakitugamba? “Baliba bakakanyavu, abeegulumiza, 
abaagala amasanyu okusinga Katonda, abatatabagana, abawaayiriza, abateegendereza, abatayagala 
balungi. Balina n'ekifaananyi eky'okutya Katonda, naye nga beegaana Amaanyi ag'Enjiri.” Yagamba, 
“Abafaanana ng'abo, mubakubenga amabega.”

Tuutuno wano, ebibiina by'amadiini bino bikinyoddenyodde. Ekitiibwa kyonna n'amaanyi babizzaayo, 
ne babiteeka ku batume, ate ebisigaddewo ne babiteeka mu Myaka Olukumi. Kiringa omuntu, nga bwe 
nnagambye; bulijjo omuntu atendereza Katonda olw'ebyo by'Akoze, alindirira by'Alikola mu maaso, 
n'atafaayo ku ky'Akola katikati. Bwe kityo bwe kiri ddala. Omuntu akyali kintu kye kimu.

Abayudaaya abo baali awo, ne bagamba, “Ekitiibwa kibe eri Katonda! Kale,” mu ssuula eyo 6 
ey'Omutukuvu Yokaana, baagamba, “Bajjajjaffe baalya emmaanu mu ddungu!”

Yesu n'Abagamba, “Bonna, buli omu, baafa.”

Baanywa amazzi okuva mu lwazi mu ddungu, na buli kimu.“ Yagamba, ”Nze Lwazi olwo.“ Ky'ekyo. 
Amiina. Nti era, ”Naye Nze mmere ey'Obulamu eyava ewa Katonda mu Ggulu, Omuti ogwo ogw'Obulamu 
ogwali mu Adeni edda eyo. Omuntu bw'alya ku mmere eno, talifa; ndimuzuukiza nate mu nnaku 
ezisembayo!“ Era ne batayinza kukiraba. Ky'ekyo.

Masiya Yennyini ng'Ali awo, ng'Ayogera ebigambo byennyini ebiri mu mitima gyabwe, n'ebirala bwe 
bityo, ng'Alaga nti Ye Masiya, ekintu kyennyini Masiya kye Yali Ateekwa okukola! Nabo nga bali awo 
baweekedde emikono gyabwe, ne bagamba, “Huh! Tekisoboka. Nedda, nedda. Ye — Ye —Teyajjira mu 
kkubo ttuufu. Labayo, yava mu Besirekemu. Era Ya — taliiko ky'ali wabula omwana omweboolereze. Era 
oyo Setaani y'amukozesa. Tu — tumanyi nti mulalu. Muzoole, era aliko Setaani. Mukiraba?

Kati, mazima ddala ku ekyo amaaso gaabwe gaali mazibe. Naye banoonya nnabbi waabwe. Era 
bagenda kumufuna, bagenda kubafuna babiri. Ky'ekyo.

Kati mwetegereze, nate, kati, era, Abayudaaya bano bwe . . . Nja kubawaayo akabonero akalala, 
musobole okutegeera nti ku ludda luno waliyo Bayudaaya kati, ku ludda luno olwa Okukwakkulibwa. 
Mwekkaanye ekibeerawo. Nakyo kiragibwa mu kifaananyi . . . Tetujja kutwala biseera kukikola, kuba tu — 
tujja kuwaba. Era kirabikira ne mu . . . mu kiyitibwa “omutawaana gwa Yakobo.”

87

Kati mulabe. Abayudaaya bano wano ba . . . Mwetegereze. Oh, ki Nze — nze — wano nngenda 
kumalawooko akaseera, olaba. Muli kintabulatabula bwe ntandika okubaako bye mbuuka bwe ntyo. Era . . 
. Olaba?

Mwetegereze. Njagala mukirabe. Era nja — nja — nja . . . Kale, ndi mukakafu, nti Katonda 
Anaakibalaga. Mulabeeyo. Yakobo yalina obusika. Ekyo si bwe kiri [Ekibiina kiddamu, “Amiina.” — Omuk.] 
Naye ddala yalimbamuuko ku lw'ekyo. Mulaba? Yagenda n'alimba kitaawe. Yalimba muganda we. Yakola 
byonna. Naye, ate, mu mateeka, butereevu, yabulina, kubanga Esawu yali abutunze.

Naye kati bwe yagenda eyo okukolera ssezaala we, yateeka obuti obwo obw'omulibine mu mazzi, 
okusobozesa ente ezo ezaali amawako n'ebirala okuzaala obuyana obwa bitanga. Era, oh, mumanyi 
byonna bye yakola bw'atyo, oku — okusobola okufuna ssente.

Kati mwekkaanye kati. Yali agobeddwa okuva mu bantu be. Kati, ekyo kifaananyi kya Muyudaaya 
kati. Munyazi wa nsimbi. Sifaayo ku ngeri gy'anaazifunamu, ajja kuzifuna. Ajja kukuggyako eddiba 
ng'okyali mulamu, asobole okuzifuna. Kati, ekyo mukimanyi. Mulimba, ky'ekyo. Mwattu, tokolagana naye; 
a — ajja kukukwata, ggwe. Yee, ssebo. Lwaki? Alina okuba bw'atyo. Ogwo gwe mwoyo ogufuga.

Okufaananira ddala ng'abaddaabuluzi abo, bwe bataasobola kutegeera Kigambo kino, kubanga ogwo 
gwe gwali omwoyo gw'omuntu eyabatumirwa. Mulembe gwa mpungu gwe gufuna Ekigambo 
n'okubikkulirwa. Mwenna abakitegeera ekyo, muwanike ku mikono gyammwe, nso . . . Ekyo kirungi. Ekyo 
kirungi. Mukiraba? Ekyo kirungi. Kati, ka tulabe, oba musobola okuddayo wano mu Bubonero buno, singa 
bu . . . Bwe bubembulwa, muyinza okulaba Katonda ky'Akolera ddala, ky'Akoze, ne ky'Agenda okukola. 
Kiikino wano, ddala ddala.

Eyo y'ensonga lwaki abantu baakola bwe batyo, kubanga ogwo gwe mwoyo ogwalagulwa 
okubeerawo mu mulembe ogwo, okubabaako. Tebaalina kirala kye bayinza kukola.
89

Ndowooza ku Yokaana, Pawulo, n'abo, omwoyo ogwo ogw'Empologoma, e-m-p-o-l-o-g-m-a ng'eri 
awo, Kigambo Yennyini. Pawulo yayimiririra ddala n'Ekigambo ekyo, n'agamba, “Kino kyemmanyi, nti mu 
mmwe mugenda kugolokokamu ab'oluganda abakyamu, wonna. Kye bagenda okukola, by'ebibiina 
by'amadiini na buli kimu, mu mmwe, n'ebyo bye bagenda okukola. Era kijja kugenda mu maaso okutuuka 
mu nnaku ez'oluvannyuma, n'ebiseera ebizibu.” Lwaki? Yali nnabbi. Ekigambo ekyo kyali awo mu ye. Engeri 
gye kyali kigenda okukomekkereza, eyo; N'agamba, abantu ab'obulimba baligoloka mu mmwe, nga 
boogera ebintu, bawalule ab'oluganda abakkiriza.“ Oyo ye mulabe wa Kristo yennyini. Ekyo kyennyini 
ky'akolera ddala.

Mwetegereze bwe baamala okugenda mu Mirembe gy'ekizikiza eky'ekibonyoobonyo. Kyali ki? 
Tewaaliwo kye basobola kukola. Rooma ye yali nnannyini wa . . . Ye yalina amaanyi g'eddiini, era ye 
yalina n'amaanyi g'ebyobufuzi. Tewaali kye baali basobola kukola, okuggyako okukola emirimu babeere 
balamu, n'okwewaayo nga ssaddaaka. Yali nte nnume. Ky'ekyo kyokka kye baali bayinza okukola. Ekyo 
ky'ekikula ky'Omwoyo kye baalina, Omwoyo wa Katonda, ente ennume.

Awo, ne wajja abaddaabuluzi, omutwe gw'omuntu, obukujjukujju, amagezi; Martin Luther, John 
Wesley, n'abalala, Calvin, Finney, Knox, n'abalala. Wano baavaayo, era, bwe bajja, baali baddaabuluzi. 
Baavaayo, nga baddaabulula, ne bafulumya abantu. Kati baddayo, ddala nga bwe baakola edda eyo, ne 
baddamu okumufumbirirwa ddala nate, ddala, mu nkola yaabwe ey'ekibiina ky'eddiini. Ekyo Bayibuli 
yakyogera. Yali “mwenzi,” olwo n'afuna bawala be “bamalaaya,” bennyini.

Katonda Yagamba, “Nna — Nnamuwa ebbanga okwenenya, naye teyakikola. N'olw'ekyo nngenda 
kumukwata ye n'ezzadde lye, mbasuule eyo ewaabwe.” Ky'ekyo kyennyini. Kati, nti, ekyo Katonda 
Yakyogera, mu kino, olaba, mu Kabonero. Kati, ali awo. Tulaba nti ekyo Akikola, era Alikikola. Era kye 
bakola, buli omu, ly'ekkubo lye bakutte.

Naye, eri abo bonna abalina amannya gaabwe mu Kitabo ky'Obulamu, Katonda Aliyita. Baligawulira. 
“Endiga zange ziwulira eddoboozi Lyange,” Yesu bwe Yagamba. Ekintu kyokka kye tulina okukola kwe 
kufulumya eddoboozi ly'endiga. Embuzi tezirimanyi .

Mwetegereze. Naye, olaba, okuyitibwa kw'endiga, “Endiga Zange ziwulira eddoboozi Lyange.” Lwaki? 
Eddoboozi kye ki? Njagala mbabuulire eddoboozi kye kitegeeza. Eddoboozi — kabonero ka mu mwoyo.
92

Yagamba Musa, “Bwe bataliwulira Ddoboozi ly'akabonero akasooka, baliwulira Eddoboozi ly'akabonero 
akookubiri.” “Endiga Zange ziwulira Eddoboozi lyange.”

Ebintu bino ebiteekwa okuba nga bigenda mu maaso mu nnaku ez'oluvannyuma, endiga za Katonda 
ekyo zikitegeera. Yee, ssebo. Olaba? Ba—bajja kukitegeera. “Endiga Zange zimmanyi.” Mukiraba? 
“Omugenyi tezijja kumugoberera.” Abagenyi abo temubagoberera. Kalina kuba kabonero akalabisiddwa 
ak'ekiseera, ne bakalaba.

Kati, kati mwetegereze. Kati, Yakobo, kati ng'avaayo, ekintu ekisooka kye mumanyi, yayagala 
okugenda (wa?) okuddayo ku butaka bwe. Oh, ky'ekyo kyennyini Isiraeri kye yakola! Oyo — oyo . . . Oyo 
ye Isiraeri. Yakobo ye Isiraeri. Erinnya lye lyakyusibwa bukyusibwa, nga bwe mumanyi. Mulaba? Era na . . 
. Yagenda eyo, n'addira ssente zonna ze yalina, ne ze yali asobola okufuna, n'azitwala yonna gye yali 
asobola, okuva mu baganda be, oba omuntu omulala yenna. Bw'atyo, mu bukumpanya, obubbi, obulimba 
mu ngeri yonna gye yali asobola okuzifunamu, yazifuna. Mulaba? Yakikola.

Kati awo bw'atandika okudda eka, yalina okuyaayaana mu mutima gwe okuddayo ewaabwe. Naye 
bwe yasitula okuddayo, ku lugendo lwe, ng'addayo, yasisinkana Katonda. Olwo erinnya lye ne likyusibwa. 
Mukiraba? Naye, mu kiseera kino, yali akooye nnyo, kubanga yatya nti Esawu yali ajja okumulumba. 
Olaba? Kati — kati wekkaanye, wekkaanye ssente, entegeka ezikwata ku ssente. Okufaananako 
ng'Omuyudaaya bw'agenda okugezaako okukola endagaano eno ne — ne Rooma, labayo, mu ntegeka 
zaabwe ku by'ensimbi.

Esawu oyo ssente ze yali tazeetaaga; bw'etyo ne Rooma. Alina obugagga obw'ensiyonna mu mukono 
gwe. Mulaba? Naye tebwakola.Esawu oyo ssente ze yali tazeetaaga; bw'etyo ne Rooma. Alina obugagga 
obw'ensi yonna mu mukono gwe. Mulaba? Naye tebwakola. Naye kati tukiraba, nti Isiraeri, mu kiseera 
ekyo eky'obuzibu, bwe yali ng'akyali Yakobo, yameggana ne . . . n'abaako kyakwatak o ekyannamaddala.

Waliwo omusajja eyakka. Yakobo n'amuvumbagira, ne beerijja. Era o — era o — Omusajja n'agamba, 
“Kaakati nteekwa okugenda. Emmambya esala.” Oh, okukya kw'obudde okwo! Olaba? “Emmambya yali 
esaze.”

Naye Yakobo n'amugamba, “Si — sijja kukuta. Ggwe, Tosobola kugenda. Nja kusigala naawe. Olaba? 
Njagala ebintu bikyusibwe wano.” Abo gy'emitwalo ekkumi-n'ena-mu-enkumi-ennya, ekibiina ekyo 
eky'abakozi ba ssente, n'ebirala bwe bityo, bwe balaba amazima, ekintu ekyannamaddala okwekwatako. 
Musa wuuyo awo era ne Eriya ali awo. Amiina! Bajja kumeggana ne Katonda okutuusa emitwalo ekkumi-
n'ena-mu-enkumi-ennya ab'omu bika bya Isiraeri nga bayitiddwayo.

Ekyo kibaawo ng'ekiseera eky'Ekibonyoobonyo tekinnatuuka, olaba, (oh nga kikulu) era, 
“omutawaana gwa Yakobo.” Wano emitwalo ekkumi-n'ena-mu-enkumi-ennya ku kino we bayitirwayo. Bo, 
aba — ababuulizi, bannabbi abo ababiri, bajja kubuulira nga Yokaana Omubatiza, “Obwakabaka obw'omu 
Ggulu butuuse. Isiraeri mwenenye!” Kwenenya ki? “Mwenenye muve mu bibi byammwe, obutakkiriza 
bwammwe, mukyukire Katonda!”

Kati ka tubeeko ekintu kye tujjukira wano. Ebintu bino eby'ekitalo ebibeerawo, ku butonde, 
byabeerawooko dda. Mu lunyiriri olwe 12 wano, mulabe, “Enjuba n'eddugala ng'olugoye olw'ebyoya.” Kino 
kati mukigeraageranye kino. Kati, mujjukire, ekyo tekibeerawo mu Baamawanga. Kya Isiraeri.

Ka mbalage. Kati, jjukira, nngambye nti kwe kuyitibwa okw'emitwalo ekkumi-n'ena-mu-enkumi-ennya. 
Mukiraba? Kati ekiseera kino, Ekibonyoobonyo, kye kigenda okukikola. Era kino kyogera ku kiki ekibaawo 
mu kibonyoobonyo kino.

Kati ka tugende mu Okuva 10:21-23. Tulabe wano we . . . Butereevu, Okuva, weewo Isiraeri bwe 
yali efuluma, bwe yali ng'eggyibwayo. Okuva, essuula 10, n'ennyiriri 21, ne 23. Nasanyuse nnyo ne 
ndeekaana, bwe nabadde nga mpandiika ebintu bino, n'oluusi ekiyinza okunviirako okubitabulatabula. 
Kale, Okuva 10:21-23. Kale, tugende ku 21 ne 23.

Mukama n'Agamba Musa nti, Golola omukono gwo eri eggulu, ekizikiza kibeere ku nsi ey'e Misiri, 
ekizikiza ekiwulikika.

Musa n'agolola omukono gwe eri eggulu; ekizikiza ekikutte ne kiba mu nsi yonna ey'e Misiri ennaku 
ssatu (Olaba?) kwe kugamba,

nga tewali alaba munne, newankubadde asituka mu kifo kye ennaku ssatu: naye . . . abaana ba 
Isiraeri bonna baalina omusana mu nju zaabwe.

Mwetegereze, bwe kyali ddala, kati laba wano, “Enjuba n'eddugala ng'olugoye olw'ebyoya.” 
Mukiraba? Kintu kye kimu! Ebintu bino ebyaliwo mu mubiri, byali ki? Ekiki? Buli ebintu bino bwe bibeerawo 
bwe biti mu mubiri, Katonda Abeera Ayita Isiraeri. Okiraba? Katonda Abeera Ayitayo Isiraeri. Kati, “Enjuba 
n'eddugala nga . . . ebyoya.” Kati, wano Katonda Yali Anaatera  okununula  Isiraeri,  kale,  okubaggya  mu

mukono gw'omulabe waabwé, mu kiseera ekyo, nga ye Misiri. Kati, wano, Abaggya mu mukono gwa 
Rooma, gye baali bakoze endagaano yaabwe.

Ekintu kye kimu ekyaliwo. Ebyo bye bibonyoobonyo, e — ekiseera eky'ebibonyoobonyo bino we 
birijjira. Bigenda kubonyaabonya Abaamawanga bano. Singa tubadde n'obudde, nnandibalaze ekigenda 
okuba ku kkanisa eyo ey'Abaamawanga. Bayibuli egamba nti, “O — ogusota, Setaani, gwasunguwalira 
(obwo, busungu) omukazi (Omuyudaaya, Isiraeri), ne guwandula amazzi okuva mu kamwa kaagwo 
obufukunya n'obwesedde bw'abantu, abaagenda okulwana n'ezzadde ly'omukazi eryasigalawo.” 
Okubikkulirwa 13. Kati, mukiraba awo, ekyo tukirina. Era mu kiseera ekyo Isiraeri weesindikira a . . . 
manyanga, Rooma weesindikira amagye gaayo okulwanyisa abaasigalawo, ezzadde ly'omukazi 
eryasigalawo.

Kati mwekkaanye. Omulundi ogwasooka, omukono gw'omulabe waabwe, Katonda bwe yali 
ng'Abaggyayo, enjuba yaddu- . . . yaddugala. Kati, guno mulundi gwa kubiri, enkomerero y'ekiseera 
eky'Ekibonyoobonyo. Kati, m u Danyeri 12. Singa tubadde n'obudde, twandikisomye.

Mu Danyeri, olunyiriri 12 — olunyiriri 12 . . . manyanga, essuula Danyeri yagamba, “Buli alirabika nga 
yawandiikibwa mu Kitabo alirokolebwa.” Kati, jjukira, Danyeri kati ayogera ku kiseera kino a . . . ekintu 
kino kiteekwa okubaawo, Isiraeri bw'eba ng'enunulibwa, bwe — ku nkomerero ya ssabbiiti yaabwe 
ey'ensanvu. Era awo we bateekeddwa okununulibwa. Kati labayo.

Ka tugendeko wano mu Danyeri 12, katono. Era mu biro ebyo Mikayiri aliyimirira, omulangira omukulu 
ayimiririra abaana . . . a — abaana b'abantu bo (mulaba, abo be Bayudaaya): era waliba e . . . kiseera 
eky'okunakuwaliramu, nga . . . ekitabangawo kasooka wabaawo eggwanga okutuusa ebiro ebyo: . . . 
Kati ekyo mukigeraageranye, ddala n'ekyo Yesu kye Yayogera, mu Matayo 24, “Walibaawo ekiseera 
eky'okunakuwaliramu ekitabangawo kasooka wabaawo ggwanga.”

Laba. Akabonero Akoomukaaga, olaba, ekintu kye kimu, ekiseera eky'okunakuwaliramu. Mwetegereze. 
. . . kasooka wabaawo eggwanga okutuusa ebiro ebyo: era mu biro ebyo abantu bo . . . (Kati, mu 
kitundu kino ekisembayo eky'ensanvu, eky'omwaka ogwomusanvu.) . . . abantu bo baliwonyezebwa, buli 
alirabika nga yawandiikibwa mu kitabo.

Labayo, abaayawulibwa, abaawandiikibwa mu Kitabo ky'Obulamu eky'Omwana gw'Endiga, be 
balirokolebwa mu kiseera ekyo. Era bangi ku abo abeebaka mu nfuufu ey'oku nsi balizuukuka, abamu eri 
obulamu obutaggwaawo, n'abamu eri ensonyi n'okunyoomebwa okutaggwaawo.

Kati, olwo abo abagezi balyakayakana ng'okumasamasa okw'omu bbanga; ne — n'abo abakyusa 
abangi eri obutuukirivu ng'emmunyeenye emirembe n'emirembe.

Awo, bwe weeyongerayo, Agamba Danyeri “okubikkako Ekitabo,” kuba Aliba Awummudde mu kitundu 
Kye okutuusa mu kiseera ekyo. Kati, la ba, tewalibaawo njawulo oba oliba mulamu oba oliba mufu. Mu buli 
ngeri, olivaayo. Mukiraba? To . . . Ekyo, okufa si kintu eri Omukulisitaayo. Mu buli ngeri, tafa. Mulaba?

Kati, Danyeri 12, wagamba nti buli yenna alirabika nga yawandiikibwa mu Kitabo aliwonyezebwa. 
Wano, Katonda Anaatera okulokola omwana We owookubiri, Isiraeri, oluvannyuma lw'Ekibonyoobonyo. 
Labayo, omulundi ogwokubiri Isiraeri, a . . . Isiraeri ye mwana We, ekyo mukimanyi. Isiraeri ye mwana wa 
Katonda. N'olw'ekyo wano Agenda kumununula mu kiseera eky'Ekibonyoobonyo, ddala nga bwe Yakola 
eyo mu Misiri.

Kati leka tukome wano, nate, tu — tubeeko kye tufuna ekirala, bwe tutyo, tukitegeerere ddala. Kati 
mwekkaanye wano. Bannabbi bano ababiri, labayo kye bagenda okukola kaakati, ddala nga Musa n'abo 
bwe baakola eyo. “Ne mpeebwa olumuli . . .” Olunyiriri 3 mu ssuula 11.

Nange ndibawa amaanyi abajulirwa bange ababiri, era baliragulira ennaku lukumi mu bibiri mu nkaaga, 
nga bambadde ebibukutu.

Abo gy'emizeyituuni ebiri, . . . Mujjukira nti, Zerubbaberi, n'abalala, ba kuzimba yeekaalu nate. . . . 
n'ettabaaza ebbiri eziyimirira mu maaso ga Mukama w'ensi. . . .

Omuntu yenna . . . ayagala okubakola obubi, omuliro guva mu kamwa kaabwe, . . . Jjukira, ekitala 
kiva mu kamwa ka Kristo, Ekigambo. . . ne gwokya abalabe baabwe: era omuntu yenna bw'ayagala 
okubakola obubi, bwe kityo kigwana ye okuttibwa.

Kati, “omuliro,” tugumanyi. Mu ssuula eye 19, okw'Okujja kwa Kristo, “Mu kamwa Ke muvaamu 
Ekitala,” nga ky'Ekigambo. Ekyo bwe kiri? Ekigambo! Oh, kati ebintu bino bwe munaabikwata, 
eby'Akabonero ako Olunaku lw'enkya! Mulaba, Ekigambo kye kintu Katonda ky'Akozesa okutta abalabe Be. 
Mukiraba?

Kati labayo wano. Bannabbi bano nga balagula, ba . . . omuntu yenna bw'abakola obubi, n'abakolako 
obulabe:  “omuliro  guve  mu  bumwa  bwabwe,”  Omuliro  gw'Omwoyo  Omutukuvu.  Ekigambo  gwe  Mwoyo.

Mukiraba? “Nga kiva mu kamwa kaabwe.”

Mulabe Musa. Leka tulabe ekyava mu kamwa ke. Bo, Isiraeri baalina, engeri gye baali bakolamu eyo, 
e — e . . . manyanga, Misiri, baali batulugunya Abayudaaya bano. Musa . . . Kale, baali tebayinza 
kubakkiriza kugenda. Falaawo yali tayinza. Katonda n'Ateeka ebigambo mu kamwa ka Musa. Olaba, 
birowoozo bya Katonda bye byayingira mu mutima gwa Musa; awo n'agenda okubyoleka, olwo ne bifuuka 
Ekigambo. Yagolola omukono gwe n'agamba, “Wabeerewo ensowera,” ensowera ne zijja. Labayo wano. 
Omuntu yenna bw'abakola obubi, omuliro guva mu kamwa kaabwe, ne guzikiriza abalabe baabwe: . . . 
Mulaba? Ky'ekyo. Basobola okwogera kyonna kye baagala, ne kibaawo. Amiina!

. . . era omuntu yenna . . . abakola obubi, mu ngeri eno bateekwa okuttibwa. Ow'oluganda, Katonda 
Alabikira wano! Balina amaanyi oku — okuggalawo eggulu, enkuba ereme okutonnya mu nnaku zaabwe 
ez'obunnabbi: . . . Eriya, amanyi engeri y'okukikolamu; yakikolako dda. Amiina! Musa naye amanyi engeri 
y'okukikolamu. Yakikolako edda. Eyo y'ensonga lwaki baateekebwa wabbali. Kati . . . Amiina! Waliwo 
ekintu ekirungi ennyo kye nnandyogedde wano, naye ka — ka nkitereke okutuusa olunaku lw'enkya. 
Mulaba? Kale. . . . balina amaanyi ku mazzi okugafuula omusaayi, n'okugikuba ensi ne . . . kawumpuli nga 
bwe baagala. Ekiki? Kiki ekiyinza okuleeta ebintu bino wabula Ekigambo? Basobola okukyusa obutonde mu 
ngeri yonna gye baagala.

Kiri wano. Abo be baleetawo Akabonero kano Akoomukaaga. Bakasaanukula n'okukabikkulira ddala. 
Maanyi ga Katonda, ge gayinza okwonoona obutonde.

Olaba, Akabonero Akoomukaaga, kwe kwonoonera ddala obutonde. Kati mukitegeera? [Ekibiina 
kiddamu, “Amiina.” — Omuk.] Kaako awo Akabonero kammwe. Ani akikola? Bannabbi, ku ludda olulala 
olw'Okukwakkulibwa. N'amaanyi ga Katonda, Ekigambo kya Katonda, banenya obutonde. Basobola 
okusindika musisi, omwezi ne bagufuula omusaayi, enjuba esobola okugwa, oba ekintu kyonna ku biragiro 
byabwe. Amiina!

Ky'ekyo. Ky'ekyo, olaba? Mulabye engeri Obubonero gye bwabembulwamu, eyo mu mulembe 
gw'ekkanisa, ne bwe bwalaga abattibwa olw'okutegeeza kwe baalina? Era kati bannabbi bano ababiri 
baabano wano nga bayimiridde wano n'Ekigambo kya Katonda, okukola ekintu kyonna ku butonde kye 
baagala. Ne banyeenya ensi. Era kiragira ddala oyo akikola. Ye Musa ne Eriya, kubanga obuweereza 
bwabwe buzzeemu okulabika nate, bombi ababiri. Oh, abange! Kati mukiraba? [Ekibiina kiddamu, “Amiina.” 
— Omuk.] Mulaba Akabonero Akoomukaaga kye kali? Be bannabbi abo.

Kati mwetegereze. Temukiganya kubakola bubi. Naye, mwekkaanye eyabembula Akabonero ako, 
bannabbi! Olaba? Whew! Amiina! Ky'ekyo. Oh, ow'oluganda, tuli mu kiseera kya mpungu, twolekedde mu 
bire! Baabembula Akabonero ako Akoomukaaga. Balina amaanyi okukikola. Amiina! Kaako Akabonero 
kammwe Akoomukaaga kajja nga kabikkuddwa. Mulaba?

Kati tuddeyo wano, era Yesu Yagamba nti kagenda kubeerawo. Edda eyo mu Ndagaano Enkadde, 
eyo mu Ezekyeri, eyo mu bannabbi ab'edda, baayogera nti kagenda kubaawo. Kati wano Akabonero 
Akoomukaaga kabikkuddwa, era baagamba, “Kale, ekyo kintu kya kyama. Kiki ekyakikola?” Ekyama 
kyakyo kiikino wano, bannabbi, kubanga Bayibuli yakyogera wano. Basobola okukabikkula, ekiseera 
kyonna kye ba . . . Basobola okukola ekintu kyonna kye baagala ku butonde. Era bakola ekintu kye kimu 
kye baakola, amiina, kubanga bamanyi engeri gye kikolebwamu. Amiina! Ekitiibwa kibe gy'Ali!

Ekyo bwe nnakirabye, nnasituse busitusi mu ntebe ne ntandika okutambul atambula eno n'eri. Muli ne 
ndowooza, “Mukama, nga nkwebaza, Kitange ow'omu Ggulu!” Ky'ekyo. Ddala ddala. Baabembula 
Akabonero ako Akoomukaaga. Amiina!

Bekkaanye, “Omuntu yenna bw'ayagala okubakola obubi, omuliro guva mu kamwa kaabwe,” 
Ekigambo. Omwoyo Omutukuvu Yakka ku batume, mulaba. “Omuliro guva mu kamwa kaabwe.”

Kati, mwetegereze wano mu Okubikkulirwa 19, tulaba ekintu kye kimu, “Ne mu kamwa Ke muvaamu 
ekitala eky'obwogi,” Ekigambo. Mukiraba? Kristo ng'Azze. “Ateme abalabe Be nakyo.” Bwe kiri ekyo? 
[Ekibiina kiddamu, “Amiina.” — Omuk.] Kati Ali ku lugendo lwe. Kati mumwekkaanye. Kale.

106

Bano balina amaanyi okuggalawo eggulu, enkuba ereme okutonnya mu nnaku z'obunnabbi bwabwe: . 
. . Munnange, okwo kutaataaganya butonde! Kati, yamala — omusajja ono, Eriya, yaggalawo eggulu 
kumala bbanga ki? [Ekibiina kiddamu, “Emyaka esatu n'ekitundu.”— Omuk.] Ky'ekyo, kyennyini. Ekitundu 
ekisembayo mu ssabbiiti ensanvu, mu sabbiiti y'ensanvu eya Danyeri kirimala bbanga ki? [“Emyaka esatu-
n'ekitundu”] Ky'ekyo, kyennyini.

Musa yakola ki? Ya — ya — yafuula a — amazzi omusaayi. Yakola ebyamagero bino byonna, ddala 
nga bwe kyalagulwa wano mu Kabonero Akoomukaaga. Era biibino wano, mu Okubikkulirwa 11, nga 
bakola ekintu kye kimu kyennyini. Amiina! Waliwo ebitundu bisatu eby'enjawulo mu Byawandiikibwa, awo 
wennyini, ng'ekintu bikikwataganyiza ddala awamu. Okwo kwe kubembulwa kw'Akabonero Akoomukaaga. 
Kali awo wennyini. Amiina. Ekitiibwa kibe gy'Ali!

107

Kati mwetegereze. “Bano balina amaanyi okuggalawo eggulu, mu nnaku z'okutegeeza kwabwe, 
enkuba eremenga kutonnya” ne . . . amaanyi ku mazzi okugafuula omusaayi, . . . kukuba ensi ne . . . 
ebibonyoonyo, emirundi mingi nga bwe baagala. Oh, abange! Ky'ekyo. Kati ka tuddeyo ku bibonyoobonyo, 
olaba. Obutonde butaataaganyiziddwa, mu Kabonero kano Akoomukaaga, mu kibonyoobonyo kino 
ekyomukaaga . . . manyanga mu Kabonero Akoomukaa ga, nga kabembulwa. Ekyo kyennyini kye 
kyabaawo.

Kati mulabeeyo.Wano, Katonda Anaatera okununula omwana We, Isiraeri, oluvannyuma 
lw'ekibonyoobonyo kye kimu nga bwe Yakola eyo. Yasindika Musa eyo n'Anunula Isiraeri. Ekyo si bwe kiri? 
[Ekibiina, “Amiina.” — Omuk.] Era yakola ebintu bye bimu byennyini bino.

108

Yatuma Eriya eri Akabu, kasanvu ne bavaayo. Ekyo si bwe kiri? [“Amiina.”] Addamu n'Abasindikira 
nate mu kiseera eky'Ekibonyoobonyo, n'Ayitayo emitwalo ekkumi n'enamu- enkumi-ennya. Kati, laba, 
ggwe weetegereze, wakati wa Okubikku- . . . manya wakati w'essuula eyoomukaaga, manyanga 
ekibonyoobonyo Ekyomukaaga . . . Akabonero, munsonyiweko, Akabonero Akoomukaaga n'Akabonero 
Akoomusanvu, essuula eyo 7 eya Okubikkulirwa, ng'eteekeddwa, mu nnamba yaayo entuufu.

Nga Amerika bw'erina omuwendo gwa kkumi-na-ssatu: yatandika n'amawanga kkumi-n-asatu, 
n'emmunyeenye kkumina- ssattu mu bendera yaayo, amatwale kkumi-n'asatu, ebikoloboze kkumi-na-
bisatu. Buli kintu, kkumi-na-ssatu, kkumi-na-ssatu. Era erabikira wano mu ssuula 13 mu Okubikkulirwa. 
Ky'ekyo. Liri kkumi-na-ssatu era mukazi.

Kati, bwe Yali Anaatera okununula Omwana We omu yekka, nga ye Mwana We omu yekka 
eyazaalibwa. Yakobo mwana We; naye ono ye Mwana We Yekka eyazaalibwa.

Matayo 27, ka tulabe kye Yakola. Matayo, essuula eya 27. Kati, jjukira, Omwana We Yakubibwa, 
n'avumibwa, era n'asekererwa. Kati wano Yali Awanikiddwa ku musaalaba, ku ssaawa mwenda 
ez'olweggulo, ku Lwokutaano Olulungi. Kinaatera okubeerawo! Matayo essuula 27, o — olunyiriri olwa 45, 
nsuubira lwerwo.

Naye okuva ku ssaawa eyoomukaaga kyali kizikiza okutuusa ku ssaawa eyoomwenda.

Kati mwetegereze ekintu kyennyini kye Yakola wano kati, mu kino.

Bwe yabembula Akabonero Akoomukaaga, . . . ne ndaba, ne waba ekikankano ekinene; enjuba 
n'eddugala ng'olugoye olw'ebyoya, n'omwezi — n'omwezi ne guba g'omusaayi;

Okuddugala, ekizikiza! Misiri, yaddugala, n'ekizikiza! Katonda, ng'Anunula Yesu ku musaalaba, 
ng'Anaatera okumuzuukiza. Okusooka, enzikiza, enjuba yagolooba mu lunakuwakati, n'emmunyeenye ne 
zitayinza kwaka. Nga wayise ennaku bbiri, Yali Agenda kumuzuukiza n'obuwanguzi obw'amaanyi. 
Oluvannyuma lw'enjuba, n'omwezi, n'emmunyeenye, na buli kimu, e Misiri, bino byonna nga bimaze 
okubaawo, Yanunula Isiraeri okugenda mu Nsi Ensuubize.

Yiino wano, mu kiseera eky'ekibonyoobonyo, era wano baabano bannabbi ababiri abalina obuyinza ku 
Kigambo Katonda kye yabawa. Boogera Katonda bw'Abawa Ekigambo.

Kati, si bakatonda. Baliwooko . . . be, bakatonda abatono, kubanga Yesu Yagamba nti baali. 
Yagamba, “Mubayita bakatonda abajjirwa Ekigambo kya Katonda.”

Naye, mulabeeyo. Abo be bajjirwa Ekigambo kya Katonda. Era bw'akyogera, kibeerawo. Ky'ekyo. Era 
wuuno wano ng'alina ekiragiro okuva eri Katonda, okukuba ensi, wonna w'ayagala (oh, abange!), 
okuyimiriza eggulu. Era n'akikola. Kiki ekiriwo? Ategeka okutwala emitwalo ekkumiena- mu-enkumi-ennya, 
banunulwe, mu Kitabo ky'Obununuzi. Era ekyo kiri mu Kabonero ak'Obununuzi, mu Kabonero 
Akoomukaaga. Mikwano, ky'ekyo. Ako ke Kabonero Akoomukaaga, akabadde ak'ekyama ennyo.

Kati leka tutwale e . . . Tukyalinayo eddakiika kkumi. Ka tweyongereyooko, olaba. Nnina empapula 
bbiri oba ssatu. Kale, nina . . . Musobola okukiraba, wano.Kati, nsuubira kiri ku . . . Ku ekyo, nsuubira 
nsigazzaayo empapula kkumi-na-ttaano, ze njagala okumaliriza.

Oh, ku ekyo wakyaliwo bingi nnyo! Abange, toyinza okugenda bw'otyo n'ova wano n'odda wali! Naye 
ntidde nti nnyinza okubatabulatabula bwe nkwataganya ebingi. Era siri . . . sisobola kubikwataganya nga 
bwe nandikoze.

Mu Isaaya, ka tulabe kino. Isaaya, nnabbi, yalaba Akabonero kano Akoomukaaga nga kabembulwa, 
n'Akoogerako; oba nga kikulu oba nedda. Mukiraba? Kale, ekintu kyonna, entegeka yonna ey'Obununuzi, 
eri mu Bubonero buno; Ekitabo kyonna.

Kati jjukira, twalabye nti Yesu Yagiraba. Si bwe kiri? Olaba? Yesu Yagiraba. Era kati tulaba n'abalala 
abaagiraba. Tugirabye nga yalabikira mu — mu Yakobo. Tugirabye nga yalabikira e Misiri. Ne tugiraba nga 
yalabikira ku musaalaba.

Kati ka tuddeyo mu Isaaya. Nnina bannabbi abalala bangi nnyo be nnawandiise wano, nabo. Leka tu 
. . . Kino nkyagala, kino ekya Isaaya. Leka tuddeyo wano mu Isaaya, essuula 13 eya Isaaya. Njagala . . 
.

Omanyi, Isaaya ye — ye Bayibuli yonna, eyeemalirira. Ekyo mukimanyi? Mulaba? Isaaya atandika na 
kutonda; wakati mu Kitabo n'aleeta Yokaana; ate ku nkomerero n'Aleeta Emyaka olukumi. Era mu Bayibuli 
mulimu ebitabo nkaaga-mu-mukaaga, ne mu Isaaya mulimu essuula nkaaga-mu-mukaaga. Kitabo kiramba 
ekinnyonnyola (enkuluze y'ebigambo), ku bwakyo.

Mwetegereze, kati essuula eye 13, eya — eya Isaaya. Ka tutandikire wano ku lunyiriri olw'omukaaga.

Muwowoggane; kubanga olunaku lwa Mukama luli kumpi; lulijja ng'okuzikirira okuva eri Omuyinza 
w'ebintu byonna.

Muwowoggane; kubanga olunaku lwa Mukama luli kumpi; lulijja ng'okuzikirira okuva eri Omuyinza 
w'ebintu byonna.

Emikono gyonna kye giriva giddirira, na buli mutima gw'omuntu gulisaanuuka:

Yesu Yagamba ki? “Era kuba obujeemu buliyinga obungi o —okwagala kw'abasinga obungi kuliwola.” 
era abantu balizirika, olw'entiisa; ennyanja okuwuuma.“ Olaba, abantu balizirika.

Era balikenngentererwa: okusonsomolwa n'okubalagalwa kulibakwata; balirumwa ng'omukazi alumwa 
okuzaala: baliwuniikirira bokka na bokka; amaaso gaabwe galiba maaso ga muliro.

Kyetegereze wano, oh, “amaaso gaabwe, maaso ga muliro.” Ekyo tuteekwa okukiraba, mu ddakiika 
ng'emu yokka. Ekyo tujja kukinyweza, olaba.

Laba, olunaku lwa Mukama lujja, olukambwe nga lulina obusungu n'ekiruyi, okuzisa ensi: n'okuzikiriza 
abalina ebibi abaayo okubamalamu. “Ensi,” okugizisa, yonna, mulaba. Mwetegereze.

Kubanga emmunyeenye ez'omu ggulu n'ebibiina byazo tebiryaka kwaka kwabyo: enjuba erizikizibwa 
ng'evaayo, n'omwezi tegulyaka musana gwagwo.

Nange ndibonereza ensi olw'obubi bwabwe, n'ababi olw'obutali butuukirivu bwabwe; era ndimalawo 
ekye- . . . Si — simanyi ngeri ya kumenyamu nnukata zaakyo, ekye- . . . [Ekibiina kigamba, “Ekyejo,” — 
Omuk.] siyinza kukyogera, olaba. . . . amalala okuggwaawo, era ndikkakkanya okwenyumiriza kwa — 
okw'abatiisa — abatiisa.

Olaba, awo, ebyo byennyini, Isaaya yalaba ekintu kye kimu Yesu kye Yayogerako. Ekyo Akabonero 
Akoomusanvu kye kaabikkula. Bw'aba Alongoosa ensi n'ebibonyoobonyo, ng'ekyo ky'ekiseera 
eky'ekibonyoobonyo, Akabonero kano Akoomukaaga. Ddala, yali nnabbi, era Ekigambo kya Katonda kyajja 
gy'ali. Egyo gy'emyaka enkumi-bbiri-mu-lusanvu egiyise.

Mazima ddala! Njagala kino nkyogere. Ensi yonna, nga wano mu Isaaya, “ng'omukazi bw'alumwa 
okuzaala,” obutonde bwonna buli mu bulumi. Okusinda kuno kwonna n'okulumwa biva ku ki? Nga o — o — 
omukazi agenda okuzaala; ensi yennyini, obutonde.

Kale, ekibuga kino wano, ka twogere ku kibuga ekyaffe; ekijjudde ebinywero by'omwenge, 
n'obwamalaaya, n'obwonoonefu, n'obugwagwa, ng'ekibuga ekirala kyonna! Kale, nkakasa Katonda kyali 
kimulabikira bulungi, nga kiri ddala bwe kyali, emyaka lukumi emabega. Omugga Ohio edda nga 
gukulukuta, tebaalinanga mazzi galegama n'amataba. Tebaalina byonoono mu kiwonvu. Embogo 
zaayenjeereranga omwo mwonna, ne — ne ba Cherokee ab'edda baaziyigganga ne babeera obulamu 
bwabwe. Tewaali buzibu, bwonna. Naye, omuntu yayingirawo, awo ekibi we kiyingiriramu. Abantu bwe 
baatandika okweyongera ku nsi, olwo ekibi n'obusambattuko ne biyingira. Ky'ekyo, abaddenga muntu. 
Kale, nsuubira kyennyamiza!

Jjuuzi, nnali eyo, mu nsi y'ewaffe, kati mu Arizona. Na — nnasoma, nga nkyali muto, ku Geronimo ne 
— ba Cochise, ne Apaches. Kubanga nnababuulira enjiri eyo. Bantu balungi! Abantu abasingayo obulungi 
be wandyagadde okusisinkana, b'ebo Abayindi ba Apaches. Kati bwe nnagenda eyo mu — mu Tombstone, 
esangibwa obugumba bwonna obukadde obw'abafu n'ebirala eby'omu ntalo. Ne ntunula ku . . . 
Babaddenga, nga bw'omanyi, Geromino bababala nga — nga bakyewaggula. Ku lwange, oyo ye Mumerica 
nansangwa. Ky'ekyo kyennyini! Yali alwanirira ddembe lye, ng'omuntu yenna bwe yandikoze. Teyayagala 
bwonoonefu bwe butyo mu nsi ye. Kati laba bwe kiri; abaana be, ne bawala be, bafuuliddwa bamalaaya, 
na buli kintu kyonna; awo abazungu ne bayingirawo. Abazungu be bamawale!

Omuyindi yali sitakange. Yali — yali — sitakange. Yagendanga n'atta embogo, ekika kyonna ne kirya 
eyasigalangawo yonna. Amaliba baagakolangamu engoye n'eweema, n'ebirala byonna. Naye omuzungu 
ajja n'agikuba bukubi, kukuba bukubi; kale, nga kyennyamiza!

Nnasomako akantu mu mawulire, nga biva, mu Africa, ekifo eky'ekitalo ekijjudde ensolo ez'omu nsiko! 
Baakwata abantu bano, Arthur Godfrey n'abalala, nga bagendayo, ne batta enjovu zino n'amasasi 
n'ebirala, nga bayima mu nnyonyi n'ebiri bityo. Ekifaananyi ky'enjovu enkazi ekaddiye ng'egenda okufa, 
ng'amaziga gagivaamu, nga, egezaako okuyimuka. N'ennume bbiri nga zigezaako okugiwanirira esobole 
oku . . . Kale, ekyo kibi. Ogwo si muzannyo.

Bwe nnafulumako ebweru eyo, gye nnayiggiranga n'ebirala bwe bityo, ne ndaba abayizzi abo 
abazungu nga bajja eyo ne batta ennangaazi ezo ne bazitemako enteega. Oluusi battanga ennangaazi 
enkazi munaana oba kkumi, ne bazirekanga nga ziganngalamye awo. Obwana bwazo ne bubuna emiwabo, 
nga bunoonya nnyina waabwo. k y'otegeeza nti ogwo gwe muzannyo? Ekyo ku lwange, butemu 
bwennyini.

Nsuubira Canada terikikolamu kkubo, bwe ndiba nga nkyali mulamu, okwewala okuyingiza Abamerica 
bakyewaggula. Ky'ekyo. Gye mizannyo egisingayo okuba emibi gye nnali ndabye mu bulamu bwange. Kati, 
si bonna. Waliyo abantu abalungi, abantu abeesigwa, naye mu lukumi, osangayo omu. Bamala gakuba buli 
kye balaba, mu ngeri yonna gye baagala. Ky'ekyo. Obwo mutemu. Ky'ekyo. Talina mutima musaasizi. 
N'atta, mu kiseera ekitali kituufu.

Kale, eyo mu Alaska, nnali eyo n'omu ku abo abakulembera abalambuzi. Yagamba, “Nakwata . . . Kati 
nnagendanga eyo, ne nsanga eggana ly'ensama manyanga . . . si ensama, wabula ensolo ensama nga 
ziganngalamye awo; amayembe gaazo gakubiddwa amasasi, abavuzi b'ennyonyi bano Abamerika, 
abavudde mu Alaska, nga bazikubye amasasi, nga basinziira mu nnyonyi, eggana ly'ensolo ezo.” Obwo 
butemu bwennyini.

Baamanya, nti buli lwe batta embogo, olwo bajja kufuna Abayindi. Bajja kufa enjala. Eyo y'ensonga 
lwaki Omucochise yalina okuwanika; abalangira be bonna, n'abalala bonna, n'abaana be n'abantu be 
bonna, baali bafa enjala. Baagenda nazo eyo, nga nnyingi nnyo, abakugu mu kuyigga n'abo abatali 
bakugu, ne batta embogo ezo zonna, amakumi ana oba ataano olweggulo. Baamanya nti, ezo bwe 
bazimalawo, bajja kuba bamazeewo Abayindi. Oh, abange! Ebbala ku bendera, olw'engeri gye baayisaamu 
Abayindi abo. Ky'ekyo. Naye jjukira, Bayibuli yagamba, “Essaawa etuuse Katonda Okuzikiriza abo 
abazikiriza ensi.” N'ensi yonna!

Mulabe ebiwonvu ebyo. Jjuuzi, nnali nnyimiridde eyo, nga ntunudde mu kiwonvu eky'omu Phoenix. 
Nnalinnya ku lusozi South Mountain, nze n'omukyala twali tutudde eyo, nga tutudde mu Phoenix. ne 
mmugamba, “Ekyo tekyennyamiza?”

N'anngamba, “Kyennyamiza? Otegeeza ki?

Ko nze, “Ekibi. Mirundi emeka obwenzi, ettamiiro, okukolima, n'okulayirira obwereere mu Linnya lya 
Mukama, bwe biri mu kiwonvu ek yo; omuli abantu emitwalo kkumi ne — ena, emitwalo kkumi-n'etaano, 
oba abantu ng'emitwalo abiri, mu kiwonvu ekyo!” Nti era, “Emyaka bitaano egiyise, oba lukumi, temwali 
kintu kyonna okuggyako ebigagi, ensiri, n'emisege nga gifukula omusenyu eyo ku mugga, ku — ku 
mbalama.” Era nti, “Bw'Atyo Katonda bwe Yakikola.” Naye, omuntu n'ayingirawo. Kiki kye yakola? Ensi 
yagijjuza obwonoonefu. Enguudo zijjudde kazambi. Emidumu, e . . . Emigga gyonooneddwa ne — ne 
kazambi. Tebaa . . . Kale, kirungi oleme kunywa ku mazzi ago; oyinza okulwala ekintu kyonna. Olaba?

Ggwe kirabe. Si wano wokka, naye, wonna mu nsi. Ekintu kyonooneddwa! N'ensi, obutonde, 
(Katonda Tusaasire!) ensi yonna eri . . . mu bulumi bwayo obw'okuzaala. Ensi efuba; “eri mu bulumi,” 
bw'atyo Isaaya bwe Yagamba. Kiki ekiriwo? Eri mu . . . egezaako okuleetawo ensi Empya, olw'Emyaka 
Olukumi, byonna we . . .? . . . Egezaako okuzaala ensi Empya, olw'abantu abapya abatagenda kukola 
kibi, okwonoona nsi. Ky'ekyo. Eri mu bulumi.

Eyo y'ensonga lwaki e — e . . . Tuli mu bulumi, Kristo, okuzaala Omugole. Buli kintu kiri mu bulumi 
n'okusinda. Olaba, waliwo ekigenda okubaawo. Ekibonyoobonyo kino ekyomukaaga kimuleetera okugenda!

Ow'oluganda, musisi ayasa ettaka, n'emmunyeenye ne zikankana, ensozi ziriwandula omuliro, ensi 
yezze buggya. Olunyata olupya luliva wakati mu nsi. Era yonna egenda kubumbulukuka, bw'eriba nga 
yeebonga.

Ka mbabuulire, amakya agamu Yesu n'Omugole We bwe balikomawo ku nsi, walibeerawo Olusuku lwa 
Katonda. Ekyo, oh, abange, abazira abo ab'edda ab'olutalo, balitambulatambula awo n'emikwano gyabwe 
n'abaagalwa. Okuyimba ng'okw'eggye erya bamalayika, kulisaanikira wonna. “Oh, omuweereza Wange 
omulungi era omwesigwa, wakola bulungi. Yingira mu ssanyu lya Mukama, eryakutegekerwa, ng'eryo lye 
walina edda eyo nga Kaawa tannatandikawo muzannyo ogw'ekibi.” Amiina! Whew! Yee. Akabonero 
Akoomukaaga waliwo kye kagenda okukola.

Yee, ssebo! Mazima ddala ensi yonna esinda n'okulumwa, olw'Omulembe ogw'Emyaka Olukumi.

Kati, e no eriwo yonna esaabaanye obwonoonefu! Nga bwe nnabuulira wano, si dda nnyo, nzikiriza,125

nnabuulira wano mu tabernacle, Ensi Esasika. Ky'ekyo kyennyini. Mulabe ekisasika mu nsi. Labayo, buli 
kintu, kigivaako. Ddala ddala, Esasika. Eteekwa — eteekwa okusasika. Yee, ssebo. Mulabe, ffuleemu 
yaayo! Leka mbalage ensonga lwaki ensi erina okukikola. Ffuleemu y'ensi eno, ekyuma, n'ekikomo, 
n'ebintu ebyakola ensi eno, ffulemu yaayo, bigigiddwamu, olw'entalo n'amakolero, n'eba nga kati 
etegekeddwa . . .

Kati, twali tetubangako na musisi mu kitundu kino eky'eggwanga, okutuusa jjuuzi; jjuuzi wano, olaba, 
mu St. Louis n'erudda eyo yonna. Egenze yeeyongerera ddala okweveera. Bagisowoddemu buli kimu. 
Mulaba? Eby'obufuzi byayo byonoonese nnyo, ne waba nga kizibu okulabamu omuntu omwesimbu, olaba, 
mu nkola zaayo. Empisa zaayo zoonoonese nnyo terinaawo wadde akatono. Ky'ekyo. Mukiraba? Eddiini 
yaayo eriiriiddwa akawuka. Yee, ssebo.

Ky'ekiseera ky'Akabonero Akoomukaaga, kali kumpi nnyo, okubembulwa. Era bwe katandika, oh, 
abange, nkomerero! Omugole aba amaze okugenda, aba . . . Nnaabakyala aba amaze okutwalibwa mu 
Kifo kye, kati afumbiddwa, Kabaka, bino nga bwe bigenda mu maaso. Abayisiraeri abaasigalawo 
basibiddwako envumbo, era beetegese okugenda,olwo obutonde ne buta. Oh, nga kiseera kya kitalo!

Mwetegereze olunyiriri olusembayo mu Kabonero Akoomukaaga nga kabikkuddwa. Abo abaasekerera 
okubuulirwa kw'Ekigambo, Ekigambo kya Katonda Omulamu ekyakakasibwa; Bannabbi abo abaayimiriranga 
ne bakola eby'amagero, ne bayimiriza enjuba, n'ebirala byonna, okuyita wonna mu mirembe. Labayo, 
“Balikaabira enjazi ne nsozi zibakweke,” olaba, zibakweke eri Ekigambo kye baasekerera, kubanga 
bamulabye ng'Azze. “Mutukise obusungu bw'Omwana gw'Endiga.” Ye ye Kigambo. Mukiraba?

Baasekerera Ekigambo. Kyokka ate Ekigambo kiikino, nga kyambadde omubiri. Kyokka nga 
baakijerega; ne babasekerera, ne babajerega. Ekigambo ekyambadde omubiri nga kivuddeyo! Lwaki 
tebeenenya? Baali tebasobola. Mu kiseera ekyo, kyali wala nnyo. Kale, baamanya nti, kibonerezo. 
Baakiwulira.

Baali batuulako mu nkunngaana nga luno ne bakimanya. Era ne bamanya nti ebintu bannabbi abo, 
bye balagula, kaakati biboolekedde, ekintu kye baagaana. Na kati bagaanye ekisa omulundi ogusembayo. 
Kati bwogaana ekisa, tewaba kirala kisigaddeyo wabula omusango. Bwogaana ekisa, kirowoozeeko.

Kale nga bali awo. Tebaalina wa kugenda, nga tewali kudda mabega. Kati wano Bayibuli egamba, 
“Baakaabirira e . . . baalikabira enjazi n'ensozi, nti, 'Mutugweko, mutukise o —amaaso ga . . . n'obusungu 
bw'Omwana gw'Endiga.'” Baligezaako okwenenya, naye Omwana gw'Endiga Aliba Azze kubanja babe, 
olaba. Balikaabira enjazi n'ensozi. Balisaba, naye nga tekikyasoboka.

Muganda wange, mwannyinaze, obulungi n'okusaasira kwa Katonda, bisembezeddwa eri abantu. Nga 
Isiraeri bakyazibiddwa amaaso olwa kino, kubanga wano, emyaka ng'enkumi bbiri, okutuwa omukisa 
twenenye. Ogaanye ekisa ekyo? Okigaanye? Ekyo okigaanye? Ye ggwe ani? Wava wa? Era ogenda wa? 
Tosobola kubuuza musawo, tosobola kubuuza muntu yenna mu nsi, tewaliwo kitabo ky'oyinza kusoma, 
ekiyinza okukubuulira ky'oli, gye wava, ne gy'ogenda, wabula Ekitabo kino.

Kati, omanyi, awatali Omusaayi gw'Omwana gw'Endiga okukola mu kifo kyo, toyinza kulaba 
gy'ogenda. Kale, bwe — oba Katonda ekyo Yakikukolera, ekintu ekisembayo obutono kye twandikoze 
kwandibadde kukkiriza kye Yatukolera. Ky'ekyo kyokka kye Yatusaba okukola.

Era okusinziira ku kino, singa nneeyongerayooko, nja kutuuka butereevu mu kibonyoobonyo ekyo, 
olukungaana lwonna, olw'enkya. Naye kati sikisobola, siyinza kweyongerayo. Nnakirambyeko wano, 
akasaze, nti “nkome wano,” olaba. N'olw'ekyo, olwo, nze — nnina okulinda okutuusa enkya.

Kati tukoteke ku mitwe gyaffe katono. Bw'oba tonnaba, mukwano gwange omwagalwa, nga tonnaba 
— nga tonnaba kukkiriza kwagala kwa Katonda Ono, gwe njogerako. Bw'oba tonnaba . . . Kati kino 
kiwulirize nnyo. Bw'oba tonnaba kukkiriza kwagala Kwe n'ekisa, ogenda kuba mu musango Gwe 
n'obusungu Bwe.

131

Kati, ggwe, olwaleero, oli mu kifo kye kimu Adamu ne Kaawa we baali mu Lusuku Adeni. Olina 
eddembe. Olina eddembe okwesalirawo. Oyinza okugenda eri Omuti ogw'Obulamu, oba oyinza okutwala 
entegeka ey'omusango. Naye, leero, ng'okyategeera, mu ndowooza yo, era ng'oli mulamu nnyo oku — 
okusituka okukikkiriza, lwaki ekyo tokikola bw'oba obadde tonnakikola.

Abantu abo weebali wano abatakikolanga, abatannaba kukikola, ekyo? Bwe kiba bwe kityo, oyinza 
okuwanika ku mukono gwo, ogambe, “Ow'oluganda Branham, nsabira. Kati njagala kukikola. Saagala kino 
kijje.”

Kati jjukira, ab'emikwano .. . Mukama Akuwe omukisa. Ekyo kirungi. Nko . . . Bino si birowoozo 
byange ku kino. Nze — nze . . . Kino si kye mbadde ndowooza; newankubadde nga kivudde mu nze. Kale 
nnyamba, Omwoyo Omutukuvu Akimanyi.

132

Kati mulindeeko, Mukama bw'Anaaba Ayagadde, Olunaku lw'enkya, njagala okubalaga ekyama 
ekibaddenga kigenda mu maaso ekiseera kyonna, wano wennyini mu lukunngaana luno. Simanyidde ddala 
oba mwali mukirabyeko oba nedda, olaba, ekyo — ekyabaawo. Kibadde kintu ekibeereddenga ddala wano 
mu maaso gammwe. Era kino, nkyekkaanyizzanga, buli lunaku, nga kigolokoka, okubaako omuntu agamba 
nti, “nkiraba.” Mukiraba?

Bw'oba toyatulanga Yesu mu lujjudde nga — Yesu Kristo, ng'obatizibwa mu Linnya Lye, okujulira 
okufa Kwe, okuziikibwa n'okuzuukira, nti okkiriza, amazzi gali bulindaala. Gakulindiridde. Ebyambalo biri 
wano birongooseddwa, na buli kimu kiri bulungi. Kristo Yeetegese, ng'Ayanjuluzza emikono, 
okukusembeza.

Mu ssaawa emu okuva kati, okusaasira okwo kuyinza obutakutuukako. Oyinza okuba ng'okugaana 
omulundi ogusembayo; nga tekuliddayo kukoma ku mutima gwo nate. Ng'okyayinza, ng'okyayinza, lwaki 
tokikola?

Kati nga . . . Mmanyi enkola, eya bulijjo, kwe kuleeta abantu ku woolutaali. Ekyo tukikola, era ekyo 
bwe kiri ddala. Mu kiseera kino, tujjudde nnyo wano, wonna ku woolutaali, ne mba ng'ekyo sisobodde 
kukikola. Naye nandyagadde kino okukyogera. Mu nnaku z'abatume, bagamba, “Bangi ku bo abakkiriza ne 
babatizibwa.” Mukiraba? Ddala, nga bw'osobola, mu mutima gwo!

Kyonna kiikino wano. Si — si kukyamuukirira, newankubadde ng'okukyamuukirira kugenda nakyo. 
Ddala nga bwe nnagambye. Okufuuweeta taaba n'okunywa omwenge si ky'ekibi; ebyo biva mu kibi; 
kiraga nti tokkiriza. Olaba? Naye bw'oba nga ddala okkiriza mu mutima gwo, era ng'omanyi okusinziira, 
awo wootudde, ng'okkiriza n'omutima gwo gwonna, waliwo ekintu ekigenda okubaawo awo wennyini. 
Kigenda kubaawo..“

Olwo n'osobola okuyimirira ng'omujulirwa waakyo, nti waliwo ekyabaawo. Kati olwo n'ogenda awali 
amazzi n'ogamba, “Njagala okulaga ekibiina, njagala okukikakasa, njagala okukukakasa obujulizi bwange, 
nti ndibeera wamu n'Omugole. Nnyimiridde wano kati okubatizibwa.

Mmanyi nti waliyo abakazi bangi eyo mu nsi leero, abakazi abalungi, naye nneetaaga kulabako omu 
yekka okumponya ekiwuubaalo. Era ng'oyo ye mukyala wange. Agenda nange eka. Mu kusooka; teyali 
mukyala wange, naye engeri gye yafuukamu mukyala wange, yatwala erinnya lyange.

Ajja.Waliwo abakazi bangi, amakanisa, mu nsi, naye Ajjirira Mukyala We. Ayitibwa Linnya Lye. “Abo 
abali mu Kristo Katonda Abaleeta awamu ne Kristo.” Tukiyingiramu tutya? “N'Omwoyo omu, nga 
tubatizibwa okuyingira mu Mubiri gumu.”

Kati nga bwe tusaba, naawe, saba. Oba oli munda oba oli bweru, Waliwo ebibiina by'abantu ebinene 
munda, n'ebweru, nga bayimiridde eyo ku nguudo. Naye kati nga — nga bwe tu . . . Tetusobola kubayita 
kujja wano ku woolutaali. Naye, omutima gwo, gufuule woolutaali. Era mu mutima gwo mwennyini, 
gamba, “Mukama Yesu, Kino nkikkiriza. Nga nnyimiridde wano mu mpewo eno ey'ekiro. Nnyigiriziddwa 
wano mu kasenge kano. Ntudde wano, mu bantu bano. Nze — nze — nze — nze — Saagala kuba . . . 
Siyinza kusubwa; sisobola kukigumira.”

Buli kintu, nga bwe nnabagambye jjo, era, kale munsaasire, Mukama Amanyi nti byenjogera Mazima 
“Sirimba,” nga Pawulo bwe yagamba. Okwolesebwa okwo, oba kyonna kye kyali; nnali eyo, ne ndaba, ne 
nkwata ku bantu abo abaagenda edda, ddala nga bwe nnyimiridde wano.

Tokisubwa, bambi muganda wange oba mwannyinaze; tokikola. Mmanyi owulidde okubuulira, kino 
okiwulidde, na kiri, n'ebigambo, byonna ebyo. Naye ka . . . Ggwe mpuliriza. Ku lwange, kino ki . . . 
Mmanyi nti ge Mazima, olaba. Gwe . . . nze — Siyinza kukitangaaza kusingawo, olaba.Tokisubwa. Kyonna 
kiikyo. Kati ka tusabe.

Mukama Yesu, wano mu maaso gange waliwo akasanduuko k'obutambaala obuliwo ku lw'abantu 
abalwadde. Nga bwe mbusabira, nga mbutaddeko emikono, nga Bayibuli bwe yagamba, “Bajja ku mubiri 
gwa Pawulo obutambaala n'ebiremba, emyoyo emibi ne giva ku bantu, obubonero obw'ekitalo ne 
bukolebwanga.” Kubanga, baalaba Pawulo, ne bamanya nti Omwoyo wa Katonda Yamulimu. Baamanya nti 
yali — baamanya nti teyali muntu wa bulijjo, nti, ebintu bye yayogerangako, ku Kigambo. Yaddiranga 
Ekigambo eky'Olwebbulaniya eky'edda, eky'ekkanisa y'Abaebbulaniya n'akifuula ekiramu, n'akiteeka mu 
Kristo. Baamanya nti Katonda Yali mu muntu. Olwo ne balaba Katonda ng'Amukozesa ebikulu ebitali bya 
bulijjo, n'okulagula ebintu ne bituukirira bwe bityo, ne bamanya nti yali muweereza wa Katonda.

Mukama, nsaba Osse ekitiibwa mu bantu bano olw'okussa ekitiibwa mu Kigambo, obawonye ku bwa 
Yesu. Mukama, wano mu kibiina, Mukama, waliwo abantu, nga bwe kyali eri abo abaawuliriza Omutume 
Peetero ku Lunaku lwa Pentekoote. Bwe yaddayo mu Kigambo n'afunayo Ekigambo! N'agamba, “Yoweeri 
yagamba, nti mu nnaku ez'oluvannyuma ebintu bino biribaawo. Era kino ky'Ekyo.” Abantu enkumi essatu 
ne bakikkiriza, era ne babatizibwa.

138

Kati, Kitaffe, leero tuyimiridde wano lwa kisa Kyo. Era tekiri nti — tuli bantu ba njawulo, wabula kiri 
lwa kuba nti (ddala ng'olunaku lw'empologoma, oba ente ennume, oba omuntu) kiseera kya mpungu. Ge 
mafuta ag'ekiseera. ky'ekiseera kye tulimu. Kukola okw'Omwoyo Omutukuvu okw'ekiseera kino kyennyini, 
okukakasa nti Yesu si mufu. Ebintu bye Yagamba nti Alibikola ng'omusana ogw'akawungeezi 
tegunnazikira,

Era wano tubaddenga tumulaba ng'Abikola wano mu lugendo.139

Tukirabye okuyita mu kunoonyereza kwa ssaayansi bwe baakuba ekifaananyi Kye; Empagi y'Omuliro 
ey'ekitalo Eyakulembera abaana ba Isiraeri; era Eyasisinkana Pawulo ku lugendo. Era tumanyi nti, Empagi 
y'Omuliro eno y'emu Eyakulembera Musa eyo mu ddungu, ng'akozesa Empagi y'Omuliro Eyo yawandiika 
ebitabo bingi ebya Bayibuli, kubanga yali afukiddwako amafuta ag'Ekigambo.

Empagi y'Omuliro y'emu yajja ku Pawulo, bwe yali ng'agenda e Damasiko, naye n'awandiika ebitabo 
bingi ebya Bayibuli, ebiyitibwa Ekigambo kya Katonda. Era kati, Mukama, Empagi y'Omuliro y'emu, okuyita 
mu bukakafu bw'Ekigambo, n'okunoonyereza kwa ssaayansi, tugiraba wano ng'Ebikkula Ekigambo kya 
Mukama.

Ayi Katonda, nsaba abantu bagolokoke mangu, Mukama, mangu ddala! Abo abalina amannya 
agaateekebwa ku Kitabo ky'Obulamu; kino bwe kimulisa mu kkubo lyabwe, basobole okulaba. Ng'omukazi 
malaaya bambi eyali ku luzzi ku lunaku olwo, yategeera mangu, n'amanya nti kyali Kyawandiikibwa.

Era kati, Kitaffe, nsaba nti abo bonna abaanakusembeza mu kiseera kino, mu mitima gyabwe, 
banaasalirawo ddala, mu kiseera kino, nti ekibi bakiviiriddemu ddala; bagolokoke kati baatule mu lwatu, 
okubatizibwa mu Linnya lya Yesu Kristo, olw'okuggyibwako ebibi byabwe; okulaga nga bakkiriza nti 
Katonda Abasonyiye, era batwale mu maaso Erinnya lya Yesu Kristo.

Bw'otyo, Kitaffe, Obafukeeko Omwoyo Omutukuvu, n'Amafuta, balyoke bateekebwe mu kuweereza 
Mukama Katonda, basobole okubeera abakozi mu nnaku zino embi, ezisembayo, kubanga tukirabye nga 
tusigazzayo ekiseera kitono. Era ng'Ekkanisa eyinza okugenda essaawa yonna.

Essaawa yonna, Omwana gw'Endiga Yandiva awatukuvu waggulu Eyo, oba ku Nnamulondo ya 
ssaddaaka, okuvaayo ku Nnamulondo ya Katonda awali ssaddaaka, olwo ne kiba nga kiwedde; olwo ensi 
eba tekyalina ssuubi; ng'ewedde. Olwo eyingira mu kubonaabona, okwa musisi ow'amaanyi, ne — 
n'okunyeenya ekw'amaanyi nga bwe gwali mu kuzuukira. Era — era, e — e . . .

Nga Kristo bwe Yazuukira okuva mu ntaana, abatukuvu bwe balizuukira, ekintu kye kimu kye kigenda 
okubaawo. Mukama, kiyinza okubaawo akaseera konna. Tulindiridde olunaku olwo olw'essanyu okutuuka. 
Kitaffe, Teeka abaana Bo wansi w'omukono Gwo, kati. Sembeza endiga Zo mu kifuba Kyo. Kikkirize. Ziriise 
ku Kigambo okutuusa nga bafunye amaanyi okuweereza.

Mukama, tubawaayo gy'Oli kaakano. Yanukula essaala eno. Kitaffe, Wagamba, mu Makko, essuula 
11, “Bw'osaba, bw'oyimirira okusaba, kkiriza nti ky'osabye okifunye, olikiweebwa.”N'omutima gwange 
gwonna gy'Ali Oyo Abaddenga Abikkula ebintu bino byonna mu myaka gyonna, n'Obubonero buno mu wiiki 
eno eyise; nkukkiriza, Mukama Katonda, nti eno y'essaawa, etuuse kati, kumpi ddala okusinga bwe 
tulowooza, olw'okujja Kwo.

Nsaba essaala yange eyanukulwe. Era nsaba buli mwana wa Katonda eyayitibwa, awuliriza bino kati, 
oba entambi gye zigenda, nsaba mu kiseera ekyo . . . Mbasabira olw'Obwakabaka bwa Katonda, nga bwe 
mmanyi nti kino kye Kigambo ekibikkuddwa. Kitaffe, leka Omusana ogw'akawuungeezi gwake. Mbawaayo 
gy'Oli, mu Linnya lya Yesu. Amiina.

Kati, bonna, abali munda oba ebweru, abakkiriza, nga te — nga temwatulanga, nti ekibi mukirese; 
era nga mu — nga mwagala okusaasirwa kwa Katonda, era nga mukukkirizza mu Linnya lya Yesu Kristo. 
Ekidiba . . . Bajja kuba beetegefu okubatiza omuntu yenna ayagala okubatizibwa, leero oba enkya, oba 
katikati, oba kyonna.

Munyumiddwa Akabonero Akoomukaaga? [Ekibiina kiddamu, “Amiina.” — Omuk.] Kati mulaba wa we 
kabembuddwa? [“Amiina.”] Mukakkirizza? [“Amiina.”] Kigamba, “Ani akkiriza ebigambo byaffe, era ani 
abikkuliddwa omukono gwa Mukama?” Olaba? Bw'okkiriza ebigambo, olwo omukono gwa Mukama guba 
gubikkuddwa. Omukono, Ekigambo kya Katonda, gukubikkuliddwa.

Kati Mukama ng'Ayagadde, enkya ku makya, nja kugezaako nga bwe nsobola okwanukula ebibuuzo 
ebyo. Oba oli awo ennaku zonna ezisigaddeyo nja kuzimala, oba ezisinga obungi, mu ssaala, nga 
mbisabira. Olunaku mbigendako okuva ku ssaawa emu okutuuka ku ssatu. Jjuuzi ssaayinza kwebaka nga 
simazeeko ssaawa, era ku ssaawa ssatu nnali mu kusoma. Mukiraba? Mukiraba? Bino nngenda 
kubyanukula. Ekyo bwe kiri. Waliwo ekintu ekinaatera okubaawo, obusirusiru bwonna, oba okukkiriza 
okw'ebitundu. Nina okusooka, okukiraba. Kati olwo, bwe mmala okukiraba, nakyo, kirina kuba Kigambo. 
We tutuuse, olw'ekisa kya Katonda, bikwataganidde ddala. Ntambuddenga nakyo, ekyo mukimanyi, era ki

— kigattiddwa wamu ddala.

Era kirina okuba BW'ATYO BW'AYOGERA MUKAMA. Kubanga, tekiri bubeezi nga bwe nkyogera, nze 
okukimanya, mwennyini, naye Ekigambo kya Mukama kiri, BW'ATYO BW'AYOGERA MUKAMA. Ekigambo 
Wuuno ng'Addira ekyo ky'Ampadde, n'Akigatta wamu era n'Akibalaga. Kale omanyi, ggwe mwennyini, nti 
kiri BW'ATYO BW'AYOGERA MUKAMA. Olaba?

Wano Ekigambo, bwe kityo bwe kigamba. Olwo okubikkulirwa kw'Ampa, ekikontana n'ebyo omuntu 
yenna ku ffe bye yali alowoozezzaako; kale, nga kikontana ne kye nnali ndowooza, kubanga 
ssaakiyingiramu, kwenkana awo. Naye kati, tukiraba nti, kikwatagana wamu. Kati kiri kitya? Kiri BW'ATYO 
BW'AYOGERA MUKAMA. Mukiraba? Bwe kiri ddala. Kintu ekibikkuddwa, ekiriwo, mu kiseera kino, awo 
Mukama n'Ajja n'Akiteekeramu ddala bw'Atyo. Kale, olaba, ky'ekyo. Ye, Ye — Ye Mukama. Oh, mmwagala! 
Mmwagala n'omutima gwange gwonna.

Kati jjukira, mmwa . . . tetusobola kutuuka ku woolutaali. Bangi abawanise emikono gyabwe. Kati, 
mulabe, ku lulwo, kya ssekinnoomu. Okola nga bw'oyagala. Mukiraba? Ekiseera kiweddeyo, osaanye ofube 
nga bw'osobola, nga tosikibwa busikibwa. Mukiraba? Ng'ofuba, okuyingira, “Mukama, tongiwa. Mukama, 
tondeka. Enzigi ziggalwa; Singa nsobola okuyingira!” Mukiraba?

Lumu Katonda Ajja kuggala oluggi. Yakikola mu nnaku za Nuuwa, ne bakuba oluggi. [Ow'oluganda 
Branham akonkona ku kituuti emirundi egiwerako — Omuk.] Ekyo bwe kiri? [Ekibiina, “Amiina.”] Kati jjukira, 
Bayibuli egamba, nti, “Mu kisisimuka ekyomusanvu.” Bwe kiri? [Ekibiina kiddamu, “Amiina.” — Omuk.] 
Abamu beebakira mu kisisimuka ekisooka, ekyokubiri, ekyokusatu, ekyokuna, ekyokutaano, ekyomukaaga, 
ekyomusanvu. Naye, mu kisisimuka ekyomusanvu, okulangirira kujja, okwogerera waggulu, “Anaawasa 
omugole Azze! Mufulume okumusisinkana.”

Embeerera abeebase bagamba, “Nti, nnandyetaaze okufuna ku mafuta ago kati.”

Omugole n'agamba, “Ge nnina gammala bumazi nzekka; gammala bumazi. Bw'oba ogaagala, genda 
osabe.”

Embeerera abeebase temubalaba kati? Mulabe aba Episcopalian, aba Presbyterian, Abaluther 
n'abalala, nga bagezaako. Obuzibu obukiriko, mu kifo ky'okufuba okufuna Omwoyo Omutukuvu, bafuba 
kwogera mu nnimi. Era bangi ku bo boogera ennimi, era ne bakwatibwa ensonyi okujja mu kkanisa eno 
okusabirwa; baagala nze nngende mu mayumba gaabwe mbasabire. Ekyo n'okiyita Omwoyo Omutukuvu? 
Okwo kwogera mu nnimi, naye si Omwoyo Omutukuvu.

Kati, nzikiriza nti Omwoyo Omutukuvu Ayogera mu nnimi. Mumanyi nti ekyo nkikkiriza, olaba. Wabula 
nakyo, kiriko okugeegeenyezebwa. Yee, ssebo. E — ebibala eby'Omwoyo, bye biraga kiki kye kiri. Ebibala 
by'omuti bye biraga ekika ky'omuti. Si bikuta, naye ekibala!

Kati wekkaanye, olwo, bw'ajja, e — essaawa eyo esembayo. Kati awo, bwe baayingira, baagenda ne 
bagamba, “Kale, nzikiriza nti kati nkifunye. Nzikiriza nkifunye. Yee, tukifuna.”

Nze — nze — Kyandibadde kirungi kino ne sikyogera, olaba, kubanga kiyinza okuvaamu omuvuyo. Nga 
bwe nnagamba jjuuzi, ku Kukwakkulibwa, engeri gye kugenda okujjamu, nze — nze . . . Kati, bw'ogamba 
nti onaa — onaakitwala, kale. [Ekibiina kiddamu, “Amiina.” — Omuk.] Wekkaanye. Wekkaanye. Kale, ekyo 
kiri gy'oli. Embeerera abeebase, labayo, eyalowooza nti yasabirwa, akomewo, Omugole yali amaze 
okugenda.

Kwabaawo, n'etakumanya; ng'omubbi mu kiro. Olwo ne batandika okukoona oluggi. Kati kiki 
ekyaddako? Kiki ekyabaawo? Baasuulibwa mu kiseera ky'ekibonyoobonyo. Bayibuli egamba, “Eyo awaliba 
okukaaba n'okusinda n'okuluma obugigi.” Bwe kiri ekyo?

Ow'oluganda, mwannyinaze, kigenda kubaawo ddi, simanyi. Naye, nja — nja, nze nnyinza okuba nga 
ye nze wano, kati, olaba. Kino, kino kye . . . Kino kirowoozo kyange. Mukiraba? Nze — nze — nzikiriza 
kisembedde, nze — nja . . . Buli lunaku nja — njagala . . . Ngezaako okutambula nga nneegendereza nga 
bwe nsobola. Mukiraba? Era kati, nga bwe mumanyi, e . . . Waliwo ekibaddewo leero, ne mbaako kye 
ndabye nga kijja. Nze — nko . . . Nnabadde sikyayinza kussa nate, olaba. Kibadde awo, nga kyesimbye 
awo, Ekitangaala ekyo nga kiri ddala awo. Era kiikino wano. Manyi nti ge Mazima.

149

Muli ne ndowooza, “Ayi Katonda, ng'ekyo sisobola na kukwogera. Nze — ekyo nga sisobola 
kukyogera. Sisobola.” Nafulumye bufulumi okuva mu kizimbe, ne nfuluma, ne nneetooloolatooloola awo. 
Ow'oluganda, ne ndowooza, “Bannange! Nkole ntya? Oh!” Mukiraba? Era nze — nteekwa okugenda 
okuvuba, oba ekintu kyonna, oba nze . . . Mwattu, oli . . . o . . . Sisobola kubabuulira. Mukiraba?

N'olw'ekyo, tulina ekiseera ekirungi, si bwe kiri? Mukama Yeebazibwe! Amiina! Mulaba? Tuli mu — tuli 
mu kiseera ekirungi ennyo, olaba, kubanga omutima gwange gujjudde essanyu n'okusanyuka. Naye bwe 
ndowooza  ku  nsi  eno  n'enkumi  n'enkumi  be  mmanyi  ababula,  nga  basiikiriziddwa,  oluvuuvuumo,  olwo

150



28Akabonero Akoomukaaga

omutima gwo guzirika. “Onaakola otya? Onaakola otya?”

Owulira Omwoyo Omutukuvu ng'Akaaba, mu mutima gwo. Ddala nga bwe kyali mu Mukama waffe, 
bwe Yatunuulira Yerusaleemi, abantu Be bennyini, olaba, n'Agamba, “Yerusaalemi, Yerusaalemi, mirundi 
emeka gye njagadde okubakunngaanya, ng'enkoko bw'ekunngaanya obwana bwayo, naye n'ogaana.” Muli 
owuulira ng'Omwoyo Omutukuvu Agamba, “Emirundi emeka gye njagadde okubakunngaanya, olaba, naye 
n'ogaana.” Mulaba?

Mikwano, bwe tuli, waliwo kye tuliko wano wennyini. Naye Yesu Yatugamba, “Bwe muliraba ebintu 
bino, ebintu bino byonna.” Ddala nga bwe nnagenda, nga ngeraageranya Akabonero Akoomukaaga n'ebyo 
bye Yayogera mu Matayo 24. Kati jjukira bye Yagamba.“Bwe muliraba ebintu bino nga bijja, nga bibaawo, 
olwo mumanye nti ekiseera kituuse.”

Mwekkaanye olunyiriri lwennyini oluddako, olwa 30 — olwa 30 n'olwa 31 nga bw'okkirira, olunyiriri 32, 
ne 33. Yagamba, “Era Alituma bamalayika Be mu nsonda ennya ez'eggulu, eri empewo ennya, 
okukunngaanya abalonde Be.” Ekyo bwe kiri? Yagamba, “Kati muyige o . . .”

Kati jjukira, Yakomera ddala awo. Teyeeyongerayo, bwe Yamala Akabonero ako Akoomukaaga. Talina 
kintu kyonna kye Yayogera ku Akoomusanvu. Yayogera ku Kasooka, Akookubiri, Akookusatu, Akookuna, 
Akookutaano, n'Akoomukaaga. Naye Yakoma awo, tewali kintu kyonna kye yakoogerako.

Wekkanye ekintu ekiddako kye Yagamba. “Kati muyige olugero.” Mukiraba? Olwo n'Atandika engero. 
Yagamba, “Ebintu bino bigenda kubaawo.” Abaanukula ebibuuzo bisatu. “Buliba buki . . . obubonero buno? 
Kabonero ak'okujja Kwo bwe kaliba? Kabonero ki ak'emirembe gino okuggwaawo?” Akoomukaaga, awo, ke 
k'emirembe gino okuggwaawo. Era okufuuwa kwa Malayika Owoomusanvu . . . “N'Awanika emikono 
n'Alayira Oyo Abeera omulamu emirembe n'emirembe nti ekiseera kiweddeyo.”

Ensi mu kiseera kino ezaala ensi empya. Kiwedde. Kati tuutuno, wano wennyini ku luggi. Oh, 
nkankana. “Kati Mukama, nteekeddwa kukola ki? Kiki — ki ekirala kye nnyinza okukola? Olaba? Era, kati, 
lowoozaako bw'oliraba ekifo ekyo n'abantu abo ab'omuwendo!

Nayimirira eyo, ne nneetunuulira. Muli ne ndowooza, “Ai, Katonda, kale, te — kino tebayinza 
kukisubwa. Nze — nze — Nnina okubasindika. Nnina okugenda mu kibiina mbafune mbasobozese.” Ekyo 
tosobola kukikola. Ggwe “Tewali muntu asobola kujja gyendi Kitange bw'Atamuwalula.”

Naye ekizzaamu amaanyi kiikino kye tulina, “Bonna Kitange be Yampa balijja.” Naye abalala bonna, 
n'ebibiina by'amadiini ebyo, byesigamye okwo bwe bityo, mukiraba? “Alirimba abo bonna, abatuula mu nsi, 
amannya gaabwe agataawandiikibwa mu Kitabo ekyo eky'Obulamu, eky'Omwana gw'Endiga, eyattibwa 
okuva ku ntandikwa y'ensi.”

Oh, abange! Kale, labayo, kya nnaku. Ekintu kyokka ky'oyinza okukola kwe ku — ku — sigalira ddala 
n'Ekigambo. Wekkaanye kyonna ky'Akugamba okukola, olyoke okikole. Olaba? Kyonna ky'Akugamba 
okukola; ekyo ky'oba okola. Otunula n'olaba, ogambe, “Oh, abange! Bakola kino, olwo . . . Oh!” Kya . . . 
Temulaba bwe kuli kufuba!

Kati njagala njogere kino. Ka nsuubire nti entambi ziggyiddwako. Abantu bangi nnyo bagamba, 
“Ow'oluganda Branham, n'obuweereza obufaanana bwe butyo . . .” (Nteekwa okwegendereza, kubanga 
abantu batwala entambi ezo ne bagezaako okuzaawulayawulamu, nga bw'omanyi.) Kale bwe bagamba, 
“Ow'oluganda Branham, singa mbadde n'obuweereza,” Tomanyi ky'oyogera. Ow'oluganda, ne 
mwannyinaze, ggwe, mazima gennyini, tomanyi kibugenderako. Oh, abange! Era obuvunaanyizibwa, be 
bantu okunywerera ku by'ogamba.

Jjukira, bw'obabuulira ebikyamu, Katonda omusaayi gwabwe Aligubalira ku mikono gyo. Kale, ekyo 
kirowoozeeko. Kintu kikulu nnyo.

N'olw'ekyo, mube balungi. Yesu mwagale n'omutima gwo gwonna. Mu- . . . beera mukkakkamu. 
Togezako ku — kugezaako kukitetenkanya. Beera mukkakkamu, mu maaso ga Katonda. Kubanga 
gy'okoma okugezaako okutetenkanya, gy'okoma okumuviirako ddala. Mukiraba? Mukkirize bukkiriza.

Ogamba, “Kati, kale, Alijja ddi?” Singa Ajja leero, kale. Bw'Alijja emyaka abiri okuva kati, era kale. 
Nngenda kweyongera bweyongezi mu maaso nga bwe ndi kati, nga mmugoberera. “Mukama, oba oyinza 
okunkozesa wonna, nzuuno, Mukama.” Bwe giba myaka kikumi okuva kati, bwe kiba nti ba zzukulu ba 
bazzukulu ba bazzukulu ba bazzukulu ba bazzukulu ba bazzukulu bange be balibeerawo okumulaba, nsaba 
. . . “Mukama, simanyi we kiribeererawo, naye nsaba ntambule bulungi leero, Naawe.” Olaba? Nze — 
njagala . . . Kubanga, nze — ndizuukira ku lunaku olwo, nga nninga eyagenda okwebakamuakatono

Nga nzijja eyo, mu Lubiri olwo olw'ekitiibwa, eyo mu Bwakabaka bwa Katonda, eyo abakadde bonna 
gye balibeerera abato, ebyambalo ebyeru gye byayambalwa edda! Abasajja n'abakazi nga bakyuse, mu 
bulungi, omulimu gyennyini ogwa — ogwa— ogw'omusajja kaalaala  n'ogwa  — mukazi  omulungi!  Nga  bali

156



29Akabonero Akoomukaaga

awo mu bulungi bwonna n'ekikula eky'omuvubuka omuwala n'omuvubuka omulenzi, nga bali awo! Nga 
tebakyayinza kukaddiwa, tebakyayinza kuba boonoonyi, tewayinza kubaayo kintu kyonna eky'obuggya, 
oba obukyayi, oba kyonna. Oh, abange!

Nsuubira entambi kati ziggyiddwako. Kati nze — nsigazzaawo eddakiika nga ssatu oba nnya. Njagala 
okwogerako gye muli. Ekyo bwe kiri? [Ekibiina kiddamu, “Amiina.” — Omuk.]

Kati, kino kyange ku lwange, olaba. Kubanga, enkya, nze — nze . . . Kijja kuba kirungi nnyo! Nsuubira 
ka nkyogerere ddala kati, olaba, kye nngenda okwogera. Nja . . . Kati kino kyaffe. Nabadde . . .Omanyi, 
nze — nnafuna omukyala gwe njagala, era oyo ye Meda. Era nze — sandimuwasizza, olw'okwagala kwe 
nalina eri mukyala wange eyasooka. Kyokka nga, newankubadde nga nali mmufaako, nze — 
sandimuwasizza singa Katonda si ye Yanngamba okukikola.

Kati byonna mubimanyi; bwe yagenda n'asaba, era nange bwe nakola. N'Anngambira ddala kyennyini 
eky'okukola, nti, “Gende omuwase,” n'ekiseera ekituufu okukikola. Mukazi mulungi, era ne leero ansabira. 
Kale na kati essaawa ziri bbiri, eka, ali mu kusaba kati.

Kati mwetegereze. Lumu yanngamba, nti, “Bill,” nti era, “Waliwo kye njagala okukubuuza ku bikwata 
ku Ggulu.”

Ko nze, “Kale, Meda, kiki?”

N'agamba, “Okimanyi nti nkwagala.”

Ne mmuddamu, “Yee.” Kyaliwo kino nga kyakamala okubaawo wano.

N'aŋŋamba, “Omanyi, nti ne Hope naye yali akwagala.”

Ko nze, “Yee.”

N'aŋŋamba, “Kati,” nti era, “Sirowooza nti obuggya bulinkwata, nga bwe kirina okuba ku Hope.” 
N'ambuuza, “Kati bwe tulituuka mu Ggulu . . . Kyokka wagamba nti wamulabayo.”

Ko nze, “Yaliyo. Nnamulaba. Nnaakamulabayo, emirundi ebiri.” Gyali, anninze okugenda. Bw'atyo ne . . 
. Ne Sharon bw'atyo.

Nnamulabira ddala nga kati bwe mbatunuulidde. Nnamulabayo.

Ne ŋŋamba . . . N'anngamba, “Kale, kati, bwe tulituukayo,” nti, “ani alibeera mukyala wo?”

Ko nze, “Mwembi. Tewaliba n'omu, olaba, so nga mwembi mugenda kuba.” N'anngamba, “Sikitegeera.”

Ne mmugamba, “Kati, mukwano, tuula wansi, ka mbeeko kye nkunnyonnyola.” Era, “Kati, mmanyi 
onjagala, era omanyi nange nga bwe nkwagala, n'ekitiibwa kye nkussaamu. Kati, eky'okulabirako, singa onjagala, era omanyi nange nga bwe nkwagala, n'ekitiibwa kye nkussaamu. Kati, eky'okulabirako, singa 
nnyambala, ne ŋŋenda mu kibuga; malaaya, kaalaala, n'ajja n'ansuulako emikono gye, n'aŋŋamba, 'Oh, 
ow'oluganda Branham, mazima nkwagala.' N'atandika okunkwata n'angwa mu kifuba. Wandirowoozezza 
otya?”

Ko ye, “Sirowooza nti ekyo nandikisiimye.”

Ne mmugamba, “Waliwo kye njagala okukubuuza. Ggwe . . . Bwe kuba kusalawo ggoye, ani gw'osinga 
okwagala, nze oba Mukama Yesu?” Kati, okwo kunyumyamu kwa waka. Ko ye, “Mukama Yesu.” Era, 
“Mazima, Bill, wadde nkwagala ntya, naye, nga sinnamuleka, ggwe gwe nsooka okuleka.” Ne mmugamba,

“Mukwano, weebale nnyo. Ndi musanyufu okukuwulira ng'oyogera bw'otyo kati.” Era, “Kati, watya 
singa omukazi oyo bambi ajja eri Yesu n'amugwa mu kifuba, n'amugamba, 'Yesu, nkwagala,' ekyo 
wandikirowoozezzaako otya?”

Ko ye, “Ekyo kyandinnyumidde.” Olaba, kikyuka okuva mu kwagala okw'obuntu ne kidda mu kwagala 
okwa Katonda. Labayo, kwe kwagala okusinga. Olaba? Ekintu bwe kityo eky'omwami n'omukyala, nga . . . 
n'okukuza abaana. Byonna biba biweddewo, e — enjawulo wakati w'omukazi n'omusajja. Obutonde 
obuleeta okukyamuka bwonna . . . Eyo, bwonna buba bwe bumu. Mukiraba? Tebubaayo, wadde. Olaba, 
teriiyo busimu bwa kwegatta kwa mukazi na musajja, n'akatono. Okiraba?

Oli . . . Yee, ssebo. Weerowoozeeko nga tolina busimu obw'okwegatta kw'omukazi n'omusajja. 
Bwatuteekebwamu tusobole okujjuza ensi, olaba. Naye, Eyo, tebulibaayo n'akatono.

Tewalibaayo busimu oba bwa kisajja wadde obw'ekikazi. Nedda. Naye ekikula ky'omulimu gwa 
Katonda kigenda kubaayo. Ekyo bwe kiri ddala. Naye tulibeerera ddala. Teri — teri Kwagala okw'obuntu, 
n'akatono; kwonna Kwagala kwa Katonda. Okiraba?

N'olw'ekyo, omukyala talibaawo wabula ekintu kyo ekirungi eki — ekikyo, era naye . . . Buli omu nga

wa munne. Teliiyo kintu ng'ekyo ekya . . . Nedda, nedda, teriiyo wadde . . .

Labayo, ng'ekitundu ekyo eky'okwagala okw'obuntu tekikyaliwo n'akatono. Laba, teyinza kubaayo 
kintu ng'obuggya; Teriiyo kikwasa buggya. Teriiyo kintu bwe kityo. Tolimanyaayo kintu bwe kityo. 
Mukiraba? Abaagalana omulenzi n'omuwala abavubuka, be baliyo.

Kati olwo, oluvannyuma, yaŋŋamba, “Bill, kati nkiraba.”

Ko nze, “Ky'ekyo.” .

Waliwo akantu ke njagala okubabuulirako. Kino kyali kirooto. Nnali nneebase. Era kino sikyogerangako 
mu lujjudde. Nakibuulirako abantu abamu, naye si mu lujjudde, nga bwe mmanyi.

Nna — lumu, omwezi bwe gwayitawo oluvannyuma lw'ekyo, ne ndoota, nga nnyimiridde, bwe nnali 
ndaba ekiseera ekikulu ekya . . . Kati si eky'okusala omusango. Sirowooza nti Ekkanisa erikijja mu, 
(Ntegeeza, Omugole), okugenda mu musango. Naye, nnaliyo engule bwe zaali zigabibwa, olaba.

Kati e — Nnamulondo ey'ekitalo ng'etegekeddwawo. Kati Yesu ne Malayika awandiika ne bonna, 
baaliwo. Era waaliwo amadaala wagguluko, ng'akkako, eno bw'oti, ag'essanga eryeru; nga gakkirira, 
n'enkulungo, ng'ekoze ekibangirirzi bwe kiti, ng'efulumye wabweru, eggye lino lyonna abayimiridde awo 
basobole okulaba ekigenda mu maaso. Era nali nnyimiridde emabega, eyo ku luuyi olumu.

Nnali nnyimiridde awo, nga sikirowoozaako na kulinnya madaala ago. Nnali nnyimiridde awo. Nnalaba . 
. . Malayika omuwandiisi nga bw'abaako erinnya lyayita; nga ndimanyi, era ne nditegeera. Ne ndaba, 
eyo, ne wajja ow'oluganda, ng'atambula ne mwannyinaffe, oba mwannyinaffe, n'atambula okujja wano, 
bw'atyo. Malayika omuwandiisi ng'ayimiridde awo ku ludda olumu olwa Kristo, (kati kirooto bulooto), nali 
ndaba. Amannya gaabwe gaaliko okwo. Gaali mu Kitabo eky'Obulamu; Yagatunuuliranga, n'Agamba, “Gwa 
— gwakolebwa bulungi, omuweereza wange omulungi era omwesigwa. Kati yingira.”

Ne ntunula emabega, gye baalaganga, nga waliyo ensi Empya, n'essanyu. N'agamba, “Muyingire mu 
ssanyu lya Mukama, lyali — lyali lyammwe okuva ku ntandikwa y'ensi.” Mukiraba?

Era, oh, muli ne ndowooza . . . “Bagendayo, ne beesisinkana, nga basanyuka, bayita ku nsozi n'ebifo 
ebigulumivu.” Naye ne ndowooza, “Oh, ekyo si kya kitalo! Ekitiibwa kibe gy'Ali! Aleruuya!” Nga 
babuukabuuka!

Ate olwo ne mpulira erinnya eddala nga liyitibwa. Nsuubira, “Oh, mmumanyi. Mmumanyi. Nze . . . 
Wuuyo, agenda, eyo.” Nga mmulaba bwe ntyo.

“Yingira mu ssanyu lya Mukama, omuweereza wange era . . .”

“Oh,” Ne nngamba, “Katonda Yeebazibwe! Katonda Yeebazibwe!”

Ka tugambe, okugeza, nga bwe bandigambye, “Orman Neville,” olaba. Awo ne nngamba, “Oyo 
nnamukadde ow'oluganda Neville, wuuyo awo.” Olaba? Era wano nga tujja, tuvaayo, mu kibiina, nga 
twambuka.

Kati awo n'Agamba, “Yingira mu ssanyu lya Mukama, eryakutegekerwa ng'emisingi gy'ensi 
teginnabaawo. Yingira.” Nnamukadde ow'oluganda Neville ng'awaanyisibwa, n'atandikirawo, okuleekaana 
n'okuwowoggana. Mwattu, nnaleekaana ne nngamba, “Ekitiibwa kibe eri Katonda!” Nga nnyimiridde eyo 
mwene, mu kaseera akalungi, ntunuulira baganda bange nga bayingira.

Malayika omuwandiisi ng'ali awo, n'agamba, “William Branham.”

Saalowoozaako nti nalina okutambula bwe ntyo. Kale natya. Ne ndowooza, “Oh, abange! Ekyo 
nnaakikola?” Kwe kugenda nga ntambulatambula. Buli omu ng'akubaakuba ku — ku . . . [Ow'oluganda 
Branham akiraga nga bwe yeekubaakubako emirundi mingi — Omuk.] “Nkulamusizza, ow'oluganda 
Branham! Katonda Akuwe omukisa, ow'oluganda Branham!” Nga bankubaakubako nga mpita mu gubiina 
gw'abantu, ogunene. Era nga bonna bakunuukiriza okunkubaakubako bwe bati. [Ow'oluganda Branham 
akiraga nga bwe yeekubaakubako emirundi mingi.] “Ow'oluganda, Katonda Akuwe omukisa! Ow'oluganda, 
Katonda Akuwe omukisa!”

Nga bwe ŋŋenda. Nnagamba, “Weebale nnyo. Weebale nnyo. Weebale nnyo.” nga bw'ova mu 
lukuŋŋaana, oba ekintu bwe kityo, nga bw'omanyi. Kyokka nnalina okutambula okuyita ku madaala gano 
amanene agaakolebwa mu masanga.

Ne ntandika okutambula nga ngayitako. Bwe nnali nninnya eddaala erisooka, ne nnyimirira. Muli ne 
ndowooza . . . ne mmutunuulira mu maaso. Ne ndowooza, “Njagala mmutunuulire bulungi bwe nti.” Ne 
nnyimirira. Emikono gyange nali ngikoze bwe nti. Ne mpulira ekintu nga kigwa wano mu mukono gwange. 
Gwali mukono gwa muntu mulala. Ne mmagamaga, nga Hope ayimiridde awo; amaaso ago amanene 
amakwafu, n'enviiri  ezo  enzirugavu  nga  zibunduse  ku  mugongo  gwe,  ng'ayambadde  ekyambalo  ekyeru;

ng'antunuulidde bw'ati.

Ne mmuyita nti, “Hope!” Ne mpulira ekintu nga kikoona ku mukono guno. Ne mmagamaga, nga Meda; 
amaaso ago amakwafu nga gatunudde waggulu, n'enviiri ezo enzirugavu nga zibunduse, ng'ayambadde 
ekyambalo ekyeru. Ne mmuyita nti, “Meda!” Ne beetunuuligana, nga bw'omanyi, bwe batyo. Baali . . . Ne 
mbakwata mu mikono gyange, ne tugenda, Eka. Ne nzuukuka.

Oh, Ne nzuukuka. Ne — ne nsituka ne ntuula mu ntebe, ne nkaaba, nga bw'omanyi. Nnalowooza, “Ayi 
Katonda, ka nsuubire nti ekyo bwe kiriba.” Bombi baali wamu nange mu bulamu, ne bazaala abaana 
n'ebirala bwe bityo; kati tuutuno wano, nga tuyingira mu nsi empya, oh, abange, omuli okutuukirira na 
buli kimu. Temuli, wadde . . .

Oh, kigenda kuba kya kitalo! Tokisubwa. Tokisubwa.

Olw'ekisa kya Katonda, kola kyonna ky'osobola okukola, olwo Katonda kinaaba gy'Ali okulabirira 
ebisigadde.

Mmwagala Ye, mmwagala Ye

Kubanga ye Yasooka okunjagala,

N' Angulira obulokozi

Ku muti e Kalivaaliyo.

Ka tuluyimbe, n'emitima gyaffe gyonna. Kati yimusa amaaso go eri Katonda Mmwagala [Ow'oluganda 
Branham ava ku kituuti n'agenda mu kibiina n'asabira omukazi, ekibiina nga bwe bayimba Mmwagala nate 
— Omuk.]

. . . gala Ye, mmwagala Ye

Kubanga ye Yasooka okunjagala,

N'Angulira obulokozi

Ku muti e Kalivaaliyo.

Kale, kati. Abadde tasuubira kumalako lukunngaana ng'akyali mulamu. Ky'ekyo. Wuuyo awo, awanise 
emikono gye gyombi, atendereza Katonda. Kye nvudde ndwawo ekiseera ekiwanvu; nga sibabuulira kye 
nkola. Mbadde njogera ku Meda n'abalala. Era mbadde ntunula, okulaba kiki . . . Mbadde nneetegereza 
Ekitangaala ekyo nga kyetooloola bwe kigenda bwe kikomawo, ne kigenda ne kirengejjera ku mukazi. Ne 
ndowooza, “Ky'ekyo.” Oh,si wa kitalo? [Ekibiina kisanyuka — Omuk.]

Mmwagala Ye, mmwagala Ye, Kubanga ye

Yasooka okunjagala.

N'Angulira obulokozi

Ku muti e Kalivaaliyo.

Kati, n'emitima gyaffe. Lowooza bulowooza ku bulungi bwe n'okusaasira kwe.167

[Ow'oluganda Branham amuumuunya Mmwagala — Omuk.] Lowooza bulowooza ku bulungi Bwe 
n'okusaasira Kwe

. . . agala Ye, mmwagala Ye (Amiina!) . . . Yasooka okunja . . .

Kati mulaba nga bwe kiri ekirungi? Amiina! Ky'ekyo.

Kati . . .“ . . . Genda obeere bulungi. Amiina! Ekisa kya Katonda kikulabikidde, okukuwonya. Amiina. . 
. e Kalivaaliyo.

Oh, ekitiibwa kibe eri Katonda! Mmwagala Ye, . . .

Kale, omusumba wammwe. Nze . . .[Wabaawo abuuza, “Ow'oluganda Branham, enkya tutandika 
ssaawa ssatu-n'ekitundu?” — Omuk.] Ssatu ku ssatu kitundu, ssaawa ssatu, awo bwe watyo 
[“Ng'ekyenkya kiwedde? Ssawa ssatu?”] Mutandika ku ssatu. Nze njakutandika ku ssatu kitundu

